
Lur Edegiko udalen aginpideak, batez be landa lurretako Uribilduetan.
Industria, merkataritza, arrantza eta nabigazio-jarduerek nagusitasuna
hartzen eben uribilduetan barriz, Errejimenduak parte hartze oso zu-
zena izaten eban alde batetik ekonomi jarduerean (eskulangileen eta
produkzio-ekintzen arauketa, elikagaien horniketa, prezioen zehaz-
keta, partikularrei errentan emondako zerbitzu publikoen zainketa,
etab.) eta, beste batetik, udalak berak emoten ebazan oinarrizko zer-
bitzuetan (garbiketa, hospitalea, kartzela, udal milizia...).

d) Lur Edegia edo “Bizkai Gunea”: Behe Ertaroko sasoieta-
tik hasita, Nerbioi eta eta Deba ibaien arteko lurraldea Merinalde
deituriko administrazio-esparruetan banatuta egoan (Busturia,
Markina, Zornotza, Uribe, Bedia eta Arratia, eta Durangaldea, horrek
be Durangoko Merinaldea osatu ebala). Herriotan Jaunaren ofizialak
egozan, Prestameruak eta Merinoak (eginkizunak: epai-agindu eta
erabagiak beterazotea eta Batzarretarako deiak jakinerazotea) eta
Foru-Alkateak (eginkizuna: hainbatero tokian toki ibili eta auzi zibilez
erabagitea). Batez be Lur Edegi horretan zetzan Bizkaiko foru-egitu-
raketak izan eban loraldi-sasoia.

“Elizateak” ziran Lur Edegiaren foruzko udal eraketaren egiturarik
ohikoenak eta MONREAL’ jaunak ederto adierazo dauanez, ITURRIZAk
emon dau Eleizateen definiziorik onena: “parroki eleizearen aurrean
dagoan aterpe, ataripe edo eleizpea, zeinen izenaren jatorria izan dan
eleiz-gizonak eta herritarrak batzarlekutzat harexe aukeratu izana, da-
netariko arazoez bertan erabagi eta eskriturak-eta egilesteko; holakoe-
tarako, bada, eta antxinako sasoietan udaletxerik edo eleiz inguru guz-
tian etxe-auzorik ez egoanez, eleizetako ate nagusietako iragarkitarako
lekuetan agirian ipinita jakinerazoten eben dana dalakoaz, hain urteko
hain egunetan hartutako hain erabagia; herriko hizkeran errepublikei
horrexegaitik eritxen elex-ateac, hantxe egin eroenagaitik hain zuzen”.
MONREALen eritxiz osagai bi bateratzetik sortu da Eleizateen herri-i-
zaerea: alde batetik parrokiak eurak egotea eta, beste batetik, parro-
kiak herri-erakunde bihurtu izana. Herri-erakundetze hori gailurrera
heldu zan udalak oinarrizko barruti bihurtu ziranean Gernikako Batzar
Nagusietarako eskudunak hautatzeko; horretara antolatutako udalka

hautatzen ziran-eta Batzarretan udal ordezkari izango ziran eskudunak
(eskudun bakarra be izan eitekean).

MONREAL irakasleak azaltzen dau eze Eleizateei buruzko arau gitxi
agertzen zirala 1452.eko Foru Zaharrean zein 1526.eko Foru Barrian
eta hori holan izatetik etorri leitekeala Eleizateek euken autonomia za-
bala Jaurerriaren jaurtze-organo zentralen aldean. Eleizateen erakun-
de-egituran be Osoko Udalbatza edo “Cruz parada” zeritxana egoan,
Eleizateko agintaritza nagusia eukana, auzokide guztien batzarra zan-e-
ta. Urtean zehar zenbait biderrez egin behar izaten zan batzar hori.
Eginkizunen artean ebazan izendapen batzuk egitea: Pielarena (edo Piel
bat baino gehiago zenbait Elizatetan), Kaboarena (udal miliziaren ar-
duraduna), Agirizain-Kontuhartzailearena, “Manuobreros de la fabrica
de la iglesia municipal” zeritxenenena (hamarrenak administratzeko ar-
duradunak). Era berean, osoko Udalbatzaren eskuetan egozan: Batzar
Nagusirako eskudunen agiriak emotea, diru eta ogasun-arloko eginki-
zun batzuk (herri-ogasuna, errentak, kontuak eta abarrrak zaintzea),
Pielek hornidura-gauzetan egiten ebena kontrolatzea, bideak kontrola-
tzea eta Erregeak ezer eskatu ezkero Eleizateari egokon ordainketaz era-
bagitea (beti be Batzar Nagusiek, behin Jaurerriko udalen arteko zati-
keta —hainbanaketa— egin eta gero, onartu egiten baeben Erregearen
eskaerea), udal milizia zaintzea...

Eguneroko jaurketarako izendapenik behinena Pielarena zan (auzo-
kide guztien artean hautatzen eben, era zuzenean, edo bigarren mai-
lako hautaketan edo behin auzo batek behin beste batek txandaka).
Ordezkaritza-eginkizun garrantzitsuak zituan Pielak (Eleizatearen es-
kuduna zan Gernikako Batzar Nagusietan), baita kudeaketa-arloan be
(hornidura, bide-zaindaritza, herri-basoen aberastasuna gordetea, gas-
tu-banaketetan diruzainari laguntzea, udal-zergak, baita beste aginpide
batzuk be auzokidetasuna hartzeko eskarietan, herri-bakearen arloan,
osasunarenean...).

Bizkaiaren lurralde-egituraketeari buruzko azterketa laburtxo hone-
gaz amaitzeko, Orozko haranari buruzko zertzelada batzuk emongo

ditut. Orozko haranean lau Eleizate egozan (Orozko, Murueta, Olarte
—Urgoitia eta Zaloa eleizaldeakaz— eta Albizu Elexaga). Alde batetik,
berariazko Ordenantzak eukazan, 1556.ean erabarrituak eta Bizkaiko
Foruaren ildo bereberekoak, eta, beste alde batetik, berariazko erakun-
deak be baeukazan: Larrazabaleko Batzar Nagusia (Hermandadeko al-
kateak eta alkate arruntak izendatzen ebazan, Jaunagazko itunak egi-
ten ebazan eta Jaunaren eta horren ofizialen zina jaso, eta, orokorrean,
gauzarik garrantzitsuenez arduratzen zan); eta Udala, hurrengoek osa-
tzen ebena: Aiarako Konteak izendatutako alkate arrun bik, Sindiko-
Prokuradoreak —lau Eleizateen artean txandaka aukeratua— eta bost
Piel Errejidorek (Bi Orozkokoak eta enparaduko Eleizateetako bana).
Udala hornidurez eta garrantzia gitxiagoko arazoez arduratzen zan.

“Atal” guztion egituraketa Bizkaiko erakunde erkideen bitartez
gauzatu zan, batez be Gernikako Batzar Nagusien bitartez®. Hori ho-
lan izanik, ezinbestekoa da liburu honen hurrengo orrietan foru-era-
kundeen azterketeari ekitea.

Bizkaiko Batzar Nagusien jatorrian murgildu ezkero, nekez aurki-
tzen dira XIll. mendeaz aurretiko datu fidagarriak. Mende horretan
zehar eta hurrengo mendean, XlIV.ean, hasten dira agertzen Batzar
Nagusien egituraketearen ezaugarri berezi batzuk. MONREAL jaunak
adierazten dauanaren arabera, hasiera baten bizkaitar guztiak joaten
ziran Batzar Nagusira, baina leinuburuak nagusi zirala. Leinuburu na-
gusien —ahaide nagusien— arteko burrukak izan ziran, hain zuzen be,
gure historian gertaturiko arazorik larrienetakoa, Bizkaiaren bilakabi-
de historiko osoan eta jaurtze-organoen eraketean eragin 0so nabar-
mena izaterainokoa. Ahaide nagusien (Ofaztarrak eta Ganboatarrak)
arteko burruka latz hareek berezian bortitz izan ziran Bizkaian. Batzar
Nagusietan be eragin nabarmena izan eban egoera konpongatx ha-
rek, erakundearen osaketan bertan be.

1342.ean Juan NUfez de Lara, Maria Diaz de Haro ll.aren senarra,
Bizkaiko Jaun egin zanean, Jaurerrira etorri, Batzar Nagusiak Gernikan
batu eta Batzarrari itaundu eutson ea zeintzuk ziran Jaun lez eukazan

eskubideak Bizkaiko Foruen arloan eta Jaurerriko justizia-administra-
zioaren arloan. Batzar Nagusiek azken arlo horri behineneko eritxi eta
1342.eko Koadernoa atondu eben, Nufiez de Lara-rena edo, beste ba-
rik, Zigor Kuadernoa® be bazeritxana. Testu hori zigor-legeei buruzkoa
zan, ea horretara herria odoluzten ebezan leinuen arteko burrukal-
di bildurgarriakaz amaitzea lortzen eben. Egoereak, barriz, ez ebanez
onera egin, 1394.ean bizkaitar batzuk egin eutsoen eskaria aintzat
hartu eta Enrique lll.a erregeak Gonzalo Moro Entzularia bialdu eban.
Horrela, bada, Erregearen agintari hak eta Batzar Nagusien ordezka-
riek alkar hartu eta 1394ko Hermandadeko Koadernoa® —*“Gonzalo
Mororen Ordenantzak” izenez be ezagutzen dana— atondu eben,
Lurraldean berariazko eraketa judiziala gauzatu eta Foruetan agertzen
ez ziran beste lege-hausteei buruzkoak eta zigorrak indarreratzeko.
Horregaz indartuta geratu zan Hermandadearen erakundea.

Era berean, Batzar Nagusiak izendatutako Adituen Batzordeak
batu egin eban ordura arte ohituretan bai baina idatzi barik egoan
Zuzenbidea. Biltze-lan horren emaitza izan zan 1452.eko Bizkaiko
Foru Zaharra'l. Nahiz eta orduko Zuzenbidearen arabera indarrean
jarri aurretik Jaunaren sendespena behar izan, hain barik indarrertu
zan testu hori, sendespena geroago eskatu zan-eta. Pedro Gonzalez
de Santo Domingo Korrejidore zala egin zan bilketa, bizkaitarrek eu-
rek eskatuta, izan be ordura arte Ekanduzko Foruak, idatzi bakoak,
baino ez eukenez, arazo ugari sortzen jaken-eta. Foru Zahar deritxan
hori 1506.ean eraldatu zan. Edozelan be, Foru Zahar hori, Bizkaiko
lehenengoa, orduan egin izanak ez dau esan gura artean Foru bage
egozanik, ezpadaze ekanduzkoak zirala Foruak, idatzira ekarri bakoak.
Testu horretan agertzen ziran, bada, foru-jaurpidearen erakunde bere-
ziak; baina gerotxoago aztertuko ditugu erakundeok.

Hori eta guzti be, arazoa bizirik egoan. MONREAL irakaslearen ida-
tzietan'? esaten da eze Batzar Nagusietan agiri-agirikoak izaten zirala
egundoko tira-birok: alde batetik leinuen arteko burrukaldiena eta, bes-
te batetik, uribilduek —batez be Bilbok— nagusitasuna lortu eta eko-
nomi zein gizartearen aldetik euken pisuak indar politiko handiagoa
izatera heltzeko ahaleginena. Erregeek uribilduak hartu ebezan lagun

Lurraldea galbidera eroian indarkeria-zurrunbilo hari aurre egiteko.
lldo horretarik joian Erregeek hartutako erabagien artean egotea uribil-
duak Batzar Nagusietara joatea galerazo eta Lur Edegitik —leinuen ere-
mutik— aldenduazo eitezala suspertzea®. Erabagi horren ondorenez,
1487.eko ekainaren 2an egin zan Uribilduen eta Uriaren lehenengo
Batzarra, Bilbon, Chinchillaren Ordenamenduaren araupean.

Garci-Lépez de Chinchilla lizentziadun eta Erret Kontseilukidearen
izena daroa Ordenamenduak, hain zuzen be Gaztelako Errege-Erreginek
bera bialdu ebelako leinuen arteko burrukakaz behin betirako amaitze-
ko arau barriak idatzi egizan. Ordenamendu horrek eragina izan eban
uribilduetan, esan dogun lez barritasunak ekarri ebazalako: ordurik au-
rrera erregeak izendatuko ebazan iribilduetako epaileak nortzuk izango
ziran, ezargarri ziran gorte-kasuak arautu egin ziran eta Kontzejuaren
agintea gitxitu egin zan, Korrejidoreak uribilduetan eukan jurisdikzioa
zehaztu egin eban-eta. Horrezaz ganera, arestian esan dogun moduan,
galerazo egin jaken uribilduei Batzar Nagusietara joatea eta zigor han-
diak ipini ziran, uribilduek euren kabuz Uribildu-Batzarrak egin ez egie-
zan. Era berean, Foru-Baimena erabiltea be galerazo egin zan, gero iku-
siko dogunez, Baimen hori hain garrantzitsua izanik Foruak erasoetatik
babesteko. Neurri guztion poderioz, Uribilduen eta Lur Edegiaren arte-
ko etena handitu eta, administrazio eta politikaren arloetan, “Atal” bion
arteko lege-ezbadintasunak areagotu egin ziran.

Forua barrio idatzira ekartea erabagi eben Batzar Nagusiek 1526.
ean. Batxiler eta lizentziadunen Batzordea izendatu zan Bizkaiko
Foru Barria'* atondu egien. Carlos la erregeak onetsi egin eban Foru-
Zuzenbideari buruz guztien artean araudirik garrantzitsuena dan hori.
PORTILLO VALDES jaunak ondo azaltzen dau'® garrantzia horren zer-
gaitia: “Zalantza barik, Herrialdearen Zuzenbidea 1526. urtean finkatu
izana da, euskal eremu osoa aintzat harturik, Bizkaiko Jaurerriak ager-
tzen dauan berezitasun historikorik aitagarriena”, hain zuzen be hu-
rrengoagaitik: “... bere esparrurako oinarrizko konstituzio-corpusa esku-
ra ipinten ebalako, herrialde eraketa lez zehaztuz joan zedin eta ordurik
aurrerako araugintzarako behineneko erreferentziatzat balio izaten hasi
zedin”. Horrela, bada, Foru Barria ezinbestekoa da Bizkaiko Foruez ja-

kiteko, Zuzenbide Publikoaren arloan zein Zuzenbide Pribatuarenean
(geroago ikusiko dogun eran). Hori holan izanik, arlo biok osotasun
baten atal bereiztuezin moduan aztertu behar dira. Gauza bera ulertu
dau PORTILLO VALDES irakasleak, hurrengo honen aldeko agertu da
-ta: “Bizkaiko foru-testu hori osorik aztertu daitela eta era artifizialean
ez daitezala banandu alderdi zibilak eta politikoak, sasoi haretan, testua
idatzi zanean, arlook baterakoak ziranez, Zuzenbide multzo bera osa-
tzen eben-eta”.

Aro Modernoan heldu zan Batzar Nagusien eta, eurekaz batera,
foru-egituraketa guztiaren sendotasuna. Behin leinuen burrukaldiak
amaituta eta bake zibila jaretsita, Foru Barria idatzita eta Errejimendu
Nagusia —Batzar Nagusien organo ordezkaria— sorturik egozala, orain-
dino be geratzen zan konpondu bako arazo handi bat: Uribilduen eta
Lur Edegiaren arteko tira-birak. Alkar-konponduezinok XVI. mendean
azaleratu ziran, foru-erakundeetan batzuk eta besteak euken ordezkari-
tza-indarraren parekotasunik ezaren erruz. Ordezkari-kopuru txikiagoa
eukenez uribilduek, kaltetuak zirala ikusten eben, batez be Bilbok, eu-
kan biztanle-kopuru eta ekonomi-indarraren parean ordezkari gitxi eu-
kazan-eta Batzar Nagusietan.

Arazo hori 1630.eko Abenikoaren?® bitartez konpondu zan. Abeniko
hori aurrerapauso handia izan zan Bizkaiaren historian, Lur Edegiaren
eta Uribilduen arteko aurkakotasuna gainditzeaz haraindi heldu za-
na. Ordurik aurrera, Uribilduak Batzar Nagusietara joan ziran eta par-
te hartu eben Jaurerriaren Jaurlaritza Erkidearen ofizialen hautaketan.
Jaurlaritza horretako Errejimenduan eta Aldundian ordezkatuta egozan
bai Uribilduek eta Uriak osatutako Atala zein Lur Edegiarena (alde bate-
ra itxi barik Durangaldea eta Enkarterria). Horretan ez eze, Zuzenbide
Pribaturako be aurrerapauso handia izan zan Abenikoa, oinarriak ipini
zituan-eta Bizkaiko Zuzenbide Zibil ezbardin bi egoteak eragiten eban
arazoa konpontzeko. Abenikoaz geroztik, Uribilduek be Lur Edegiaren
berariazko Zuzenbide Zibila —hori be 1526.eko Foru Barrian jaso
zan— hartu eikien. 1630.eko Abenikoaren alderdi bioi erreparau deu-
tse Miguel HERRERO RODRIGUEZ DE MINON jaunak, oraintsu idatzi
dauan artikulu baten'’, Zuzenbide Publikoaz dabilela, bere egin dau-e-

ta historiografiarik fidatzekoenak be onartutako hurrengo ideia hau:
“(Abenikoa) Bizkaiaren erakunde-egiturearen sortagiria da, foru-hel-
dutasunerako pausoen sasoi haretan gertaturikoa”. Eta, Zuzenbide
Pribatuan izan dauan garrantziaz dabilela, idatzirik dauka: “(Abenikoak)
Foru-Zuzenbidea bizkaitar guztien berenezko Zuzenbide izatea bidera-
tu dau, erkidego politikoaren batasunaren eta nortasunaren berebiziko
osagaietarikoa... Abenikoa horrexegaitik da Jaurerriaren foru-helduta-
sunaren oinarri...”.

Durangaldeak edo, bestela esanda, Durangoko Merinaldeak, ara-
zoak izan zituan Bizkaian uztartzeko. Hasiera baten, prokuradore bakar
bat bialtzen eben Gernikako Batzar Nagusietara eta horixe zan euken
ordezkaritza. 1628.etik hara bost eskudun autortu jakozan Merinalde
horri, XVIII. mendetik aurrera hamaika boto emoteko eskubidea lortu
eta ordezkaritzaren bardintasuna jaretsi eban, Lur Edegiko enparadu-
ko udalen parean.

Enkarterriaren uztarketa be arazotsua izan zan. Uztarketa juridikoaz
ez dago zalantzarik (nahiz eta, esaterako, 1394.eko Gonzalo Mororen
Ordenantza aldaketaren batzukaz jaso edo Enkarterriaren berariaz-
ko Foru izan -Bizkaiko Foru Zaharraren eragin handiakaz—, 1576.
etik hara guztiz onartu zan Foru Barria), baina arazoak sortu ziran
bai Korrejidoreak eskusartu gura izan ebalako lehen auzialdi-arazoe-
tan (Lurraldearen berariazko aginpidea ziran arren), bai Enkarterriak
egin beharreko diru-ekarpenetan desadostasunak izan ziralako, baita
—larrienak nonbait- Errejimenduan parte hartzeko erizpideez bat ez
etorteak gertatu ziralako be. Enkarterriak Sindikoaren bitartez hartzen
eban parte Gernikako Batzar Nagusietan, baina, edozelan be, Foruen
arlo erkideetan edo Jaurerri osoarenak ziran betekizunen eremuan
baino ez; Enkarterriak ez eukan hautatzeko eskubide ez aktiborik ez
pasiborik Jaurerriaren ofizioak hautatzeko (Aldunak, Errejidoreak,
Sindikoak, Aholkulariak, Diruzaina....). XVIl. mendearen azkenaldian
Jaurerriratzearen aldeko eritxia zabal ebilela-ta, Enkarterriaren lurralde
batzuk (Gordexola, Guefies, Zalla, Galdames eta Somorrostro hara-
neko hiru Kontzejuak) Errepubliken (udalen) talde berezia osatu eta
Jaurerriari lotuz joan jakozan, Lur Edegiaren antzerako “statusaren”

jabe izanik be Abellanedako Korrejidoreordearen jurisdikziopekota-
suna, Entzutegia eta gobernu partikularra izaten jarraitzen ebenak.
Jaurerriari lotutako Errepublikok lotura hori apurtu egin eben 1740.
urtean, arazoak izan ebezan-eta Jaurerriaren jaurtze-organoakaz. XVIII.
mendera arte ez zan lortu behin betiko Jaurerriratzea. Ordurik aurrera
Enkarterriaren izaera politiko bereiztua aienatu egin zan eta osotasu-
nean sartu zan Bizkaiko egitura erkidean, behinola izaniko erakundee-
tatik Abellanedako Entzutegia eta kartzelea baino ez zirala geratu.

Beste alde batetik, Orozkoko harana egoan. Orozko Aiarako
Jaunen agintepean egon zan, harik eta XVI. mendean lotura ho-
ri askatuz joan zan arte. Jaunongandik urruntzearen arrazoia izan
zan Pedro de Ayala Jauna —Aiarako Kantzilerraren ondorengoa-,
Komuneroen alde egin ebala-ta, Carlos enperadorearen arerio
bihurtu izanak krisialdi nabarmena ekarri eutsala Aiarako Jaunen
aginteari. Ordurik aurrera Bizkaiaren aldeko joera nagusituz joan zan
Orozkon: gudari-kopuruaren ganeko akordioa jaretsi zan, Foruetan
agindutako iraunerazpenerako gastu erkideetan parte hartu eban,
Jaurerriak egin beharreko emoitzetan esku hartu eban, Orozkoko
agintariez bestekoak emondako erabagiak Jaurerriaren Sindikoaren
ikuskaritzapean ipini ziran eta, XVIIl. mendeaz geroztik, Orozkok
Bizkaiko Batzar Nagusietako eskubide osoko bihurtzea lortu eban;
boto bakarra eukan eta bera zan azken deitutakoa Batzar Nagusien
bileretan.

Aurreratxoago aitatu dodan lez, Batzar Nagusiak Bizkaiaren era-
kunde egituratzailerik behinenekoa izan ziran, baita foru-sistema
osoaren giltzarri be. Batzarretarako deia egiteko erea aldatu egin
zan: Ertaroan Bizkaiko mendirik garaienetan “Daiadar Mendietan”
(Gorbea, Oiz, Sollube, Ganekogorta eta Kolitzan) su-metak isiotu eta
adarrak joaz egiten zan; Aro Modernoan, barriz, Korrejidoreak egiten
eban Batzarrerako deia, behin Sindikoek egindako eskaria onartu eta
Aldunei jakinerazo eta gero. Gobernua urte birik behin aldatu beharra
egoanez, Eleizateak deialdietan parte hartzen hasi ziran XVIl. men-
dean. Handik aurrera, edozein Eelizatek eskatu eikean Sindikoen deia.
Deia egiteko, Eleizateen kasuan, bederatzi dei-agindu emoten jakezan

prestameru eta merinoei, Eleizateetara helduazo egiezan; Uribilduen
kasuan, eurenez atal berezia izan ziran artean, hiru uribildu nagusieta-
ra (Bilbo, Bermeo eta Durangora) bialtzen ziran, bakotxak bere barru-
tiko enparaduko uribilduetara helduazo egizan. 1630.etik hasita, pos-
taz bialdu izan ziran Batzar Nagusirako deiak eta banaketa-bide hori
guztientzat nagusitu zan laster. XVIIl. mendetik aurrera, Dei-Dekretua
Bizkaiko Jaurerriaren Jaurlaritza Erkideak egiten eban (Aldundiaren
zein Errejimenduaren bileretan).

Batzar Nagusiak noizero egiten ziran aztertu ezkero, ohitura zaha-
rra urtero lau Batzar egitekoa zan, baina XVI. mendearen bigarren
alderako zaharkituta egoan ekandu hori. MONREAL irakasleak idatzi
dauanez!®, 1610.etik hara Sindikoek —Aldunak jakinean egozala—
erabagiten eben Batzarrak noiz egin, beti be kontuan izanik, batetik,
gitxienez urte birik behin batzar bat egin beharra egoala Jaurerriaren
Jaurlaritza barria hautatzeko eta, bestetik, edozein Eleizatek eskatu
eikeala Batzar Nagusia egin eitela. Aro Modernoan ohikoena urte-
ro Batzar bat edo bi izatea zan eta, beraz, ezohikoena batzarrik ez
izatea edo batzar birik gora izatea. Batzarrak beti hasten ziran mar-
titzenetan (bakotxak bere Eleizatean entzun ahal izateko domekako
meza) eta egun batekoak (XVI. mendean) zein hiru egunera artekoak
(XVIIl. mendean jazoten zan lez) izan eitekezan. Batzarleku bera izan
da mendeetan zehar eta halaxe da gaurregun be: Gernikako Aretxa
eta Antiguako Andra Mariren eleiza (Batzar-Etxea).

Tokian toki izendatutako eskudun edo ahaldunak joaten ziran
Batzar Nagusira. Eskudunok jatorriz bizkaitar izan behar eben edo,
bestela, aitonsemetasun-egiaztagiriaren jabe —hori bazirala froga-
tzeko epaian lortutakoa— eta Jaurerriko eta ordezkatzen eben tokiko
auzokide izan behar eben. XVIIl. mendetik hara, gazteleraz irakurri
eta idazten jakitea eta egokitasuna eta gaitasuna izatea be eskatzen
jaken. Edozelan be, XVIIl. mendearen azkenaldetik hasi eta aurre-
rantzean, zelanbaiteko oligarkizazioa gertatu zan foru-erakundee-
tan. Bilakaera horren erakusgarri da, esaterako, RUBIO POBES jaunak
azaltzen dauan lez, jatorriz aldi baterako izendatutako aholkulariak
betirako aholkulari bihurtu izana, edo eskudun batek bere herriarena

ez eze beste herri batzuen ordezkaritza euki ahal izatea'®. Are gehia-
go, 1852.ean onartutako Ebazpen baten arabera —Batzar Nagusien
eta Aldundiaren 1854.eko Araudian jasorik agertzen dana—, es-
kudun bakotxak urtero gitxienez 50 dukateko onibar-errenta izan
behar eban eta etxe edegia izan behar zan eskudun izendatzen eban
herrian. XIX. mendera arte eskudun izatea galazota euken industria-
ko eskulangileek, merkatari txikikariek, eleizgizonek eta abokatuek.
Bestalde, eskudunen “statusari” buruz esan behar da ordainsariak
ebezala (MONREALek dinoanez?°, “errepublikek” dirusariak emoten
eutsezan eskudunei ostatu eta mantenu gastuen ordainez; ordainke-
tea aurretiaz izendatutako hainbatekoa edo batzar-egun bakotxaren
araberakoa izan eitekean) eta, ukiezinak ziranez, inork ezin zituala
atxilotu ez Batzar Nagusian zehar ez Batzar Nagusietarako joan-e-
torrietan. Eskudun edo ahaldun izaten ziran Eleizateetako Pielak eta
Uribilduetako Errejimendukideak (batez be Alkateak, baina Errejidore
eta Sindikoak be bai).

Eskudunak eta Aldundia batzarturik, banan-banako deia egi-
ten zan, aurretiz ezarritako hurrenkeran (Lur Edegia, Uribilduak eta
Uria, Enkarterria, Durangoko Merinaldea eta Orozko harana) eta
idazkariek aztertu egiten ebezan eskudun-agiriak. Horren ostean,
Sindikoak gai-zerrendea zein zan jakinerazoten eban, baina esku-
dunek be “memorialak” aurkeztu ahal izaten ebezan. Ohiko gau-
zea izaten zan Batzorde bat izendatzea diru-kontuak aztertu egizan,
eta, era berean, normala izaten zan aztergairik garrantzitsuenetariko
asko Jaurerriaren Jaurlaritza Erkidearen (organo exekutiboaren) es-
kuetan iztea. Aztergaiez eztabaidatu eta ahobatez erabagiten eben.
Ahobatekotasunik ez baegoan, “boto-aukeren murrizketara” joten
zan. Bozketa-era berezi horren arabera, lehenengo eta behin, ego-
zan boto-aukerak zeintzuk ziran zehazten zan. Gero, eskudunek
Antiguako Andra Mairen eleizatik urten eta batzartu egiten ziran
Gernikako Aretxaren ondoan; Idazkariak, Korrejidoreak halan eskatu-
ta, arestian esandako hurrenkera berean dei egiten eutsen eta, deitu
ahala, banan-banan sartzen ziran barriro eleizan eta ozen adierazten
eutsen Mahaiburuei (Korrejidorea, Aldunak eta Sindikoak) zein zan
euren ordezkaritzapeko “errepublikearen” eritxia. ldazkariek idatzi-
ra ekarten ebezan eritxiok. Mahaiburuek ez eben botorik emoten.

Botoak emon, zenbatu eta emaitza jakinerazo ostean, Korrejidoreak 2) Ogasuna eta zergak: Ekonomia eta ogasunaren arloan Batzar

baliozkotzat aldarrikatzen eban gehiengoaren eritxia. Edozelan be,
edozein Batzarkidek “protesta” egin eikean, hau da, guztien agirian
adierazo eikean Batzarrak hartutako erabagi horregaz ados ez egoala
eta bere burua erabagitakotik urruntzen ebala, erabagiorrek ezetari-
ko ondorenik ekarri ezkero hartatik at egoteko eta dana dalako erre-
kurtsoa aurkeztu ahal izateko.

Batzar Nagusiek aginpide politiko garrantzitsuak ebezan, bes-
teak beste Jaunek Foruak beteko ebezala egindako Zina jasotea,
Korrejidoreak be Foruak beteko ebazala egindako Zina jasotea edo
Jaunak uribildurik sortaraztea erabagi ezkero, horretarako baimena
emotea, Batzar Nagusiaren baimenori ezinbestekoa zan-eta. Ahalmen
politiko zabaloi esker, nazioarteko itunak be egin ebezan Batzar
Nagusiek?,

Legegintzaren arloan ez dago zalantzarik Batzar Nagusien arau-
gintza-ahalmenaz, Jaurerriak berak egiten ebazan-eta berariazko
Ordenantzak; Erregearen sendespena geroagoko pauso bat izaten zan.
Era berean, kontrolerako aginpide zabalak eukazan, batez be kargu
publikoen ganekoak, izan be kargudunok, behin agintaldia amaitzen
ebenean, egindakoaren kontu-garbiketa emon behar izaten eben-eta.
Erantzunkizunok eskatzeko “kargudunaldiaren zuriketa” izeneko tres-
na erabilten eben Batzar Nagusiek. Kontrol politikorako baliabide hori
0so ona zan kudeaketa publikoan inork iruzurrik egitea galerazoteko.
Gaurregun be ikasbide ederra izango geunke tresna hori, tamalez gu-
ra baino gehiagotan entzuten dira-ta kudeaketa politiko okerrekoek
eragindako astrapalak. Osterantzeko aginpideak laburtzearren, hur-
rrengo sailotan banatu geinkez:

1) Eraketa eta jarduna: Jaurerriaren gobernu eta adminsitrazio
egokirako aginpide guztiak ebezan Batzar Nagusiek; Aldunak,
Errejidoreak eta Sindikoak hautatzeko aginpideak eta Jaurerriaren
langileak izendatzekoak, baita Batzar Nagusien eskuetan egoan
prozeduragaz, bozketakaz eta antolamendu orokorragaz lotuta-
ko erabagi guztiak hartzea. be.

Nagusien aginpidepean egozan: herri-diruak, zentsuen ganeko
maileguak, zerga-arloan diru-gordailuzainek jasotako diru-kon-
tuak, herritarrentzako behineneko gaien prezioa zehaztea, diru
-kontuak onartzea, Erregeak “emoitzarik” eskatu ezkero emon-
go jakonentz erabagitea eta, emotea erabagi ezkero, bakotxak
emon beharrekoaren “hainbanaketak” egitea.

3) Ekonomi susperketa, ondasun eta zerbitzuak: Baso, bide, lan-

tegi, pisu-neurri eta holakoetakoak ziran Batzar Nagusiek arloo-
tan eukezan eskumenak.

4) Gudalostea: Batzar Nagusien eskuetan egoan Jaurerria guda-e-

rasoetatik babesteko antolaketa egitea; gudalostearen inguruko
administrazioa (eraketea, armak ordaintzea...); bizkaitarrei guda-
losterako deia egitea; gudarien adina, betekizunak eta soldadu-
tza-aldia zehaztea; ofizialak izendatzea... Ordezkari bat izenda-
tzen eban armadari harrerea egin, lurraldearen sarreran itxaron
eta lurraldea armadeagaz batera zeharkatu egian, hain zuzen be
galerazoteko gudariek herria zeharkatzean ezetariko gehiegike-
ririk egitea. Guda edo inbasiorik zanean Erregeak Jaurerriari gu-
dariak edo marinelak eskatu ezkero, Batzar Nagusiak erabagiten
eban eskatutako laguntza emongo ebanentz.

5) Foruak erasoetatik babestea: Batzar Nagusien betiko ardue-

ra zan Foruak erasoetatik babestea, eta horretarako ondo eri-
txitako erabagi guztiak hartzen ziran. Erasoetatik babesteko
tresnarik eraginkorrentakoa, geroago ikusiko dogunez, “Foru-
Baimena” izan zan. Foru-Baimena erabilteak esan gura eban eze
Jaurerrirako kanpotik etorritako edozein arau, xedapen edo epai
aztertu egiten zala, Foruentzako kaltegarri izan ete eitekean ikus-
teko. Foruakaz bat ez etorrela ikusi ezkero, Bizkaian indarreratu
barik geratzen zan, hurrengo formula ezaguna erabiliz: “men
egin bekio, baina ez daitela bete”. Foru-Baimena Sindikoek
emon edo ukatzen eben, Jaurerriaren Lege-Aholkulariagaz bat
etorrita; horren erizpena Errejimendu Nagusiari aurkezten ja-
kon -batzartuta baldin baegoan- edo, ostantzean, Aldundi
Nagusiari.

ErrejimenduNagusia1500. urtetik harasortuzan, Batzar Nagusien
organo eskuorde lez, hainbestetan batzartu beharrik izan ez egien.
Bizkaiaren egituraketa berezia aintzat harturik, Errejimenduak zen-
bait antolaketa-mota izan zituan: Lur Edegiaren Errejimendu bere-
zia, Uribilduen Errejimendu berezia, Lur Edegiaren eta Uribilduen
Errejimendu Erkidea eta Lur Edegiaren, Uribilduen, Enkarterriaren
eta Durangoko Merinaldearen Errejimendu Erkidea, askoz be ez
ohikoagoa azken mota hori. Lur Edegiaren eta Uribilduen arteko
tira-birak hor be azaleratu ziran, harik eta 1630.eko Abenikoari
esker Uribilduak be Errejimenduan parte hartzen hasi ziran arte.
Errejimendu Nagusiak Batzar Nagusiaren eginkizun berberak eu-
kazan, legegintza eta politikazkoak izan ezik. Errejimendu Nagusia
sortuerazoteko agertu ziran arrazoi berberekaitik sortu zan 1576.
ean Errejimendu Trinkoa. Aurrekoaren egitura berbera eukan: Lur
Edegiaren Errejimendu Trinkoa (Korrejidorea, Aldunak eta, inoiz,
Sindikoa eta legelariak) eta Errejimendu Trinko Erkidea (aurrekoez
gain Bilbo, Bermeo eta Durangoko -hiru Uribildu nagusietako-
ordezkariak egozanean). Batzuetan —oso gitxitan— Enkarterriari
eta Durangoko Merinaldeari be parte hartzeko konbitea egiten
jaken. Errejimendu Nagusiak zertarako eskuemoten eutson, hare-
xetarako baino ez eukan aginpiderik Errejimendu Trinkoak. 1630.
eko Abenikoaz geroztik Errejimendu Nagusi bakarra geratu zan,
ordurik aurrera “Jaurerriaren Jaurlaritza Erkidea” deituko zana, eta
Errejimendu Trinko bakarra, 1645. urteaz geroztik izena aldatu eta
Aldundi Nagusi deituko zana.

Aldundi Nagusi horren eskuetan egoanez eguneroko jaurtzea,
gero eta gehiago indartu zan, harik eta 1695.eko Batzar Nagusitik
aurrera burujabe eta Errejimenduaren eskuemotearen beharrik ba-
ko organo bihurtu zan arte. Aldundi Nagusiak berak hartu ebazan
Errejimenduaren eta Batzar Nagusien Mahaiburutzak —azken horre-
tan berba egiteko eskubideagaz, baina ez botorik emotekoagaz—. Era
berean, sistema politiko guztietan agintaritza zentralizatzeko gertatu
ohi dan joera horren ildotik be, Aldundi Nagusiak gero eta indar han-
diagoa hartu eban XVIIl. mendean eta arian-arian, Errejimendua baz-
tertu ahala, harexe bihurtu zan foru-sistemearen jardunaren ardatz,
ordura arte erdigune ziran Batzar Nagusien ordez.

Organook eraketa eta hautabide berezia euken. Bizkaiko hautse-
kunde-sistemea hurrengo arauon araberakoa zan: 1500.eko otsaila-
ren 15eko Ordenantzaren sendespena, 1630.eko Abenikoaren arti-
kulu batzuk (4. artikuluak eta hurrengoak) eta 1548.eko ekainaren
5ean Kontseiluak onartutako Agintaruak. Foru-organoen eraketeaz,
lehenengo eta behin, Errejimendu Nagusia aitatu behar da. XVI. men-
detik aurrera eukan eraketearen arabera, alde batetik Korrejidorea
(Errejimenduburua) egoan eta, beste batetik, zenbait kargu, kargu
bikoiztuak nonbait, orduko gizartea be alderdi nagusi bitan (ofiaz-
tarrak eta ganboatarrak) bikoiztuta egoanez, horren islada izateko.
Denporearen poderioz, Leinuen alderdien erakusgarri izatetik hau-
teskunde-alderdi izatera pasatu ziran. Kargu bikoiztuok ziran, bada:
Aldun biak, hamabi Errejidore, Sindiko bi, Legelari bi eta Eskribau
Idazkari bi. Errejimendu Nagusia urte birik behin hautatzen eben
ofaztarren hiru herri-hauteslek eta ganboatarren beste hiruk??; gau-
za larriren bat jazoten zanean be batzen zan edo, derrigorrez, Batzar
Nagusi bereziren bat beharrezko zanean edo urte biko agintaldiko
herri-kontuak ikuskatzeko eta Jaurerriaren aurrekontuak aztertzeko
zanean, izan be Errejimendu Nagusiak horretaz txosten zehatza emon
behar eutson-eta Batzar Nagusiari. Geroago Errejimendu Nagusiaren
eraketan egindako beste aldaketa batzuen arabera, hurrengook iza-
ten ziran Errejimendukide: Korrejidorea (Errejimenduburua), Aldun
Nagusi bi (gehi lau ordezko), Sindiko bi (gehi lau ordezko), Justizia
Idazkari bi (gehi lau ordezko), sei Errejidore hautatu eta beste sei
zozketaz ataratakoak.

Beste alde batetik, Aldundi Nagusia —1645.era arte Errejimendu
Trinko zeritxana— hurrengook osatzen eben XVI. mendetik hasi-
ta: Korrejidoreak (Aldundiburuak), Aldun bik (leinu-alderdi bako-
txeko bana) eta Bilbon egoitza eben Errejidoreek. XIX. mendearen
hasieratik hara Bilbon eban egoitza eta urte birik behin hautatzen
zan; hurrengook osatzen eben: Korrejidoreak (Aldundiburuak),
Lehenengo Aldun bik (euretariko bata “txandakoa” zan eta batzar-a-
giriak eta enparaduko agiriak izenpetu eta baimentzen ebazan eta,
Korrejidorea ez egoanean, aldibaterako Korrejidoreorde izaten zan;
“txandako” kargu hori urtero aldatzen zan Aldunen artean), Sindiko
bik, Jaurlaritza-ldazkariak eta lau ordezko Aldunek (Bigarren eta
Hirugarren Aldun deiturikoek).

Aldundi Nagusia Batzar Nagusien Mahaiburu zan, berba egiteko
eskubideagaz, baina botorik bakoagaz. Batzarreako deia egiten eban
eta Batzarrak erabagitakoa beterazoteaz arduratzen zan. Agintaritza
militar gorena eban eta gudalostearen buru zan; errenta eta arielen
biltzailea zan, bildutakoaz aurrekontuen arabera baliatzen zala; he-
rri-zaindaritza eta bakea gorderazoten eban; Herialdearen langileen
jarduna zaintzen eban; udal Ordenantzak zirala-ta agertutako arazoez
ebazten eban; herri-bideak zaintzen ebazan; gizarte-ongintzaz ardu-
ratzen zan; eta, Batzar Nagusiaren eskuemotea erabiliz, agintaritza
gorena zan, Foruak babesteko lanean beti.

Bizkaiko foru-egituran hurregook ziran kargu publikorik garrantzi-
tsuenak:

« Korrejidorea: (Koroaren ordezkaria, Jaunaren eskubideen
zaindari, Aldundi Nagusiaren Mahaiburu). Valladolideko
Kantzileritzako Entzularien artean izendatutako legelaria izaten
zan eta epaile-ahalmen garrantzitsuak izaten ebazan.

« Aldun Nagusiak: Aldundi Nagusiaren goi-mailako kideak ziran,
guztiak maila eta aginpide berberakaz. Txandako Aldun deitzen
jakon lehenengo izenpetzen ebanari, urtero urtero zergin hori
beste Aldun batek hartzen ebala. Jaurreriaren jaurlaritzaren gune
izateaz ganera, epaile-ahalmena eben, Korrejidoreak auzi zibile-
tan zein zigor arlokoetan emondako epaien aurkako goradeiak
Aldunongana heltzen baitziran. Aldun Nagusi izaten emonda-
ko agintaldia amaitu eta urte bigarrenera arte ezin izaten ziran
barriro hautatu; Batzar Nagusiaren aurrean “kargudunaldiaren
zuriketa” egin beharra euken.

*

Sindikoak: Jaurerriaren Sindiko Prokuradore Zaldunak Bizkaiaren
eskubideen legezko ordezkariak eta Foruen zaindariak ziran. Hori
izanik, bada, Bizkaiko Jauna arranditsu izendatzea eurei egoken;
ahalmenen artean euken Aldundi Nagusiaren erabagiak, Foruen
aurkakoak zirala ikusi ezkero, atzera botatea, erabagiok Batzar
Nagusiaren eritxipean ipini eitezan. Sindikoei entzun beharra
egoan “Foru-Baimena” emoteko edo ez emoteko, baina beti be

Legelarietako baten izenpe eta guzti agertu behar eban dana
dalako ebazpenak; inork bizkai auzokidetasuna hartu gura eta
aitonsemetasuna edo odol-garbitasuna erakutsi gura baeban,
Sindikoengana jo behar eban; Sindikoengan egoan Jaurerriaren
agintaritza nagusia epai-auzi guztietarako.

Errejidoreak: Errejimendu Nagusiko mahaikideak ziran, eskuor-
detza bereziak emoten jakezan eta, XIX. mendearen hasierara
arte, euren leinu-alderdiko Aldunen ordezkotza egiten eben,
hautatutako Aldunok falta ziranean.

Eskribauak eta Jaurlaritzaren ldazkaria: Batzarretako |dazkarien
edo Justizia-ldazkarien egitekoen artean egoan Batzar Nagusiaren
eta Errejimenduaren erabagien fede emotea, Aldundiaren epai-e-
gintzetan parte hartzea eta fede publikoa behar eben arazoe-
tan esku hartzea. Jaurlaritzaren Idazkari kargua sortu zanean,
ostera, artean euken garrantziaren zati handi bat galdu eben.
Jaurlaritzaren |dazkaria Jaurerriaren funtzionariorik garrantzitsue-
na zan eta berak egitekoak ziran: garrantzizko erizpen eta ara-
zo guztiak jakinerazotea Batzar Nagusiari, erabagiak egiaztatzea,
Aldundi Nagusiaren egintza guztietara joatea, Batzar Nagusien
erabagi guztiak izenpetzea —Aldunakaz batera— eta udalakaz zein
partikularrakaz izaniko hartuemon guztietako agiriak izenpetzea.
Horrezaz ganera, Batzar Nagusien funtzionario iraunkor bakarra
eta Jaurerriaren egoitza guztietako nagusi zan.

Diruzaina: Batzar Nagusiek izendatzen eben, Jaurerriaren diru
-gordailuzain eta ordainerazle izan eiten. Urtero aldatzen zan eta
urte baten ofaztarren leinu-alderdikideek hautatzen ebena eta
hurrengoan ganboatarrek hautatutakoa karguratzen zan.

Jaurerriaren Aholkulariak: Jaurerriaren Legelariak ziran. 1500.
eko Ordenantzaren arabera, urte birako izendatzen ebazan
Batzar Nagusiak. 1744.etik aurrera biziarteko izendatzen ebe-
zan. Foru-organoen lege-aholkularitza emoten eben arazo ga-
rrantzitsu guztietan; derrigorrrez entzun behar izaten jaken Erret
Zedulakaz, Kontseiluaren Probisioakaz eta Erret Aginduakaz lo-
tutako arazoetan.

Karguari zin egiteko eta karguaz jabetzeko ekitaldia, XVI. men-
dera arte, Errejimenduak Bilbo, Bermeo eta Durango uribilduetan
egiten ebazan bileretan egiten zan (Korrejidoreak urtearen herenean
izan behar ebalako egoitza uribilduotako bakotxean). Edozelan be,
Korrejidoreek, XVI. mendearen azken herena ezkeroztik, betebehar
horri huts egin eutsenez, ordurik aurreragoko kargu-aldaketarako eki-
taldiak Bilbon egin ohi ziran. XVII. mendean hasita, Korrejidorearen
egoitzan izaten zan eta, inoiz, eleizetan be (Begofian, San Nikolasen
edo komentuetan —San Frantziskon, San Agustinen, Gurutzekoan-).
XVII. mendearen azkenaldetik hara, Jaurerriaren ofizialok Loiolako
Inaxio Bizkaiko Zaindariaren egunean karguratzen ziran, Bilboko
Jesusen Lagundiaren Kolegioan. 1767.ean Jesusen Lagundikoak
Espainiatik atzerriratu ebezanean, egunari eutsi egin jakon, baina or-
durik aurrerako karguratze-ekitaldiak Santiagoren basilikan, Bilbon
bertan, egin ohi ziran, eta horrelaxe izan zan foruen ezabaketa jazo
zan arte.

Bizkaiko foru-erakundeen laburpentxo hori eginik, ezin gaitekez
beste barik horretan geratu. Gure forutasuna ez datza erakunde be-
reziotan bakarrik, askoz haraindi doa-ta. LOPEZ ATXURRA irakasleak
idatzirik dau eze “forutasunak gizarte-egituraren arlo guztiak hartu
zituan: hasi herritar guztientzako ekonomia arazoetatik —horren ba-
rruan dirala gizakien alkarrenganako betebeharrak, guztien ontasu-
naren inguruko ikusmoldeak, hornikuntzenak, etab. (danak batera
ekanduzko Zuzenbidea osatzen eben)— eta idatzizko antolamendu
juridikoraino zein erakunde-organoetarainoko guztira helduta. Foru-
sistemea sortuerazo dauan gizarte eta ekonomiaren azpiegiturak alde
batetik eta, beste batetik, eregitako erakunde-egitureak alkarreragi-
na eta alkarmenpekotasuna dauke eta bateratasun organikoa osa-
tzen dabe”?. Ezin harritu gaitekez, bada, PORTILLO VALDESek, hain
idazle entzutetsuak, inoiz erabili badau “Bizkaiko foru-konstituzioa”
esamoldea, hurrengoa esan gurean: “Foruak oinarrizko erreferentzia
juridiko eta politiko izanik, arian-arian zehaztuz doan lurralde, juris-
dikzio eta aginte multzoa”. Zabal dabilen bere artikulu baten izen-
burutik bertatik idazle horrek, are urrunago joanda, esaten dau ea
ez ete daitekean ulertu foru-konstituzio hori “Libertare Verfassung”?
halako zerbait dala.

Holantxe da, ze forutasunak ez dau bakarrik hartzen Zuzenbide
Publikoa, esaterako aztertu barri ditugun erakundeen ingurukoa
(Batzar Nagusiak, Errejimendua, Aldundia, Foru Udalak...) edo os-
tetxoan ikusiko ditugun beste eduki batzuen ingurukoa (itunbidea,
gizabanakoen eskubide eta bermeak, guztien aitonsemetasunak
ekarran eskubide bardintasuna, zergen-salbuespena, soldadutzarik
eza, foru-baimena, merkataritza-askatasuna, foruetako epai-siste-
mea). Forutasunak “osotasuna” dau, Zuzenbide Pribatua —batez be
Foru-Zuzenbide Zibila— be hartzen dau eta lotura oso zuzena dauka
Herrionen berariazko erakundeen Merkataritza-Zuzenbideagaz.

Bizkaiko Foru-Zuzenbide Zibila?® batez be 1452.eko Foru Zaharretik
eta 1526.eko Foru Barritik eratorrikoa da, alde batera itxi barik guzti ho-
rretan 1630.eko Abenikoak izan eban zerikusia. Zuzenbide Zibilari begira-
tuaz batera igartzen da erakunde juridiko zibilak ulertzeko eta arautzeko
era berezia dagoala, Gaztelako Zuzenbideaz bestelakoa. Ez jagoko azter-
lan honi Bizkaiko Foru-Zuzenbide Zibilaren erakundeetan sakontzea, izan
be gure asmoa Foru-Zuzenbide Publikoan murgiltzea da-ta. Baina, edo-
zelan be, lehentxoago esan dodanaren ildotik, Foru-Zuzenbideak osota-
suna hartzen dau eta Zuzenbide Pribatuaren arloan dituan ezaugarriek
ondo erakusten dabe gure lurraldeonen “kultura juridiko bereziaren”
nondik-norakoa. Hori esanik, bada, zilegi bekit laburpen halako zerbait
egitea. Bizkaiko Foru-Zuzenbide Zibila indarrean izan da eta indarrean
dago Bizkaiko Lur Edegiaren eremu guztian, hau da, Bizkaiko Herrialde
guztian, foruez besteko eremuan izan ezik. Aitatutako lurralde forubako
dira uribildu bakotxaren jatorrizko urigunearen gaurregungo lurrak eta,
Euskal Herriko Foru Zuzenbide Zibilari buruzko 3/1992 Legea argitara-
tzean indarrean egoan urigintza-planen arabera, “urilur” lez sailkatuta
egozan alboko lurrek. Hurrengoak dira uribilduok: Balmaseda, Bermeo,
Durango, Ermua, Gernika-Lumo, Lanestosa, Lekeitio, Markina-Xemein,
Ondarroa, Otxandio, Portugalete eta Plentzia, Ordufa uria, baita Bilbo
be, azken kasu horretan udalerri guztia dala foru bako eremu. Bizkaitik
kanpo Araban be, Laudion eta Aramaion, erabilten da zuenbide zibil hori.

Bizkaiko Zuzenbide Zibilak dituan berariazko erakundeek hartue-
mon juridikoak ulertzeko era berezia agertzen dabe. Erakundeon ar-

tean nabarmentzeko moduko batzuk dagoz. Tronkala.- etxaguntza
familia barruan gordeten da Lurra eta Tronkalaren indarrez onibarren
(onibartzat ulertuta lur ganean eregi, landatu edo ereindako edozer,
eleizetako sepulturak barruan dirala) jabeak ezin leikez onibarrok era-
bili trokaleko senideen eskubideak kontutan izan barik. (Tronkaleko
senidetasuna Lur Edegian dagoan onibarrari begira zehaztuko da be-
ti. “Tronkaleko senide” dira beherako belaun-lerroan, seme-alabak
eta gainontzeko ondorengoak; gorakoan, tronkalaren jatorritik da-
torren belaun-lerroko aurrekoak; alboko belaun-lerroan, onibarraren
jatorritik datorren aitaren edo amaren belaun-lerroko senideak; eta,
era berean, bizirik dirauan aita edo ama be, ezkontza bitartean erosi
edo irabazitako eta bietako bat hildakoan bion seme-alabek jaraun-
tsitako ondasunetarako).

Tronkala da Bizkaiko foru-zibilean gailentzen dan erakundea,
baina badira nabarmentzeko beste batzuk be: “hil buruko” tes-
tamentua.- hil hurren dagoanak testamentua egin lei hiru lekuko-
ren aurrean, bai ahoz bai idatziz; eskuordeko bidez eginiko tes-
tamentua.- testamentu-egileak eskuordeko bati edo batzuri emon
leikioe oinordekoa izendatu eta ondasunak banatzeko ardurea, eta
ondasunon oinordetza-eskualdaketa dala-ta berari jagokozan bes-
te ahalbide guztiak; “Alkar-poderosoa”.- senar-emazteek, ezkon-
du aurretik zein ezkondu ostean, alkar izendatu leikie “eskuordeko”
ezkontza-hitzarmenean edo oinordetza-itunean. “Alkar-poderosoa”
deritxo senar-emazteen arteko izendapen horri; Ermandadeko edo
alkarrekiko testamentua.- zeinen arabera senar-emazteek biek ba-
tera erabagi leikien euren ondasunei buruz testamentua —testamen-
tu hori Eskribau aurrean baino ezin egin leiteke— alkarregaz edo
ermandadean eginda; derrigorrezko oinordetzari buruz daukan ikus-
pegi bereziak eragiten dau eze testamentugileak askatasun guztiaz
banatu leikezala derrigorrezko oinordetza osatzen daben ondasunak
derrigorrezko oinordekoen artean, edo euretarik bakarra aukeratu
besteak baztertuta, baita belaun-maila urrinagokoa hurragokoa bai-
no gurago izan be; “oinordetza-itunak”.- Ezkontza-hitzarmenez,
doantzaz edo Eskribau aurreko eskritura bidez egindako itunaz ba-
natu leitekez jarauntsiko ondasunak, guztiak edo batzuk, Ondasunen
oinordekoa oinordetza-itunez izendatzen bada, izendapen hori, egin

dabenen edo euren ondorengoen arteko itun barri batez baino ezin
izango da aldatu, ezta iraungi be eta, beti be, alde biek itunduta-
ko arrazoiakaitik baino ez; “ondasunen foru-komunikazinoa”.-
Ezkontzaren ondasunen jaurpide berezia. Foru-komunikazinoaren
bidez ezkontideek erdibana eukiko dabez ondasun mugiezin edo
mugikor guztiak, ondasunon jatorria dana dalakoa dala, batenak
zein bestearenak izan, bardin ezkontzara bakotxak ekarritakoak zein
ezkontzan zehar irabazitakoak, ondasunok dagozan lekuak zerikusi-
rik ez daukala. Foru-komunikazinoa, ezkontzeaz batera sortzen dana,
seme-alaba edo ondorengorik alkarregaz izan daben ezkontideeta-
riko bat hilteagaitik desegiten dan unean finkatzen da. Era berean,
aitatzekoak dira “saka-eskubidea” eta lehentasunez eskuratzeko
beste eskubideak.- Horreen arabera, Tronkaleko senideek (foru-
dunak zein foru bakoak izan) kanpokoei eta ordainbidez inorendu
gura izan daitezan tronkaleko ondasunak dirala-ta lehentasunez es-
kuratzeko eskubidea daukie. Saka-eskubidepeko ondasunik inoren-
du gura dauanak Eskribau bidezko “deia” egingo deutse tronkaleko
senideei. Ondasun hori erosi gura badabe, erosi egin leikie, behin
saltzaileagaz prezioa adostu eta gero, edo, bestela, peritoak ezarrita-
ko prezioa ordainduta. Onibarra inorendu egingo balitz aurreko deia
egin barik, eskuratu dauanak baino lehenagoko eskubidea daukan
tronkaleko edozeinek erabili lei “saka-eskubidea”, egindako inoren-
tzea bertan behera izteko eta funtsa bidezko balioaren arabera berari
izendatzeko eskatuaz.

Bizkaiko Foru-Zuzenbide Zibil hori, batez be 1526.eko Foru Barrian
araututakoa, indarrean izan zan baita Foru-Zuzenbide Publikoa eta fo-
ru-erakundeak eurak 1876.ean aienatu eta gero be. Hori horrelaxe
izan zan, baina erakundeokaz batera Batzar Nagusiak be aienatu ebe-
zanez, Foru-Zuzenbide Zibila bera be aurrera egin ezinik, egokitze-in-
dar barik, geratu zan, legegintza-sail barik legeak nekez aldatu eta
egokitu leikioz-eta sasoian-sasoikoari. Horrela, bada, Foru-Zuzenbide
Zibila, aldatu ezinik, “izoztu” egin zan zelanbait. Eranskinen bidez ko-
difikatu gura izan zan, baina huts egin eben saiakerok (1900.eko eta
1928.eko Eranskin egitasmoak). Horreen ostean, Franco Jeneralaren
diktadurapean, era guztiz oker eta murriztailean egin zan bilduma
bat, “Compilacion del Derecho Civil Foral de Vizcaya y Alava” eri-

txana, eta bertoko berariazko erakundeek barik —aienatuta egon
ziran-eta, Espainian demokrazia berreskuratu zan arte— Francoren
Gorteek onartu eben bilduma hori. Espainian demokrazia berresku-
ratu zanean, Euskadiri egotzi jakon gai horren inguruko legeak egi-
teko eskumena, eta horixe agertzen da bai 1978.eko Konstituzioaren
149.1.8 artikuluan zein 1979.eko Euskal Autonomia Erkidegoaren
Autonomia Estatutuaren 10.5. artikuluan. Aginpide horreek baliatuz,
Eusko Legebiltzarrak birritan ekin deutso lan horri. Bata 1988.ean (or-
duko haretan aldaketa txikitxo bat baino ez zan egin, ezkontzaren
ondasunen jaurpideari buruzko ezkontza-hitzarmenak ezkondu aurre-
tik zein ostean egin ahal izateko askatasuna bermatzeko alde batetik
eta, beste batetik, seme-alabek, ezkontza barruan zein ezkontzaz kan-
po izanikoek, guztiek eskubide berberak izan egiezan jaraunspen on-
dorenetarako). Bestea, 1992.ean gertatu zan eta horren ondoren da
gaurregun indarrean dogun 3/1992 Legea, uztailaren lekoa, Euskal
Herriko Foru-Zuzenbide Zibilari buruzkoa?®®.

Orain arte aitatu ditugun foru-testuak (batez be Foru Zaharra, Foru
Barria eta 1630.eko Abenikoa) bardin dira Zuzenbide Pribatuari zein
Zuzenbide Publikoari buruzkoak eta, zehatzago esanez, gure gaurre-
guneko ikuspuntutik begiratu ezkero, zuenbidearen zenbait adar har-
tzen dabez eurengan: Konstituzio-Zuzenbidea, Zigorbide-Zuzenbidea,
Epaibide-Zuzenbidea, Zuzenbide Zibila... Edozelan be, LOPEZ
ATXURRAZ irakaslearen eritxiz, testuotan ez dagoz jasorik “... Jaurerriko
beste erakunde batzuk, esaterako Bilboko Kontsulatuak, landutako bes-
te arlo batzuetakoa. Mendeetan zehar Kontsulaturako jarraibide izaniko
ohitura eta ekanduei beste herri batzuetako merkataritzaren araudi juridi-
koetatik hartutako beste gauza batzuk gehitu eta 1737.eko Ordenantzak
atondu ziran...”?8. Zalantza barik, horixe da Espainiako zein beste herri
batzuetako Merkataritza-Zuzenbidean eraginik gehien izan dauan tes-
tuetariko bat. Indarrean egon zan 1829. urtean Espainiako Merkataritza
Kodea indarrean sartu eta Kontsulatua desagertu zan arte. Are gehiago,
ZABALA y ALLENDE jaunak dinoan lez, oraindino beranduagora arte
egon zan indarrean Uruguayn (1865.era arte), Txilen (1867.era arte),
Paraguayn (1870.era arte), Guatemalan (1877.era arte) eta Mexikon
(1884.era arte)® eta “...Merkataritza-Zuzenbide hori, era berean, foru-ha-
bediaren zutabeetarikotzat jo behar dogu”. Horrelaxe da, “foru-habedia”

ez da amaitzen Foru Zaharra edo Foru Barria lako testuakaz, askoz be
ugariagoa da-ta. Hori kontuan izanik, bat gatoz irakasle horren arestiko
aitamen horregaz, izan be Kontsulatua Bilbo uribilduaren merkataritza-
ren susperlerik behinena izan zalako. Jurisdikzio-ahalmen osoa eukan
merkatarien artean hurrengo arlootan sortzen ziran auzietan: merka-
taritza-negoziaketak, salerosketak, trukeak, aseguruak, konpainien di-
ru-kontuak, etab. Horreen inguruko ebatziak Priorrak eta kontsul bik
osatutako auzitegiak emoten ebazan. Eginkizun hori ez eze, besteok be
baeukazan Kontsulatuak: bideak egin eta iraunerazotea, ubide eta itsa-
sadarreko lanak, eta, orokorreran, merkatugaien garraiaketaren arauke-
ta guztia. Horri guztiorri gehitzen badeutsagu foru-erakunde guztiakaz
(Batzar Nagusiakaz, Errejimenduagaz eta Korrejidoreagaz) eukazan ja-
rraiko hartuemonak, argi ikusten da Kontsulatua eta bere Ordenantzak
badirana hemen azaldu gurean gabilzan foru-habediorren zutabeetari-
ko bat.

Aztergai dogun Bizkaiaren forutasunak mendeetan zeharko bidea
egin eban, harik eta Espainiako erregetzan Borbondarrak sartu eta
gauzak aldatuz joan ziran arte. Etxe horretakoek Frantzian indarrean
egozan joera zentralistagoak bertoratu gura izan ebezan eta, arian-a-
rian, forutasunari eraso galanta egin eutsoen. Eskerrak bertoko foru
-lurraldeek Felipe V.aren alde egin ebela Suzesioko Gerratean, ostan-
tzean behingoan eta susterretik kenduko eutsezan-eta foru guztiak.
Horixe jazo zan Aragoiko Koroako lurraldeen foruakaz, gerra horre-
tan galtzaile gertatu zan Carlos Artxidukeraren alde egin ebenez, foru
barik geratu baitziran Decretos de Nueva Planta (1711-1716) eritxe-
nen indarrez. Edozelan be argi egoan foruak ahuldu gurean ebilzana.
Horren erakusgarri dira merkataritza-askatasuna kendu eta aduanak
kostaldera eroateko ahaleginak, Foruen aurkako eraso nabarmen iza-
nik hamaikatxo iskanbilaren iturri gertatu ziranak (1711.ean bertan
hasita, aduanak kostaldera eroateko saiaketak “Matxinadea’° eragin
eban), edo “Foru-Baimenari” —foruen beste zutabeetariko bati- egin-
dako erasoaldiak.

Joera zentralistok areagotu egin ziran XIX. mendean. Godoyk,
lehen ministro eta Carlos IV.aren “balidoak”, forutasunaren aurka-

ko azpilanari ekin eutsan, foru-berezitasunak akatu eta Espainia guz-
tiaren bardintasuna lortzeko. Lehenengo eta behin, forutasunaren
oinarri historiko eta pentsakerazkoak deusesteari ekin eutsan eta
zenbait azterlan juridiko-historikoak egitea agindu eban, foru-jaur-
pidearen oinarri guzti-guztien arrazoirik eza erakutsi egien. Bizkaiari
buruz GONZALEZ ARNAGOIi eta, batez be, LLORENTEri®! egotzi jaken
ardura hori. Halantxe jokatu eta banan-banan ukatu ebezan gure
foru-sistemearen oinarriak. Eurontzat forutasuna ez egoan erregea-
kazko itunean oinarrituta; guztien aitonsemetasuna, soldadutzarik
edo zergarik eza, foru-baimena eta holakoak berez geureak barik,
Koroaren eskuzabaltasunaren opari halako zerbait ei ziran. Oinarriok
mito huts eta zilegitasun bako pribilejoen jabe izateko sasi-arrazoi zi-
ralako eritxia zabal ebilen handik eta lasterrera. Zabalkunde-lan hori
ezinbesteko izan zan foruen aurka XIX. mendean gertaturiko erasoak
arrazoitzeko, 1876.ean Zuzenbide Publikoko Foruak aienatzea lortu
eben arte.

Erasoaldi ideologikoaz ganera —izatez hori ez zan-eta Foruen aur-
kako erasoaldi politikoaren zati bat baino—, beste kolpe bat jasan
eben Foruek: espainiar konstituzio-sistemea agertu izana. Foruen sis-
temea —konstituzio-sistemeagaz bat be zerikusirik ez eukala-ta— ez
eben behin be kontuan hartu XIX. mendean Espainian indarrean izan
ziran konstituzioetan.®? Foru-sistemeari behin eta barriz erasotu jakon
sasoi horretan, ia “zaharkeriatzat” joten eben-eta. Eta ikuspegi kora-
pilatsu hori okerragotzeko gerra karlistak izan ziran (Gerrok benetako
gerra zibil izan ziran; “karlismoak” Foruen babesletzat agertzen eba-
nez bere burua, aldekotasun handia izan eban euskal lurraldeetan).
Karlistek gerra galdu egin ebenez, Zuzenbide Publikoko Foruak be
ezabatu egin ziran XIX. menearen bigarren zatian.

Gauzak holan egozala onetsi zan 1837.eko irailaren 16ko Legea®.
Lege horren arabera, Foru Lurraldeak ezertarako aintzat izan barik,
aienatu egin ziran Arabako, Gipuzkoako eta Bizkaiko Foru Aldundiak
(eta euren ordez aldibaterako Aldundi Probintzialak ezarri), aduanak
kostaldera eroan ziran eta lehen auzialdiko epaileak jartzea baimen-
du zan (nahiz eta holako epailerik ezin izan foruetako epai-sisteman).

Argi ikusi leitekeanez, forutasuna susterretik galduerazotea zan asmo
nagusia. Dana dala, lehenengo karlistadea Itun bategaz (Bergarako
Besarkada ospetsuagaz) amaitu zanez, Lege horrek ez eban benetazko
eraginkortasunik izan, baina, ostera, balio izan eban geroagoko joke-
rei esku emoteko eta osteragoko legegintza- eta agintaritza-ekintzak
foruen ezabaketaren ildotik joan eitezan.

Ikusi barri dogunez, lehenengo karlistadea Espartero (liberala) eta
Maroto (karlista) jeneralen arteko “Bergarako Besarkada” ospetsuagaz
amaitu zan. Itun horri atonkera juridikoa emon jakon eta 1839.eko
abuztuaren 31ko Beragarako Ituna®* idatzi zan. Hauxe inoan Itun
horren lehenengo artikuluak: “Baldomero Espartero Kapitan Jeneral jau-
nak Foruak emotea edo aldatzea Gorteei proposatzeko berak egindako
konpromisu formalerako eskaintza bete egin dagiala biziki aholkatuko
deutso Gobernuari” Hori eta berehala, Gobernuak lege-proposamena
aurkeztu eban, 1839.eko urriaren 25eko Legea® sortuerazoko eba-
na. Lege horrek artikulu bi baino ez eukazan:

“1. Art. Euskal Probintzietako eta Nafarroako Foruak sendestu egiten
dira, Monarkiaren konstituzio-bateratasunaren kalterako ez dala.

2. Art. Gobernuak, horretarako abagunea izan dadinean, eta aurre-
tiz Euskal Probintziei eta Nafarroari entzun eta gero, proposatu egin-
go deutse Gorteei Foruotan Probintzion interesetarako, aintzat izanik
Nazioaren interes orokorra eta Monarkiaren Konstituzioa, ezinbeste-
ko izan daitezan aldaketak sartu dagizala, eta bien bitartean sortu
daitezan zalantzak eta eragozpenak azaldutako eraz eta ulerkeraz
behin-behinekotasunez ebatzi daitezala, beti be Gorteek horren barri
izan beharko dabela.”

Itxura baten Foruak sendesturik geratu ziran, baina “Monarkiaren
konstituzio-bateratasunaren kalterako ez dala” esaldi hori agertzeak
zalantza asko sortuerazo zituan. Zer esan gura eban “Monarkiaren
konstituzio-bateratasun” horrek? Batzuentzat Lege horrek Foruen ba-
beserako eta konstituzio-izaerako egoera barriraren arteko “zubi” iza-
teko balio eban. Holakoek gogo-berotasunez egin eben Lege horren

alde. Beste askorentzat, ostera, Lege hori beti izan da Foruak ezaba-
tzekoa. Nire aburuz, Lege hori ikuspegi historikotik aztertu eta ge-
roago jazoko ziranakaz lotzen badogu, argi dago benetako aurrera-
kintzat balio izan eutsala 1876.eko uztailaren 21eko Legeari Bizkaiko,
Arabako eta Gipuzkoako Zuzenbide Publikoaren Foruak ezabatzeko.
Hau da, 1839.eko Legeaz haraindi joan eta urte horretatik 1876.era
arte foruek izan eben bilakabidea aztertu ezkero, ederto baten ikusten
da jokaera nagusia foruen aurkako etenbako azpilanarena izan zala,
harik eta 1876.ean ezabatu ebezan arte. Bestela esanda, foruentza-
ko ahal zan eta erarik txarrenean hartu zan “konstituzio-bateratasu-
na”, “konstituzio bakarra” behar zala ulertu zan-eta. Ikuspuntu horren
ondoren izan zan bitarte horretan, 1876.era artekoan, bizirik egon
zan sistemea, foru-sistema be deitu ezin leitekeana. Nik neuk —zile-
gi bekit holan deitzea— forutasun “deskafeinatu” deitzen deutsat tar-
te horretan egoanari, izan be forutasun hori ez baita aztergai dogun
eredu klasikoarena, 0so bestelakoa baino. Adituek orokorrean eta
MONREAL irakasleak, berezian, “neoforalitate”®” deitu deutsoe sa-
soi haretakoari. “Neoforalitate” haren behineneko ezaugarriak bikain
emon ditu MONREAL jaunak: “eutsi egin jaken foruetako jaurtze-or-
ganoei, Batzar Nagusiei, Aldundiei eta Udalei —azken horreen kasuan
Errejimen Erkideko gauzak ametidu zirala— eta bizirik, baina badaez-
padako baldintzetan, izan ziran berariazko zergatasuna eta soldadu-
tzarik egin beharrik eza”.

Gero eta agirikoagoa zan foruen beherakadea. 1839.eko Legea
eta gero, beste erasoaldi bortitza izan eben foruek, 1841.eko urria-
ren 29ko Erret Dekretuarena®. Dekretu horren arabera, Bizkaiko eta
Gipuzkoako Korrejidoreei (Araban ez egoan, eta horreen egitekoak
Aldun Nagusiak, foru-agintari gorenak, beteten zituan) goi-agintari
politiko deitu jaken eta herri-bakea jagotea egotzi jaken, ordura arte
ahalmen hori Foru Aldundien eskuetan egoan arren; Udalak foru-sis-
temearen arabera barik, estatuko sistema erkidearen arabera antolatu
ziran; Batzar Nagusiak eta Foru Aldundiak ezabatu egin ebezan eta
esatatuko jaurpidepeko Probintzi Diputazioak sortuerazo; Lurralde ba-
kotxean Ekonomi Batzordea sortu zan, herri-diruak bildu, hainbanatu
eta inbertitzeaz arduratu zedin, harik eta Probintzi Diputazioak ezarri
arte; estatuko epai-sistema indarreratu zan (foruzkoagaz bateraezi-

na); “foru-baimena” indarbakotu egin zan eta aduanak kostaldera eta
Frantziako mugetara aldatu ziran. Horren guztiorren poderioz, ikara-
garrizko hondamena eragin jakon foru-sistemeari. Nahiz eta 1844.eko
uztailaren 4ko Erret Dekretuaren® bidez Foru Aldundiak eta Batzar
Nagusiak barriro indarreratu, ordurako kaltea eginik egoan: estatu-a-
gintaritzaren, epailaritzaren eta aduanen batasunak hor zirauan, eta
ez ziran lehengoratu ez barrualdeko aduanak, ez herri-bakearen jago-
letza-ahalmenak, ez “foru-baimena”, ezta udal jaurpide osoa be (ipi-
ni jakozan mugak handiegiak ziran-eta). 1839.eko Legean agertzen
zan “foru-konponketa” Gobernuagaz negoziatzera Madrilera joaten
ziran euskal ordezkariek, ikusirik eze “forutasunaren” zeruan gero eta
laino baltzagoak agertzen zirala eta Gobernuak “ahalik eta behere-
nengo foru-konponketa” gura ebala, erabagiak ahalbait gehien atze-
ratzeko trikimailuetara jo eben, denpora irabazteko. Baina denporea
amaitzear egoan. Beste gerra karlista batek hondamendira eroan eban
gure Herria. Kontuan izan behar da karlisten indarra handia zala gure
Herrion. Karlisten porrota eta gero, alperrekoak izan ziran liberal foru-
zaleen eta Foru Aldundien ahalegin guztiak foruak ezabatu ez eitezan;
foruen aurkako kanpaina gogorregia izan zan, are gogorragoa 1876.
eko porrot haren ondoan. Foruentzat, bada, ez egoan itzulbiderik.

Gobernuak, CANOVAS DEL CASTILLO buru zala, Lege-Proiektua
aurkeztu eutsen Gorteei eta Proiektu horretatik urtendako Legeak behin
-betirako aienatu eban Foru-Zuzenbide Publikoa. Proiektua 1876.eko
uztailaren 21eko Lege bihurtu zan eta Euskal Probintzietako he-
rritar guztiengana zabaldu ebazan Monarkiaren Konstituzioak es-
painiar guztiei egotzitako betebeharrak; era berean, Gobernuari
baimena emon jakon Probintzion foru-jaurpidea behar dan guz-
tian eraldatzeko4° hurrengo artikuluon arabera:

“1. Art. Konstituzio politikoak betidanik ezarri deutse espainiar guz-
tiei, legeak hartara deitzen deutsenean, armen zerbitzura paretako
betebeharra eta Estatuaren gastuetan norberaren ondasunen arabe-
rako ekarpena egitekoa. Betebeharrok, bada, konstituzioaren eskubi-
deak be emoten jakezan ereduan, aurrerantzean Bizkaia, Gipuzkoa
eta Arabako herritar guztiengana zabalduko dira, Nazioko enparadu-
koakaz jazoten dan lez.

2. Art. Aurreko arikulukoaren indarrez, legea argitaratu dadinetik ha-
ra, aitatutako hiru probintziok beharturik egongo dira Armadarako
kinta edo errenplazoak, arruntak zein bereziak, beteteko legez jago-
ken gizon-kupoa aurkeztera.

3. Art. Era berean, lege hau argitaratu dadinetik hara, Bizkai,
Gipuzkoa eta Arabako Probintziek, bakotxari jagokon ereduan, or-
daindu egin beharko dabez gastu publikoetarako Estatuko diruegita-
mu nagusietan agertu daitezan kontribuzio, errenta eta zega arrunt
zein bereziak.

4. Art. Gobernuari baimena emoten jako, Gorteei horren barri emonik,
aintzat izanik 1837.eko irailaren 19ko Legea, 1841.eko abuztuaren
16koa eta urte bereko urriaren 29ko Dekretua, eta, halan baderitxo,
Araba, Gipuzkoa eta Bizkaiko probintziei entzun eta gero, probintzion
jaurpide zaharra behar dan guztian aldatzeko, euskal herrien ongiza-
teak zein Nazioaren jaurtze egokiak eta segurtasunak eskatu dagien
guztiraino.

5. Art. Gorteei jakinerazo eta hurrengootarako baimena emoten jako
Gobernuari:

Lehenengo. Aldundien pentzu izteko kinteta arrunt zein berezie-
tarako gizon-kupoa aurkezteko ondoen deritxen bideak hartzea.
Bigarren. Tokian-tokiko abaguneak eta esperientziaren irakatsiak
kontuan izanik, egin beharreko aldaketak egiteko, lege honen hi-
rugarren artikulua beterazo daiten.

Hirugarren. Soldadutzatik salbuetsita izteko azken guda zibilean
Nazioaren legebidezko ERREGE alde eurak zein euren aitak armak
hartu dabezala egiaztatu dagien guztiak, hori gora-behera pro-
bintzia bakotxaren kupoa gitxitu barik.

Laugarren. Zerga barriak ez ordaintzeko salbuespena —egoki eri-
txitako eperako, baina gehienez be hamar urtera artekoa— emo-
teko, alde batetik, halako besterako merezimendua eskuratu da-
ben euskal herriei, joandako guda zibilean alderdi zuzenaren alde
egindako danetariko sakrifizioakaitik irabazitakoa, eta, beste ba-
tetik, gizabanakoei be, baldin eta arestiko arrazoiokaitik etxetik
alde egin beharra edo jazarpena jasan beharra izan badabe.

6. Art. Lege honen indarrez, bada, Gobernuari emon egiten jakoz
legeau zehatz eta osorik beterazoteko behar izan dagizan ahalmen
berezi eta aukerako guztiak.”

1876.eko uztailaren Lege hori*! joten dabe guztiek Zuzenbide
Publikoaren foru-jaurpidearen ezabatzailetzat. Lege horrek galera
-sentimendu handia eragin eban Herrion eta giroa nabarmen min-
gostu zan. Foru-erakundeak (Batzar Nagusiak eta Foru Aldundiak)
bai, baina foru-edukinik barik egozan. Bizkaiko Batzar Nagusiek ez
eben onartu gura izan 1876.eko uztailaren 2ko Legeak eraginda-
ko egoera barria. Gobernu zentralagazko topekada gogortu egin
zan eta, azkenean, Bizkaiko Jaurerriaren Errejimendu Nagusiak, ho-
lan jarraitzeari ezinezko eritxita, berenez ezabatzea erabagi eban.
Gobernadore Zibilak Foru Aldundiaren ordez Batzorde bat ipini eban,
Bilboko eta Balmasedako epaileek osaturikoa. Gobernuak ahaleginak
egin ebazan Batzar Nagusiek izendatu egiezan nortzuk izango ziran
1876.eko uztailaren 2ko Legeagaz lotutako gaiez arduratuko ziran
kargudunak (halan jokatu balebe, egoera barria beste barik onar-
tzen ebela ulertuko zan). Batzar Nagusiek barriro be ez eutsien men
egin Gobernuaren inposaketari, foru-sistematik geratzen zan apurra-
ren ezabatzailea zalako Gobernuori. Quesada jeneralak, azken kar-
listadea amaitu eta urtebetegarrenera oraindino be Herriau hartuta
eukan gudalostearen buruak, aienatu egin ebazan Batzar Nagusiak.
Madrileko Gobernuak izendatutako Diputazio barria —Foru Aldundi
barik Probintzi Diputazio zana- 1877.eko maiatzaren 15ean kargu-
ratu zan. Ondorena, ezin argiagoa: Bizkaian amaiturik egoan foru
-sistemea.

Ez zan Foru-Zuzenbide Publikotik ezer geratzen eta Foru-Zuzenbide
Pribatua (Foru-Zuzenbide Zibila), ikusi dogunez, “izozturik” gera-
tu zan, horren eguneraketari ekin eikioen foru-erakundeak ordurako
ezabaturik egozan-eta. Gauzak holan egozala, Bizkaiak, Arabak eta
Gipuzkoak behin eta barriz eskatu eben foru-sistemea barriro indarre-
ratzea. Orokorrean euskaldunen, eta berezian bizkaitarren, burujabe-
tza-grina hori bizirik izan zan eta, horregaz batera, eten barik eskatu
zan Foruakaz lotutako “eskubide historikoak4? beroneratzea. Ekonomi
Itunek eta, batez be, 1936.eko urriaren 6ko Autonomia-Estatutuak bu-

rujabetzarako esperantza-izpi bat emon eben, baina 1936ko gerra zi-
bilak eta Franco jeneralaren diktadurak iluntasuna ekarri euskuen ba-
rriro. Espainiara demokrazia itzuli eta 1978.eko Konstituzioa eta 1979.
eko Autonomia-Estatutua indarrean jarri arte itxaron behar izan eben
Bizkaiak eta Herrialde anaiek burujabetza barriro loratu eiten.

Halantxe jazo zan, Bizkaiko Batzar Nagusiak berreskuratu egin ziran
martiaren 4ko 18/1977. Lege-Dekretuaren bidez*:. Horren ostean,
1978.eko Konstituzioa eta 1979.eko Autonomia-Estatutua indarreratu
egin ziran eta azaroaren 25eko 27/1983 Legeak —Legebiltzarrekoak—**
(Lurralde Historikoen lege deritxana) Euskal Autonomi Erkidego oso-
rako erakundeen (Eusko Jaurlaritza eta Legebiltzarra) eta Araba,
Bizkaia eta Gipuzkoako foru-erakundeen (Foru Aldundiak eta Batzar
Nagusiak) arteko aginpideen banaketa egin eban. Legeok, gure era-
keta politikoaren lepo-hazurra dirala, Euskal Herrialdeen (eta euron
artean Bizkaiaren) foru-erakundeak berbiztu egin dira, aienatu egin
ebezanetik mende batgarrenera. Foru-erakundeon (Foru Aldundia
eta Batzar Nagusiak) lege-jaurpidearen zutabe nagusiak hurrengo
Foru-Arauotan dautza: otsailaren 13ko 3/1987 Foru-Araua, otsaila-
ren 18ko 1/1933 Foru-Araua eta 1987ko apirilaren 10eko Batzar
Nagusien Araudia®.

Amaitzearren, dagoaneko aitaturik badot be, esan behar dot eze
Foru-Zuzenbide Pribatuaren arloan Bizkaiko Foru-Zuzenbide Zibila be-
rreskuratu egin dala, bizirik dagoala eta etorkizunari itxaropenez beti-
rik begiratu leikiola, batez be Euskal Herriko Foru Zuzenbide Zibilari
Buruzko 3/1992 Legeak ekarri deutsan arauketeari esker. Horregaitik
guztiagaitik, bada, Bizkaiak, bere Herrialde anaiakaz batera, harrotasu-
nez ikusi leike “forutasun” hori eta bere egin leike Herrialdeonen seme
bikainetariko batek, Gabriel ARESTI SEGUROLA olerkariak, esaten eba-
na: “Hau da euskaldun zaharren legea eta euskaldun berrion fedea*”.

2Bizkaiko Foruez orokorrean hurrengo lanok emon leikiez argipideak: ABBADIE, A., “Carta acerca
de la legislacion euskara”, Revista Euskara, Ill (1880), orr. 193-197; ABBADIE, A., “La Constitucién
y las leyes inglesas inspiradas en los antiguos Fueros Vascos”, en MARTIN DE RETANA, J.M.
(zuz.), La Gran Enciclopedia Vasca, Bilbo, 1967, II. Iki., orr. 179-181; ALVAREZ DURAN, F., Examen
histérico-analitico de los Fueros de Vizcaya, Madril, 1849; ARALAR , J. de, Los adversarios de la
libertad vasca 1794-1829, Ekin, Buenos Aires, 1944; ARANGUREN Y SOBRADO, F. de,
Demostracion de las autoridades de que se vale el doctor D. Juan Antonio Llorente, Madril, 1806 (lan
honetarako oraintsuagoko argitalpena erabiliko dot, José Maria Portillo eta Julian Viejorena,
Euskal Herriko Unibertsitateko Argitalpen Zerbitzua, Bilbo, 1994); ARANZADI, E. De, La casa solar
vasca, Zarautz, 1932, 186. orr. eta hurr.; AREITIO Y MENDIOLEA, D., El gobierno universal del
Sefiorio de Vizcaya. Cargos y personas que lo desempefiaron, Bilbo, 1945; AREITIO Y MEDIOLEA,
D., “Introduccién“ en El Fuero, privilegios, franquezas y libertades del M.N. y M.L. Sefiorio de
Vizcaya, Diputacion Provincial de Vizcaya, Bilbo, 1977, IX-CVIIL. orr.; ARIZTIMUNO, J. de, La
democracia en Euzkadi. Ensayo histérico-juridico, Ekin, Buenos Aires, 1945; ARTINANO
ZURICALDAY, A., El Sefiorio de Bizcaya, histérico y foral, La Peninsular, Bartzelona, 1885; ARTOLA ,
M., “El Estado y las provincias vascas, 1700-1876” en IX Congreso de Estudios Vascos.
Antecedentes préximos de la sociedad vasca actual, Donostia, 1984; ARTOLA, M., “El Fuero de
Vizcaya. Notas para su historia”, Simbolae Ludovico Mitxelena Septuagenario Oblatae, Vitoria,
1985, 1221-1224. orr.; BALPARDA Y DE LAS HERRERIAS, G., Historia critica de Vizcaya y de sus
Fueros, Madril, 1924-45; BALPARDA Y DE LAS HERRERIAS, G., El sentido liberal del Fuero de
Vizcaya, Sociedad el Sitio, Bilbo, 1990; CAMPION, A., “El municipio vasco en la Historia”,
Asamblea de Administracién Municipal Vasca, Donostia, 1920, 3-36 orr. ; CANO MORENO, J., “El
derecho de Vizcaya en su historia” in Zenbait Egilek, Cultura Vasca, Erein, Zarautz, 1977, 1. Iki.,
325-350. orr.; CELAYA IBARRA, A., “Las declaraciones de derechos y el Fuero de Vizcaya”,
Estudios de Deusto, XVI (1968), 63-87 orr.; CELAYA IBARRA, A., “Las declaraciones de derechos y
el Fuero de Vizcaya. (En el afio de los derechos humanos)”, in MARTIN DE RETANA, J.M., (zuz.),
La Gran Enciclopedia Vasca, Bilbo, 1970, IV. Iki., 569-587. orr.; CELAYA IBARRA, A., El Derecho
Foral de Vizcaya en la actualidad. Con un estudio preliminar sobre las Declaraciones de Derechos y el
Fuero vizcaino. (En el afio de los Derechos Humanos), Gran Enciclopedia Vasca, Bilbo, 1970;
CELAYA IBARRA, A., El Fuero de Vizcaya, Caja de Ahorros Vizcaina, Bilbo, 1975; CELAYA IBARRA,
A., Fuero Nuevo de Vizcaya, Leopoldo Zugaza, Durango, 1976, VII-XIV. orr.; CELAYA IBARRA. A.,
“Instituciones forales y derechos humanos”, Boletin de la Real Sociedad Bascongada de los Amigos
del Pajs, 39 (1983), 1. eta 2. koadernoak, 333-349. orr.; CELAYA IBARRA, A., “La decadencia del
Régimen Foral y los derechos histéricos”, Jornadas de Estudio sobre la actualizacion de los derechos
histéricos vascos, Euskal Herriko Unibertsitatea, Bilbo, 1986, 31-45. orr.; DESDEVISES DU DEZERT,
G., “Le régime foral en Espagne au XVIII siécle”, Revue Historique, LXII (1986), 236-281. orr.;
ECHEGARAY, C., “Derecho politico vasco”, Primer Congreso de Estudios Vascos, 1919, 65-66. orr.;
EGANA, 1. de, Ensayo sobre la naturaleza y trascendencia de la legislacion foral de las Provincias
Vascongadas, Madril, 1850 (badago oso oraintsuko argitalpena, 1996.ekoa, Donostiako Euskal
Herriko Historia-Zuzenbideko Institutoarena); ELICEGUI MENDIZABAL, L., “Las Instituciones
Forales”, in Zenbait Egilek, Estudios sobre el Estatuto de Autonomia del Pais Vasco, Herri
Arduralaritzaren Euskal Erakundea, Ofiati, 1991, IlIl. Iki., 1749. orr. eta hurr.; ESTELLA, B. de,
Historia Vasca, Bilbo, 1931; FERNANDEZ DE PINEDO, E., “Centralismo, llustracion y agonia del
Antiguo Régimen (1715-1833)”, in TUNON DE LARA, M., Historia de Espafia, Labor, Bartzelona,
1980, VII. Iki.; FERNANDEZ SEBASTIAN, J., La génesis del Fuerismo, Madril, 1991; FONTECHA Y
SALAZAR, P., Escudo de la més constante fe y lealtad, La Gran Enciclopedia Vasca, Bilbo, 1976;
FUSI AIZPURUA, J.P., El Pais Vasco. Pluralismo y nacionalidad, Alianza Editorial, Madril, 1984;
GALINDEZ SUAREZ, ], “Semejanzas entre los Fueros de Ayala y Vizcaya”, Boletin de la Sociedad
Vascongada de Amigos del Pais, VIl (1951), 67-73. orr.; GALINDEZ SUAREZ, J., El Derecho Vasco,
Ekin, Buenos Aires, 1947; GARRAGORRI, P., “Los Fueros vizcainos como precedentes del
constitucionalismo espafiol y semblanza del caracter vascongado” in Espafioles razonantes,

Madril, 1969, 279-307. orr.; GONZALEZ ARNAO, V., Diccionario Geografico-Histdrico de Espafia,
Madril, 1802, II. Iki., sarrera: “Vizcaya”; INURRATEGUI RODRIGUEZ, J. M&., Monstruo indémito:
Rusticidad y fiereza de costumbres. Foralidad y conflicto social al final del Antiguo Régimen, Euskal
Herriko Unibertsitatea, Bilbo, 1996; IRUIO, M. de, Instituciones juridicas vascas, Buenos Aires,
1945; IRUJO, M. de, Inglaterra y los vascos, Ekin, Buenos Aires, 1945, 39. orr. eta hurr.; LARREA
SAGARMINAGA, M. A,, “Las instituciones publicas del Sefiorio de Vizcaya en los siglos XV y

XVIII”, in Zenbait Egilek, Historia del Pueblo Vasco, Donostia, 1979, 2. Iki., 145-163. orr.; LALINDE

ABADIA, J., “El sistema normativo vizcaino™, Congreso de Estudios Histéricos. Vizcaya en la Edad
Media, Eusko Ikaskuntza/Sociedad de Estudios Vascos, Bilbo, 1984, 115-119. orr.; LEIZAOLA, J.

M., Contribucién de los vascos a la formacion y a la ciencia del Derecho, Donostia, 1935; LEIZAOLA,

J. M., “Contribucioén de los vascos a la formacién y a la ciencia del Derecho”, in MARTIN DE
RETANA, J. M. (zuz.), La Gran Enciclopedia Vasca, Bilbo, Il. lki. (1967), 577-586. orr. eta lll. Iki.
(1968), 20-24. orr.; 307-315. orr.; 403-409. orr.; LEMONAURIA, P., Ensayo critico sobre las leyes
constitucionales de Vizcaya, Bilbo, 1837; LLORENTE, J.A., Noticias histéricas de las tres Provincias
Vascongadas, Il. lki., Madril, 1807. (hurrengo oharretan beste argitalpen bat aitatuko dot:
Editorial Amigos del Libro Vasco, Bilbo, 1984); MANRIQUE, C., Tres rectificaciones forales a los
discursos pronunciados por el Sefior Sanchez Silva en los dias 28 y 29 de mayo, Madril, 1867;
MARICHALAR, A./ MANRIQUE, C., Historia de los Fueros de Navarra, Vizcaya, Guiptzcoa y Alava,
2. argitalp. zuzendua eta osatua, Madril, 1858; arg. faksimila, Aufiamendi, Donostia, 1971
(azterlan honetan azken argitalpen hori erabiliko dot); MARTINEZ RUEDA, F., Los poderes locales
en Vizcaya. Del Antiguo Régimen a la Revolucion liberal, Euskal Herriko Unibertsitatea, Bilbo, 1995;
MARTINEZ RUEDA, F., Abellanedako Batzar Nagusiak, Bizkaiko Batzar Nagusiak, Bilbo, 1995;
MONREAL ZIA, G., Las instituciones publicas del Sefiorio de Vizcaya (hasta el siglo XVIII),
Diputacion de Vizcaya, Bilbo, 1974; MONREAL ZIA, G., “Las instituciones vascas” in Zenbait
Egilek, Cultura Vasca, Erein, Donostia, 1977, I. Iki., 351-382. orr.; MONREAL ZIA, G., “El Derecho
Historico vasco y su originalidad”, in FORUM DEUSTO, Cultura vasca, Deustuko Unibertsitatea,
Bilbo, 1994, 121-151. orr.; MONREAL ZIA, G., “La institucionalizacién publica y la especificidad
de las Juntas Generales”, Revista Internacional de Estudios Vascos, 41-2 (1996), 455-458. orr.;
NOVIA DE SALCEDO, P., Defensa histérica, econdmica y legislativa del Sefiorio de Vizcaya y
provincias de Alava y GuipUzcoa, Bilbo, 1851; ORELLA UNZUE, J.L., “La Hermandad de Vizcaya
(1320-1348)”, Congreso de Estudios Historicos. Vizcaya en la Edad Media, Eusko Ikaskuntza/
Sociedad de Estudios Vascos, Bilbo, 1984, 165-200. orr.; ORELLA UNZUE, J.L., “Los vascos de
ayer” in Historia de Euskal Herria, Txalaparta, Tafalla, 1996, I. lki., 201-239. orr.; OTAEGUI, T,
Principios constitucionales del Fuero de Vizcaya: el vasco, primer pueblo del mundo que practicé la
democracia tal y como ésta se entiende, La Gran Enciclopedia Vasca, Bilbo, 1976; PORTILLO
VALDES, J. M2., Monarquia y gobierno provincial. Poder y Constitucién en las provincias vascas,
1760-1808, Madril, 1991; PORTILLO, J. M.3/VIEJO, J., La cultura del Fuero entre Historia y
Constitucion, ARANGUREN Y SOBRADO, F.-ren liburuaren sarrera-azterlanean, Demostracion de
las autoridades de que se vale el doctor D. Juan Antonio Llorente, Euskal Herriko Unibertsitatea,
Bilbo, 1994, 11-76. orr.; PORTILLO VALDES, J. M., “La Constitucion Foral vizcaina en la Edad
Moderna: ¢una Libertére Verfassung?”, in FERNANDEZ ALBALADEJO, P./ORTEGA LOPEZ, M.,
(argit.), Antiguo Régimen y liberalismo. Homenaje a Miguel Artola, Ediciones de la Universidad
Auténoma de Madrid/Alianza Editorial, Madril, 1995, IlI. Iki., 301-307. orr.; RODRIGUEZ
HERRERO, A., “El Fuero de Vizcaya a través de las instituciones politicas de la Espafia Medieval”,

3. ltunbidea®’

“ltun” kontzeptua eta gure forutasuna alkarrenak izan dira, edo-
zein une historiko aztergai dogula be. Forutasunaren jatorrian mur-
gildu gura ezkero, itunari buruzko aitamen mitikoak aurkituko ditugu.
Ertaroari edo Aro Modernoari begiratu ezkero, makinatxo baten ager-
tuko jaku ituna. Bardin foruen beherakadaren sasoiari, foruak ezabatu
artekoari, erreparatu ezkero, behin eta barriz egingo dogu topo “itun-
bideagaz”. Halanda ze, ituna forutasunaren gunearen beraren osagai
nagusienetarikoa da eta ha barik nekez ulertu geinke besteori.

Jatorri mitikoan murgildu ezkero, berehala agertzen jaku itungintza,
bai Bizkaiko lehenengo Jaunaren aukeraketan zein, Arrigorriagako edo
Padurako bataila eta gero, bizkaitarrek izan eben lehenengo jaunagaz
egindako itunean. Jaun hori Jaun Zuri mitikoa izan zan. Kondaira hori
dala-ta bertsio bi dagoz. Bata Livro dos Linhagens deritxanean agertzen
dana. Liburu hori Pedro Alfonso portugaldarrak, Barcelos-eko konteak,
1325.aren eta 1344.aren artean idatzi eban. Liburuaren IX. Idazpuruko
lehenengo kapitulua Bizkaiko Jaunen jatorriari buruzkoa da, eta horren
arabera, Froom, -Ingalaterrako erregearen anaia— Bizkaira etorri zan
semeagaz, eta bere burua eskeini eban Don Munio konte asturiarra-
ren aurkako burruka gidatzeko, baldin eta bizkaitarrek jauntzat hartzen
baeben; halaxe izan zan eta Arrigorriagako bataila irabazi eben. Beste
bertsioa LOPE GARCIA DE SALAZARrek eskeintzen deusku bai Cronica
de Vizcaya liburuan zein Bienandanzas e Fortunas deiturikoan. Horren
arabera, Leoneko erregea Bizkaia hondatzen ebilen, baina ez eban biz-
kaitarren aurka burrukatu gura, euren gudaburu errege edo errege-o-
doleko inor ez ebelako. Horrela, bada, bizkaitarrek Jaun Zuria, Eskoziako
erregearen iloba, hartu eben gudaburu eta Jaun horrek Leoneko erre-
geari irabazi egin eutsan Bilbotik hur, Paduran, izaniko gudaldian; ordu-
rik aurrera leku ha “Arrigorriaga” deituko zan, hango harriak gorri gera-
tu ei ziran-eta odolaren odolez. Egindako emendioaren ordainez etorri
zan bizkaitarrek Bizkaiko lehenengo jaunagaz, Jaun Zuriagaz, egindako
ltuna®. Itunorren arabera, basoetariko batzuk eta eskualde guztietako
lurren batzuk emon jakozan Jaunari, bere baserritarrak han leku izan
egien; burdin-meategien ganeko eskubide batzuk be autortu jako-
zan. Jaun Zuriak, barriz, Foruak zin egin behar izan ebazan Gernikan.
Egindako zinaren nondik norakoak, MANARIKUA jakintsuaren aburuz,
Bizkaiko Foru Zaharra gororatuerazo leikigu zelanbait.

Datu historikoetan zeharko ibilbidea egin ezkero, beti izango do-
gu lagun itungintza, hasi XI. mendean Ifigo Lopezen eskutik Bizkaiko
Konterria sortu zan sasoietatik, eta hortik Harotarren familakoak
Bizkaiko jaun izan ziran aroetara pasatu eta Jaurerria Gaztelako Koroara
—Gaztelako Juan l.ak Bizkaiko Jaun eta Gaztelako Errege karguak batera
izatean— sartu arteko garaietara heldu arte. MONREAL irakasleak ida-
tzirik dauka: “... Don Juan errege egin izanagaz amaitu zan jaun hutsen
sasoia. Jaurerriak uneotan eukan izaera berezi haren jatorria jaunen agin-
tearen berezitasunean bertan —batez be jurisdikzionala— zein herria-
ren antolaketan topatu behar dogu; herritarrek ordezkaritza-erakunde
0s0 bizia euken, Batzar Nagusiak hain zuzen, lurraldean urteetan eratuz
joandako ekanduzko jaurpide publiko eta pribatuaren zaindari izan eite-
zan. Baina berezian aitatzekoa da erregeak jaun izateak ez eutsala apar-
teko barritasunik ekarri Bizkaiko araugintza eta erakunde-sistemeari...
Beste alde batetik, ez eban ezertan aldatu ordura arte indarrean egoan
lurraldeko erakundeen egituraketa, bardin jarraitu eben-eta Jaunaren
ofizialek (...) zein herritarren ordezkaritza-erakundeek (...). Koroara sar-
tze horrek ez eban ekarri Erreinuko lurraldeakazko ezinbesteko bardin-
du gurarik, hori gertatu egingo zala emon leiken arren; are gehiago,
bestelakoa jazo zan eta Koroak ez eban oztoporik ipini araugintza eta
erakunde-sistemaren bilkabidean. Lehenagoko aroetatik hasitako ibilbi-
dean aurrera joiazan, eragozpen barik*®”.

Bizkaiaren jatorrizko independentzia ideiaren eta, MARICHALARrek
eta MANRIQUEK®® esaten dabenez, Bizkaia beste nazio bat lez hartu iza-
naren adierazgarri da, esaterako, XVI. mendearen hasieran Bizkaiak ga-
lerazota ebala Gaztelako Gorteetara prokuradorerik bialtzea. lldo bere-
tik, barriro be MONREAL irakasleak dinoana berton agertuz, esan behar
da eze Bizkaiaren egoerea ia independentziazkoa izateari esker eta
Jaurerriaren zati handi bat (Lur Edegia) Jaunaren legeetatik at egoteari
esker izan zala “biziraupenerako masa kritiko halako zerbait” egotea
eta horrek ahalbideratu ebala koroaratze ostean be autonomia izatea®:.

Espainiako Korora sartzea horrela gertaturik, barriro be sistemaren
behineneko osagaitzat agertzen jaku itunarena. Alkar hartze pertso-
nala da eta alde biek ituna egiten dabe, guztiorren ikur dala Errege

eta Bizkaiko Jaun barri bakotxak Foruak beteko dituala zin egin behar
izatea. Jaunak —eta bere ofizialek (prestameruek, merinoek...)— zeri
egin behar deutsan zin eta zina bera zelan egin behar dan argi adiera-
zota agertzen da bai Foru Zaharrean (I. eta Il. kapituluetan) zein Foru
Barrian (I. Atalaren I-1ll Legeetan). Gure Foruek agintzen eben Errege
eta Bizkaiko Jaun ziranek zina zenbait lekutan egin behar ebela: lehe-
nengo eta behin Bilbo uribilduaren ateetan; gero, Larrabetzuko San
Emeterio eta Zeledonioren eleizan; ostean, Gernikan (“Batzar Nagusien
Aretxaren gerizpean”), Bizkaiaren askatasunen ikurra baita; eta, amai-
tzeko, Bermeoko Santa Eufemia eleizan. Zin egitearen ospakizunetik
bertatik hara argi ikusi leiteke hitzarmena egiten zala, Jaunaren zinak
eremu zabala hartzen eban-eta: bizkaitarren onura, askatasun, ohitura,
ekandu, lur, mesede eta foruak. Zinik ez baeban egiten, bizkaitarrak be-
ragazko betebehar barik geratzen ziran eta ez eben ez eskatzen jakezan
errentak ordaindu beharrik, ez aginduak bete beharrik, ez antzekorik....
Behin Jaunak zin egitetik hara sortzen ziran bizkaitarren betebeharrak,
eta horrek be bere ikurra eukan: “esku-mosua” (“é los vizcainos han-
le de recibir é besarle las manos por Sefior”), “esku-mosu’ hori orduko
Gaztelako literaturan be oso zehatz azalduta agertzen da®? eta ondo
baino hobeto margoztuta Francisco de Mendietaren kuadroan. Kuadro
horretan Batzar Nagusiek Fernando Katolikoa Erregeari, Aretx sakratua-
ren gerizpean bilduta, —-1476.eko uztailaren 30.ean foruak zin egin eta
gero- egindako esku-mosua 0so era ederrean agertzen da.

LOPEZ ATXURRAK®® idatzi dau eze “... alkar onartzean oinarritutako
hartuemon horreek, bai Jaunaren agintea zein herriaren ohitura zein
ekanduak (Foru Barriaren |. Atalaren |. Legea), baita Jaunaren agintea-
ren mugak be (l. Atalaren VIII-XI. Legeak) jasorik agertzen dira foru
-testuetan; politika-jokabide hori bat dator Ertaroan indarrean egoan
hitzarmenpeko agintaritzaren teoriagaz”. ldeologia-joskera hori onar-
tu egin eban Koroak, berariaz edo isilbidez, eta sendesturik itxi eban,
Erret Aginduen edo zin-egiteen bidez®*. Holantxe izan zan XVIIl. men-
dera arte. Maria Angeles LARREA SAGARMINAGA® irakasleak ederto
baten, trinkotasunez, azaldu dau planteamendu hori, horretarako bi-
de harturik 1715.eko martiaren 31n Jaurerriaren Aldundiak Koroari
egiten deutsan Adierazpenaren sarreran agertzen diran berbak, zein-
tzuen arabera esaten dan eze Herri honetakoek hautatutako Jaunak

izan ebezala, harik eta Jaunak jaraunspenezko agintari bihurtu ziran
arte, baina, edozelan be, aginte hori “hainbatera mugatua, itunpe-
koa eta baldintzapetua zala”. Memorialean bertan agertzen danez:
“Contindose la sucession de mi Sefiorio en tiempo del Sefior Don Juan el
Primero, (...) pero esa unién fue con el preciso pacto de guardarme mis
Fueros y se han guardado, y guardan...”

LARREA irakasle jakintsuaren aburuz, “Izen eta datei jagoken trans-
posizio egokia eginez, hauxe da azaltzen dan arrazoipidea: Jatorrizko
independentziari eutsi izana, hizkuntza zaharra eta antxinako ekanduak
gorde izana horren berme eta erakusgarri dirala, denporearen pode-
rioz Gaztelako Koroagazko uztarketa askez batasun bilakatzen dana eta
ezaugarritzat dituala bardintasuna, behinenekotasuna eta alkarrengana-
kotasuna. Pedro de Fontecha y Salazar jaunak hurrengo ohar hau egi-
nez azaltzen eban hori: “Era horretara batzen dan Erreinu, Probintzia,
Herri edo Eleiza bakotxak ordura arte zituan Lege, Foru, onura, usario
eta ekanduakaz dirau, eta aurreko egoereagazko aldaketa bakarra izan-
go da beste batzuk dauken Errege bera izatea, beste guztian lehengo
izaereari eusten deutse-ta, bakotxa bere Printze berariazkoa baleu lez,
ezkontzaz, jaraunspenez edo beste edozelan alkartu aurretik egon ohi
ziran lez”. Alkarrenganakotasuna egoanez, gorde egin behar zan itun-
dutakoa, alderdi itungile bakotxak itunean bertan adierazotako esku-
bide eta betebehar guztiakaz. Orduko berbakera juridikoaren arabera
onerosoa zan alderdi itungile bientzat. Bermeak areagotzeko, zin egin-
dako Foruan bertan ezarrita egoan lurralde bakotxak bere kabuz era-
bagi eikeala bete barik iztea ekanduaren kalterako eritxitako edozein
xedapen, kalteori balizkoa izan arren be.”

Edozelan be, arinago ikusi dogunez, XVIIl. mendean, GODOYk fo-
rutasunaren oinarrizko osagaien aurkako azpilan handia egin eban eta
ahaleginon lehenengoetariko jasale “itunbidea” izan zan. LLORENTE
izan zan erasotzailerik sutsuenetakoa, holangoak esaterainokoa: “Bizkai
Probintzia lege aldetik ez zan beste euskal probintzia biak baino zorio-
nekoago izan. Probintzia horrek eta bere lehen Jaunak egindako baliz-
ko itunari buruz esan izan dana gora behera, ez eban berariazko legerik
izan. Baleiteke itunen batzuk egon izana baldin eta, gobernuzkoa barik,

behetriazko jatorrikoa bada; baina egotekotan, Asturiaseko Erreinuaren
beste edozeinen parekoak izango ziran, hain zuzen be holakoak zirala
atara leiteke-ta Gaztelako foru zaharretik, herri-sortagirietatik eta beste
dokumentu zahar batzuetatik. Usarioak, ekanduak, ohiturak eta fazai-
nak ziran Bizkaiaren legedi guztia, XIl. mendera arte idatzira ekarri ar-
tekoa, sasoi haretan herri batzuk berariazko foruak jaso ebezan-eta®®.”
Foru-jaurpidearen aldekoek (ARANGUREN Y SOBRADO, NOVIA DE
SALCEDO, etab...) egindako ahaleginak gora-behera, itungintzak arra-
zoibide lez ordura arte izaniko indarraren zati handi bat galdu eban XIX.
mendean. ldoia ESTORNES ZUBIZARRETAK idatzirik dauka: “... iraultza
-baikortasunak arteragoko antolamendu guztia susterretik ezabatzetik
abiatu gura eban sasoia zan ordukoa eta holako inguruan, beraz, bizila-
gun eskasa zan ertarotik harako itunbide zaharra, uztardura historikoak
zaindu egiten ebazan-eta. Arrakala bako osotasun bihurturik, borondate
orokorrak (herri-subiranotasunak) ez deutse zertan bermerik emon behar
menpekoei, izan be ezinezkoa da-ta gorputzak gorputz-atalen bati kalterik
egin gurea izatea®™”.

Baina, azken idazle horrek dinoanez, “itunbideak beti bermatu eban
arren agindupeko herritarrek agintaritzaren zati bat euren eskuetan iza-
tea eta, halan erabagi ezkero, lehengora itzultzeko eskubide morala euki-
tea, hori holan izanik be, itunbideak bizirik badirau Errestaurazioei esker
edo XIX. mendeko foru-zaleen arrazoiketa topikotzat agertu izanagaitik
da”. Horren guztiorren erakusgarri dogu Bergarako Ituna, lehenengo
karlistadea amaitutzat emoteko balio izan ebana. Hori ituna bazan,
itun izango zan 1839.eko urriaren 25eko Legea bera be, edo behintzat
orduko autore batzuk halakotzat defendatu eben eta, behin legeori
onartu eta gero, “neoforalitate” deitu deutsagun sasoian, batzuk eu-
tsi egin eutsoen ordukoa foru-erakundeen eta Gobernuaren itunpeko
Errejimena zalako pentsakereari. Honuntzago etorrita, foruak ezabatu
zituan 1876.eko uztailaren 21eko Legea eta gero be, Ekonomi Itunen
sasoian, begibistakoa da itunbidearena, hasi Ekonomi “Itun” berba-
tik eta Itun hori aldatzeko edo barrizteko egozan bideetara heldu ar-
te. Are gehiago, itunbidea izan zan nagusi Ekonomi Itunaren aplika-
zioan sortzen ziran zalantzak argitzeko, bai 1919.eko martiaren 6ko
Erret Dekretuaren®® bidez zein Espainiako Il. Errepublikak 1931.eko
maiatzaren 18an atara eban Dekretuaren®® bidez.

1936.eko urriaren 6ko Euskal Estatutua®® bera be itunbide-
tik etorri zan. Francoren diktadura luzearen ostean, euskal aber-
tzaleek, Konstituzioari buruzko eztabaidan, sutsu defendatu eben
“Koroagazko itunaren ideia”. Horren fruitu izan zan 1978.eko
Espainiako Konstituzioaren Lehenengo Erabagi Gehigarria, hauxe di-
noana: “Konstituzioak babestu eta onartzen ditu forudun lurraldee-
tako eskubide historikoak”. 1978.eko Konstituzioa bera zein 1979.
eko Gernikako Estatutua be beste itun batzuk dira; era berean, itun-
bidearen ideia agertzen da Nafarroako Foru Eraentza Birrezarri
eta Hobeagotzeko abuztuaren 10eko 13/1982 Lege Organikoa®
deritxanaren bidez beste Herrialde anai bat, Nafarroa, Espainiako
Autonomien Estatuan sartzeko arrazoiketan.

Horrela, bada, ikusi dogun lez, “forutasuna” eta ituna banandu ezi-
nezkoak dira. Jatorriz ituna, Jaun Zuriagazko itun mitiko ha, izan zan
eta gure etorkizunak be itunbidetik joan beharko dau, ostantzean ez
da etorkizunik izango-ta.

4. Guztien aitonsemetasuna®?

Guztien aitonsemetasuna da Bizkaiko forutasunaren oinarrizko bes-
te osagaietariko bat, itunaren ideiagaz estu loturikoa. Aitonsemetasun
hori Bizkaiko Jaurerriko seme guztiei autorten jaken beste barik, berto-
ko oinetxeren baten jaio izanak berez emoten eutselako noblezia edo
kaparetasuna. Aitonsemetasunaren garrantzia azpimarratu egiten dau
MONREAL irakasleak hurrengo hau idazten dauanean®®: “Herritarrik
gehienak aitonseme izatea giltzarrietako bat da euskal erakundeen be-
rezitasunean, aitonsemetasun horren araberakoak dira-ta probintzie-
tako biztanleen statusaren beste alderdi garrantzintsu batzuk.” Beste
alde batetik, arestitxoan aitatu dodan aitonsemetasunaren eta itun-
bidearen arteko lotureaz, FERNANDEZ ALBALADEJO eta PORTILLO
VALDES® irakasleek agirian itxi dabe zelango lokarriak dagozan ai-
tonsemetasunaren ideiaren artean eta izaera probintzialeko foru-e-
rakundeen (Batzar Nagusiak, Aldundiak...) sendotzearen eta sistema
osoaren itunpeko izaerearen artean: “Ondo gauza agirikoa da aitonse-
metasunaren autormenaren eta probintzia-korporazio eran zehaztu-
tako eremu juridiko-politikoaren arteko uztarketa: holan pentsatzeko
esku emoten deusku aukeratutako berba bakotxari emoten jakon era-
bilera zehatzak. Aitonsemeek Jaun izango ebena aukeratu eta izendatu
egin eikien eta beragaz itunak eta alkarren betebeharrak hitzarmen bi-
dez ezarri. Antxinako behetriazko jaurerrien oinarrizko ezaugarri bere-
ziak egokitasun handiz erabiltea baino ez da hori, bai behintzat halako
jaurerritzat Bizkaia, edo Gipuzkoako probintzia be, sartu ohi daben
diskurtsoen artean lerratzen badogu geureau. Behetriazko jaurerri —
eta, beraz, aitonsemeena—izanik, beste barik atarateko ondorena da
Jaurerriak ahalmenok izatea eta contractus bidez ezarri ahal izatea itun
eta alkarren betebeharrak. Horrela, bada, behin Jaurerria Gaztelako
Koroaren esparruan sartuta egoala, hitzarmenpekook oso-osoan sar-
tzen ziran iura naturalia inmutabilia deritxenen eremuan”.

Aurreko idazle biok —BALPARDAren eta GURRUCHAGAren eritxi
berari jarraituz— uste dabe eze aitonsemetasunaren euskarri kontzep-
tualak eta ideologikoak berariaz Gaztelakoak zirala, hijosdalgoei bu-
ruz Gaztelako Foruek inoenaren transposizoa azken baten. Oinarriok,
probintzia-eremura egokitu ahala, probintziaren berariazko konstitu-
zio-egitura zehaztuz joiazan: arielik eza (eta Koroaren zerga-beharri-
zanei emoitzen bidez laguntzea), aitonsemeen euren eskuetan izatea

lurraldearen babesa, lotsa-zigorretatik salbuetsita egotea, saleroske-
ta-askatasuna, aitonsemearen etxea botxaezina izatea, “foru-baime-
na” (foru-askatasunen aurkako agindu edo epaiak ez daitezala bete,
baina men egin bekie), etab.% Edozelan be eta Idoia ESTORNESek®®,
Aranzadi, Greenwood eta Barahona aitatuz, adierazi dauan moduan,
guztien aitonsemetasuna onerako izan zan, alde batetik ekonomiara-
ko (foru-ideologiari eutsi eta, XVIIl. mendeaz geroztik zergak ordain-
du beharra eta soldadutza egin beharra nagusituz joan zanean, ber-
tokoak halakorik egin beharrik ez eukitea aitonseme izatean bertan
egoala arrazoitzeko) eta, beste batetik, talde berezi batekoak izatearen
sentimendua indartzeko. Coro RUBIOKk idatzirik dauka®’ eze aitonse-
metasuna, kanpokoen aldean, probintzia-erkidego honetakoen ezau-
garri bereizgarri eta gizartea batzeko suspergarri bihurtuz joan zala,
bertokoen ikur, denporearen poderioz euskal izatea eta aitonseme iza-
tea bardindu eta pribilegio hori herrialde oso batera zabaltzerainokoa.
Hori holan izateari esker Probintziok at geratzen ziran Estatuak —gero
eta gehiago— arlo militarrean zein zergapidean eskatzen ebana emo-
tetik. Arrazoiketa ondo erreza dala dinosku RUBIO idazleak: “bizkaitar
eta gipuzkoar guztiak aitonseme baziran, euren probintziak be no-
bleziari berez jagokozan zergen salbuespenaz eta soldadutzarik ezaz
baliatu behar ziran”.

Roman de BASURTOren® azalpenen arabera, Bizkaian jaiotako
edonorren aitonsemetasuna ez egoan pobre-aberatsean, Herrialde
honetan jaioa izatea nahiko zan-eta noblezia-status horren jabe izate-
ko: vizcaginus originarius, ergo fidalgus. Guztien aitonsemetasunari bu-
ruzko aitamenik zaharrenetzat agertzen dau 1391.eko bat, Gipuzkoari
buruzkoa. Dana dala, XVI. mendetik harako sasoietan kokatzen ditu
bizkaitar eta gipuzkoar guztien aitonsemetasunaren inguruko pen-
tsakerearen sendotze-garaiak, hain zuzen be odol-garbitasunari bu-
ruzko eztabaidak Gaztelan gailurra jo ebenean®. Bestalde, Gregorio
MONREALek™, gai horren inguruan be, adierazo dau eze aitonseme-
tasunak orokortze-bidea izan ebala, Ertaroan hasita egoala, ze, alde
batetik, Bizkaiko, Enkarterriko eta Gipuzkoako XIV. mendearen azken
hamarkadako Hermandadeko Kuadernoetan aitatuta agertzen da ai-
tonsemetasuna: “en dicha tierra comunmente todos son fijosdalgo e non
auer tormento”; eta, beste batetik, 1401.eko ebazpen-epaiak be ildo

bereko aitamena egiten dau. Orokortu arteko bide hori XVII. men-
dearen hasieran amaitu zan, Monarkiaren erreinu guztietarako balio
eban “hidalguia generalerako” aldarrikapenak ezarteagaz. BASURTOk
gogoratu deuskunez, Guztien aitonsemetasuna eta foru-jaurpidea
hain uztarturik egozan ze aitonsemetasuna erakusteko egiaztabideak
indarrean egon ziran foru-garaien azkenera arte. Bizkaian emonda-
ko azken aitonsemetasun-agiaztagiria 1852.ekoa da, 1879.ean foruak
ezabatu zituan legea baino hogei urte arinagokoa besterik ez.

Hurrengo egiten dauan aitamen honegaz MONREAL irakasleak
ederto baten azaldu dau aitonsemetasunaren oinarri ideologikoa™:
Valladolideko Kantzileritzako fiskalak, Juan Garcia de Saavedra jau-
nak’, zalantzatan ipini eban bizkaitar guztien aitonsemetasuna, eta
hori Herrialdearen foru-erakundeen susterren aurkako erasoa zanez,
Batzar Nagusiek behingoan erantzun eben. Fiskal hari hiru euskal
jaun entzutetsuk erantzun eutsoen: Juan Gutiérrezek (Practicarium
Quaestionum...), Alfonso de Azevedok (Commentariorum luris Civilis in
Hispaniae Regias Constitutiones...) eta Andrés de Poza (Ad Pragmaticas
de Toro et Tordesillas...). Horreek emondako erantzunaren sendota-
sunak lortu egin eban foruen aurka abian zan erasoa bertatik gera-
tzea, noraino lortu be, ze 1590.eko urtarrialen 30eko Erret Agindu
baten indarrez Garcia de Saavedraren lan haretan bizkaitaren aiton-
semetasua zalantzatan agertzen zan guztia zuzenduazorik geratu zan.
Mutatis mutandis, foruen aurkako halako erasoaren eta foruen alde-
ko halako kontraerasoaren parekorik aurkitzeko XIX. mendera arte
joan behar dogu: Llorentek egindako erasoa (Noticias Histéricas...) eta
Arangurenek eta Sobradok emondako erantzuna (Demostracion...).

Noblezia Leinuburu ziranetara mugatu gurean egindako ahalegi-
nei aurre egiteko, bada, euskal jurista eta historialariek (MARTINEZ
DE ZALDIBIA, POZA, “El Tordo” lanaren egilea, NAVARRO DE
LARREATEGUI, ECHAVE, LARRAMENDI, SANADON...) sutsu aldeztu
eben bertoko guztien aitonsemetasuna. Hori arrazoitzeko “tubalis-
moaren” mitoa erabili zan (horren arabera, euskaldun guztiak izango
litzatekez Espainiako lehenengo biztanleen ondorengoak, Babeleko
torreko hizkuntza-nahastea eta gero Jafet-en seme Tubal patriarka-

gaz penintsulara etorritako hareena). Mito hori zuzenean dago lotuta
Tubalen ondorengoak iberiarrak zirala pentsatzeagaz (euskal iberis-
moa) eta euskaldunak antxinako Kantabria mitiko haretako berberak
dirala uste izateagaz (euskal kantabrismoa). Horrek guztiorrek indartu
baino ez eban egiten euskaldunen jatorrizko, betidaniko eta inoiz gal-
du bako independentziaren tesia. Aurreko horri arrazoiketa lez gehi-
tu ezkero alde batetik erromatarrek menperatu bakoak zirala euskal-
dunak (eta orduko arrazoikera haren arabera, euskera bizirik izatea
zan horren erakusgarri), gotoek azpiratu bakoak, arabiarrek zanpatu
bakoak eta gaztelarrek eurek be oinperatu bakoak; eta, beste bate-
tik, kristautasunean beti sendo izan ziralako dogma (hori berez izanik
nahiko arrazoibide “kristau zahar” zalantza bakotzat hartzeko), guzti
horren batuketa eginik, bada, garbi ikusten da zelango zindotasuna
eukan euskal aitonsemetasunaren aldekoen arrazoiketak. Horrek ga-
rrantzia handia eukan, izan be aitonsemetasuna eta odol garbitasuna
egiaztatu beharrik eza ekarri eban-eta, noiz eta Espainian edozein kar-
gu garrantzitsu eukiteko garbitasun hori derrigorrez egiaztatu beharra
egoan sasoi hareetan.

“Guztien aitonsemetasuna” berez-berez lotu zan guztien bardin-
tasunaren oinarri-erizpideagaz: bizkaitar eta gipuzkoar guztiak ai-
tonseme baziran eta aitonseme izateak emondako eskubideez danak
gozatu baeitekezan, orduan dan-danak ziran bardinak legearen au-
rrean. Alfonso de OTAZU y LLANAK™ sakon ikertu dau arazo hori eta,
horren inguruko mitoa desegin gurean, bere aburuz, bardintasuna-
ren teoria XVI. mendearen erdialdean sortu, XVIl. mendean susper-
tu, XVIIl. mendean Aita LARRAMENDIren Corografiagaz gailurra jo eta
XIX. mendera arte heltzen da, foruen aldeko arrazoipidetzat erakutsi
zan-eta. Horren inguruan, Coro RUBIO POBESek™ idatzirik dauka eze
“herritarrik gehienen aitonseme izaerak ez dau ezetara be esan gura
euskal gizartearen egiturea bardintasunezkoa zala. (...) Alde makala
egoan ba, maizter txiro baten eta ugazaba handikien artean, bien ai-
tonsemetasuna gora-behera, baina alde hori bakotxaren aberastasu-
nean eta gizarte-mailan baino ez zetzan, batzuk zein besteak status
juridiko beraren jabe baitziran”. Bertoko aitonsemeen aberastasun eta
gizarte-mailetan egozan aldeok ez eze, Coro RUBIOren aburuz, bae-
gozan gizarte-hierarkiak indartzeko beste gauza batzuk: maiorazkoak

eta epe luzerako errentak edo udal eta probintziako kargudun izateko
derrigorrez eskatzen zan aberastasuna.

MONREAL irakasleak berak be, horren inguruan, hurrengoau ida-
tzi dau’s: “aitatu beharrik be ez dago aitonsemetasunetik eratorrita-
ko bardintasun juridikoak ez ekarrela eskutik diru-, gizarte- eta kul-
tura-bardintasuna. Bestela esanda, baegozan klaseak, eta, hoba ez,
baegozan txiroak eta aberatsak. Gizarte-tirabirok azaleratzen ziran
uneetan —Matxinadetan, esaterako— argi erakusten ziran lege-sta-
tus bera bai baina gizarte-maila beheragokoak izateak eragindako
egonezinak.” Niri begitantzen jat eze, aurreko guztia egia dan arren,
ezetara be ez geunkeala gitxietsi behar bertoko guztiek bardintasun
juridikoa izatea; benetazko ekonomi bardintasuna bakoa zan, egia
da, baina, era berean, egia da aitzindari izan zana, batez be kontuan
izanik gizakien eskubideen bardintasunaren autormen juridikoa ez
zala egin 1776.eko Virginiako eskubideen Adierazpenera arte, Estatu
Batuen Independentziaren 1776.eko Adierazpenera arte edo 1789.
ean Gizakien eta Uritarren Eskubideen Frantziako Adierazpenera ar-
te. Adierazpen guztiok, arrazoi 0soz, beti jo izan dira giza-eskubi-
deen ibilbideko munarri garrantzitsutzat. Adierazpenok eurok be,
nahiz eta eskubideen bardintasuna arranditsu autortu, ezin izan
eben lortu eskubideen bardintasunagaz batera benetazko bardinta-
suna jarestea.

Guztien aitonsemetasunaren euskal kontzeptu hori ezetara be ez
etorren bat hidalgiari buruzko gaztelar ideiagaz, eta aurkakotasun ho-
ri, geroago adierazoko dodanez, ederto isladatzen da orduko gaztelar
literaturan. Gaztelan pentsatu be ezin eitekean egin aitonsemeek es-
kulanik —orduan esaten zan lez “lan mekanikorik”— egin ahal izatea.
Euskaldunak, ostera, hara hor non agertzen ziran eurenari tente eu-
tsiaz, euren aitonsemetasuna irabazitakoa barik berenezkoa, sorterriari
loturikoa, joten eben-eta, bardin honelako edo bestelako beharginak
baziran be. Horretaz MONREALek dinoana’®: “...bizkaitartasuna edo
gipuzkoartasuna izaera orokor eta goreneko tituloa zan, edozein lane-
tan aritzea ahalbideratzen ebana”. Hori guztiori ondo egoan, baina
horren ordainez prezio bat eskatu beharra egoan, gaurregun onarte-

zintzat joko genduan arren orduko sasoietan erakundearen barruko
logikan sartzen zana: bizkaitar edo gipuzkoar auzokidetasuna hartzea
edo Herrialdeotan bertakotzea galerazo egin behar jaken aitonseme-
tasuna egiaztatu ezin ebenei, betekizunori eskatu ezean berez-berez
gauzeztanduko zan-eta aitonsemetasuna eta bertoko izatea gauza
bera zala inoan argudioa. MONREALen berbetan: “... bertokotu eta
euskal auzokidetasuna hartu gura ebenek aitonsemetasuna egiaztatu
behar eben aurretiz, hain zuzen be bertoko guztien aitonsemetasuna-
ren oinarri-erizpideari kalterik ez egiteko”.

Behin guztien aitonsemetasunaren jatorria, kontzeptua eta no-
rainokotasuna azaldurik ditugula, jo dagigun Bizkaiko foru-legedian
eukazan arauetara. Foru Barrian, |. Atalaren XllIl. Legeak (gai berari
buruz Atal bereko XIV. eta XV. Legeakaz batera) hurrengoa esaten
da: *“Baita, esan eben: Bizkaitar guztiak Aitonen seme ta jatorri argi
ta odol garbiko diranez, eta Jaun Aundiengandiko mesedea ta Errege-
Erabagia dabenez, biurtu barri dan judutarrik eta morotarrik ezin dai-
tekela Bizkai’'n bizi ta egotez berton egon, ezta areen ondorengorik
eta jatorrikorik bere, eta Errege-Erabagi au Foru onetan dator. Eta ba-
tzuren batzuk beste errege-erri ta jaurerrietatik, eta Portugal’dik eta
beste urrunetako lekuetatik, edo Gaztela’ko errege-erri oneetatik eto-
rri daitekezan ezkero; eta ez-ezagunak diralarik, eta zein jatorritakoak
eta belaunalditakoak diran jakin barik, aitaturiko mesede ta Errege-
Erabagiaren kaltetan azpikeriaz iruzur egin daiteken ezkero, eta onan-
go iruzurbideak galerazoteko, esan eben: Legetzat eta Forutzat ezarri
gura ebela, Bizkai’ko Lurralde Lauan eta Urietan eta Uriaundian, eta
Enkartalde ta Durangaldean egotez egoteko ta bertokotzeko edonor
etor badadi, Konderriko Korrejidore ta Ikuslariari edo aren Ordezkariari
eta Konderri onetako beste Aldun biri bere jatorriaren eta belaunaldia-
ren bear-ainbat barri emon eragin dakiola; odol garbikoa dala ta judu-
tarra ta morotarra ez dala, ezta oneen jatorrikoa bere, onantxe argitu
ta aztertu daiten; eta argibideak emote ta aztertze au, bertokotzeko
asmoz Bizkai’ratu ezkero, irurogei egunen buruan egin dagiala, zigor
onenpean: argibideok emon eta agertu barik Bizkaia’n bertoko lez bizi
izaten jarrai badagi, aitaturiko mesede ta erabagian datozan sei illa-
betez gaifiera, bertoko zigorrenpean jausi daitela, neke au beregana-
turik”.

Bizkaiari jagokonean, Idoia ESTORNESek” azaldu egiten deusku
aitonsemetasun-egiaztabideak justizia arruntak edo kontzejuetako
alkateek gauzatzen ebezala. Jardunbidea erreza zan jatorriz bizkai-
tar edo gipuzkoar ziranen kasuetan, baina gauzak zaildu egiten zi-
ran “kanpoztarrak” baziran (Espainiako Koroapeko Erreinuetakoak).
Bakotxak (bizkaitartasuna eskatzen ebanak, udal hartzaile izango za-
nak eta Batzar Nagusiek) bere prokuradoreak izendatzen ebazan eta
hainbat arlo aztertzen ziran: eskatzailearen etorki-ondasunak “por los
cuatro abolorios” agiri egiaztatu eta guzti, eskatzailearen aitonsemeta-
suna, ondasunen jabetza, odol garbiko ete zan, etab. Erabagitakoagaz
bat etorri ezean gora-deiak egiteko Valladolideko Kantzileritzara™ jo
behar zan, eta epaitegi horretara bertara jo behar eban Bizkaiko zein
Gipuzkoako inork, Herrialdeotatik kanpo egonik, eskubideak eraso-
ta ikusten baebazan. Roman de BASURTOK™ zehaztasunak emoten
deuskuz aitonsemetasunaren inguruko ikerketak egiaztatzeko 1716.
ean Gernikan onartutako araudi barriaz. Araudi horretan berariaz esa-
ten da Sindikoak eta udal agintaritzak joan egin behar ebela bizkaitar
auzokidetasuna eskatzen ebenen jatorrizko herrira eta bertatik ber-
tara egiaztatu behar ebela parrokietako dokumentuak, eskatzaileak
noblezia-zerrendetan benetan agertzen ziranentz ziurtatzeko. 1758.
ean bizkaitartzeari buruzko lege barriak onartu ziran eta beste araudi
osotuago bat atondu eben, aitonsemetasun-egiaztabidearen osagarri.
1760.ean Bizkaian beste jardunbide bat onartu zan bizkaitar auzokide-
tasuna gura eben gipuzkoarrei aitonsemetasun-egiaztabideak errezte-
ko (azken kasu horretan nahiko eben jatorrizko herrietan egindako eta
Batzar Nagusietan onartutako aitonsemeen zerrendetan agertu egiten
zirala erakustea).

Beste alde batetik, Bizkaitik at bizi ziran bizkaitarrek aitonsemetasu-
naren eskubideak baliatu gura baebezan I. Atalaren XVI. Legean ezarri-
tako jardunbideari jarraitu behar izaten eutsen: “ ... izatez Bizkaitarra
edo onen menpekoa dan edonor, Bizkai’ko lurraldetik kanpora, Espainia’ko
erreifiuetako edozein lekutan eta eskualdetan ezkonduta edo bertakotuta
bizi izan ezkero, izatez Bizkaitarra edo Bizkaitarra izan zanaren seme-ala-
ba dala, au da, aren aita edo aitaren aita semez Bizkai’ko Jaurerritarra izan
zala, eta, errian difioenez, aren aitaren aldeko aurretikoak Bizkaitarrak izan
zirala eta guztiek Bizkaitartzat izan zituela agertu ezkero, aundikitasuna

onar dakiola, eta berari dagokiozan lege berezi, frankeza eta erri-eskubi-
deak gorde dakiozala, Aitonen Seme danari, Espainia’ko Foruaren arabera,
osorik gorde bear jakozanez, erreifiu oneetako lege ta aginduen arauz bea-
rrezko dan beste eskakizunik ez egiztatu arren”.

Horrela, bada, bizkaitar guztien aitonsemetasuna gauza zalantza
bako eta ikutu ezineko bihurtu zan, Jaurerrian berton zein espainiar
Inperio osoan. Non horren erakusgarri hobarik Gaztelako orduko lite-
raturan bertan baino. Zenbait ikerleren lanetan® argi dager bertokoen
aitonsemetasuna hizpide izan ebela: Cervantesek (Don Quijote de la
Mancha, La Sefiora Cornelia, La Tia fingida, El Vizcayno fingido), Lope
de Vegak (El premio del bien hablar, Virtud, pobreza y mujer, La vengan-
za venturosa, Los ramilletes de Madrid, La Villana de Getafe), Tirso de
Molinak (La prudencia en la mujer, La villana de Vallecas), Luis Vélez
de Guevarak (El amor en vizcaino), Alonso de Ercillak (La Araucana),
Mateo Lujan de Saavedrak (falso Guzman de Alfarache-ren bigarren za-
tian) eta beste idazle askok. Eta erakusgarritzat be, ikusi dagigun Tirso
de Molinaren “La Prudencia en la Mujer” antzezlanaren Lehenego
Atalaren Lehenengo eszenaldian On Diego Lopez de Harok zer dinoan
bizkaitarren betiko aitonsemetasunaren inguruan®:;

“Infantes, de mi estado la aspereza
conserva limpia la primera gloria

que la dio, en vez del Rey, Naturaleza,
sin que sus rayas pase la vitoria.

Un nieto de Noé la dio nobleza;

que su hidalguia no es de ejecutoria,
ni mezcla con su sangre, lengua o traje,
mosaica infamia que la suya ultraje.
Cuatro barbaros tengo por vasallos,

a quien Roma jamas conquistar pudo,
que sin armas, sin muros, sin caballos,
libres conservan su valor desnudo.”



Ondorenak ataratearren, esan geinke guztien aitonsemetasuna fo-
ru-sistemaren giltzarrietariko bat dala, euskarri be badalako beste oi-
narrizko foru-berezitasunetarako, esaterako Erregeari zergarik ordain-
du baharrik ez izateko edo derrigorrezko soldadutzara joan beharrik
ez izateko. Ezetara be ezin leiteke aitonsemetasuna Bizkaiko forutasu-
netik banatu eta haren eragina heldu egiten da oinarrizko eskubideak
bermatzeko foru-sistemaraino bertaraino be, noraino ze bizkaitarren
aitonsemetasunari esker egoan galerazota bertoko inor torturatzea
(IX. Atalaren IX. Legea) edo zorrakaitik kartzelaratzea (XVI. Atalaren
lll. Legea) edo bertokoen etxeeak bortxatzea (XVI. Atalaren IV. Legea).
Bide batez, esan dagidan aitatu barri dodazanok gizabanakoen esku-
bide eta bermeen sistema mitikoaren zati dirala. Noian, bada, sistema
horren ezaugarrietara.

52 Horretaz hurrengo testuetara jo leiteke: ACEVEDO, A. de, Commentariorum luris Civilis
in Hispaniae Regias Constitutiones, Salamanca, 1599; AMADOR CARRANDI, F., Catalogo
de genealogias, Bilbo, 1958; ARANGUREN Y SOBRADO, F., Demostracion..., op. cit., 291-
321. orr.; ARANZADI, J., Milenarismo vasco. Edad de Oro, etnia y nativismo, Taurus, Madril,
1982; ARPAL, J., La sociedad tradicional en el Pais Vasco (el estamento de los hidalgos en
Guipuzcoa), Donostia, 1979; ARRIAZA, Nobility in Renaissance Castile: The formation of the
juristic structure of nobiliary ideology, lowa, 1980; BALPARDA, G., Del hijodalgo al ciudadano,
Bilbo, 1929; BARAHONA, R., “Basque Regionalism and centre-periphery relations relations
1759-1833”, European Studies Review, 13 (1983), 271-295. orr.; BASAS, M., La seccion de
genealogias del Archivo Municipal de Bilbao, Madril, 1958; BASURTO, R., “Viajeros, Hidalgos
y Burgueses. Vizcaya y Guipuzcoa en la segunda mitad del siglo XVIII”, Symbolae Ludovico
Mitxelena septuagenario oblatae, Gasteiz, 1985, 1231-1248. orr.; Centre National de la
Recherche Scientifique/ Maison des Pays Ibériques, Hidalgos & Hidalguia dan I’Espagne des
XVle-XVllle siécles: théories, practiques et represéntations, Paris, 1989; CARO BAROIA, J., Los
Vascos y la historia a través de Garibay, Txertoa, Donostia, 1972; DOMINGUEZ ORTIZ, A.,
Las clases privilegiadas en la Espafia del Antiguo Régimen, Madril, 1973; EGANA, J., Ensayo
sobre la naturaleza y trascendencia de la legislacion foral de las Provincias Vascongadas, (M2
Rosa Ayerbe Iribarren ardurapeko argitalpena), Gipuzkoako Foru Aldundia, Donostia, 1996;
ESCAGUES DE JAVIERRE, I., La hidalguia vizcaina y las actividades econémicas, Hidalguia,
Madril, 1960; ESTORNES ZUBIZARRETA, I., Sarrera: “Nobleza”, in Diccionario Enciclopédico
Vasco, Aufiamendi, Donostia, 1992, XXXII. Iki., 316-353. orr.; FERNANDEZ ALBALADEIO, P./
PORTILLO VALDES, J. M., “Hidalguia, Fueros y Constitucion politica: el caso de Guiptzcoa”
in Zenbait Egilek, Hidalgos & Hidalguia dans I’Espagne des XVIe-XVllle siecles. Theéries, prati-
ques et représentations, Editions du Centre National de la Recherche Scientifique, Paris, 1989,
149-164. orr.; GARCIA DE SAAVEDRA, J., De hispanorum nobilitate et exemptione, Valladolid,
1588; GARRITZ, J., “La nobleza vasca. Hidalguia democratica”, La Gran Enciclopedia Vasca,
Bilbo, 1976, XI. Iki., 577-578. orr.; GERHARD, D., “Regionalismo e sistema per ceti: tema di
fondo della storia europea” in P: SCHIERA y ROTELLI, E. de, Lo Stato moderno, Milan, 1971,
I. Iki.; GOICOLEA, T. de, Relacién de cémo se entienden los Nobles, Hidalgos y los Labradores
pecheros del Sefiorio de Vizcaya, GREENWOOD, D., “Continuity in Change: Spanish Basque
Ethinicity as a Historical Process”, in MILTON, J. Esman (argit.), Ethnic conflict in the Western
World, Ithaca and London, 1977, 81-102. orr.; GREENWOOD, D.J., “Pureza de sangre y no-
bleza en el Pais Vasco Espafiol y Castilla: conceptos naturalistas, variedades del orden social y
autonomia de la naturaleza”, Ethnica, 14 (1978), 161-182. orr.; GUERRICAECHEVARRIA, M2,
V., Lo vizcaino en cinco autores del siglo XVII (Deustuko Unibertsitateko Filosofia eta Letretako
Fakultatean aurkeztutako lizentziatura-memoria), Bilbo, 1970, 84-94. orr.; GURRUCHAGA,
I., “La hidalguia y los fueros de Guiptzcoa”, Euskal Herriaren Alde, XXI (1931); GUTIERREZ,
J., Practicarum Quaestionum, super prima parte legum novae collections Regiae Hispaniae. Liber
Tertius et Quartus..., Madril, Anno MDXCIII; JUARISTI, J., El linaje de Aitor. La invencion de la
tradicion vasca, Taurus, Madril, 1987; JUARISTI, J., Vestigios de Babel. Para una arqueologia
de los nacionalismos espafioles, Siglo XXI, Madril, 1992; LARRAMENDI, M. de, Corografia de
Guipuzcoa o descripcion general de la muy noble y muy leal Provincia de GuipUzcoa, Donostia,
1969; LEGARDA, A. de, Lo vizcaino en la literatura castellana, Biblioteca Vascongada de los
Amigos del Pais, Donostia, 1953, 407-454. orr.; LLORENTE, J.A., Noticias histdricas..., op.
cit., 79-97. orr.; MARICHALAR, A./MANRIQUE, C., Historia y Fueros..., op. cit., 335-338. orr;
MARTINEZ, C., “Reconsidering the problem of collective Nobility in Vizcaya”, Baltimore-ko
(Maryland) Johns Hopkins Unibertsitatean aurkeztutako doktoradutza-tesiaren izenburua,
1987; MAULEON, M., La poblacién de Bilbao en el siglo XVIII, Valladolid, 1961; MENDIZABAL,
F., “La Sala de Vizcaya en la Chancilleria de Valladolid”, Hidalguia, VIl (1960), 111-128. orr.;
MONREAL ZIA, G., “Las instituciones vascas”, Cultura Vasca, Erein, Donostia, 1977, 379-382.
orr.; NAVASCUES, R. de, Observaciones..., op. cit., 98-102. orr.; MUNOZ DEL BUSTILLO, C.,

“Estudio introductorio al texto de Andrés POZA, Fuero de hidalguia. Ad Pragmaticas de Toro

& Tordesillas, Euskal Herriko Unibertsitatea, Bilbo, 1997, I-LI. orr.; NOVIA DE SALCEDO, P.,
Defensa histérica..., lll. Iki., 163-254. orr.; OTAZU Y LLANA, A. de, El igualitarismo vasco: mito
y realidad, Txertoa, Donostia, 1973; PORTILLO, J. M.2, “Patrimonio, derecho y comunidad
politica: la constitucion territorial de las provincias vascas y la idea de jurisdiccion provincial”,
Fallstudien zur spanischen und portugiesischen Justiz 15, bis 20. Jahrhundert, (Argit. Johannes-
Michael SCHOLZ), Frankfurt am Main, Vittorio Klosstermann, 1994, 715-737. orr.; POZA, A.
de, Antigua Lengua de las Espafias, argit. Carmelo Echegaray, Bilbo, 1986; POZA, A. de, Fuero
de hidalguia. Ad Pragmaticas de Toro & Tordesillas, Euskal Herriko Unibertsitateko Argitalpen
Zerbitzua, Bilbo, 1997 (era berean, interes handikoa da Carmen Mufioz de Bustillo Romero
andreak liburu horri egindako sarrerea); RUBIO POBES, C., Revolucién y tradicion. El Pais Vasco
ante la Revolucion liberal y la construccion del Estado Espafiol, Siglo XXI, Madril, 1996, 91-
126. orr.; RUBIO POBES, C., Fueros y Constitucion: la lucha por el control del poder, Pais Vasco
1808-1868, Euskal Herriko Unibertsitateko Argitalpen-Zerbituza, Leioa, 1997, 15-21. orr.;
SANADON, J. B., Ensayo sobre la nobleza de los vascongados..., Lama, Tolosa, 1786; TABOADA
ROCA, M., Las probanzas de hidalguia antes y después de 1836, Hidalguia, Madril, 1991,
83-100. orr.; URQUIO, I., “La nobleza vizcaina a través de los Fueros”, Zumarraga, 3 (1954),
77-104. orr.; TEJADA, E., El Sefiorio de Vizcaya (hasta 1812), Madril, 1963, 99. orr. eta hurr.;
THOMPSON, I. A .A., “Neo-noble nobility: concepts of hidalguia in early modern Castile”,
European History Quarterly, 15. Iki. (1985); ZALDIBIA, Suma de las costas cantabricas y guipuz-
coanas, (argit. Fausto Arocena, Donostia, 1945); ZANIEWCKI, W.H., La noblese “populaire” en
Espagne et en Pologne (un aspect ignoré de I’histoire des mentalités sociales), Lyon, 1967.

63 MONREAL ZIA, G., “El Derecho histoérico vasco...”, op. cit., 138. orr.

64 FERNANDEZ ALBALADEJO, P./PORTILLO VALDES, J. M., “Hidalguia, Fueros...”, op. cit., 159.
orr.

5 |bidem, 161-162. orr.
66 ESTORNES ZUBIZARRETA, I., Sarrera: “Nobleza”, op. cit, 335. orr.
67 RUBIO POBES, C., Fueros y Constitucion..., op. cit., 17. orr.

%8 BASURTO, R. de, “Viajeros, hidalgos...”, op. cit., 1237. orr. eta hurr.

Aro haretako aginte-lekuetan kargu garrantzitsuak eskuratu ahal izateko bizkaitarrek guztien
aitonsemetasunari esker euken “status” hari buruzko ikuspegi oso kritikoa eskaintzen dau
JUARISTI irakasleak hurrengo honetan: Vestigios de papel, op. cit., 14. orr. eta hurr. Gai horren
inguruan, SAGARMINAGAK berak hurrengoa idatzi eban: “aitonsemetasuna gero eta beha-
rrezkoago eta abantailatsuago zan, sasoi hareetan, nahiz eta “argien aroak” aurrerakadea
izan, oraindino be jaiotzaz aitonseme ziranei baino ez bait jaken erizten Estatuaren edozein
kargu eta kategoria eskuratzeko auzokide gaitasundun”. (Memorias histéricas de Vizcaya, op.
cit., 19. orr., CELAYAK be aitatuta in “Las Declaraciones de Derechos....”, op. cit., 72. orr.).

7 MONREAL ZIA, G., “El Derecho Histérico Vasco...”, op. cit., 138. orr.

P MONREAL ZIA, G., “Anotaciones sobre el pensamiento politico vasco...”, op. cit., 991. orr. eta
hurr.

72 GARCIA, J., De Hispanorum nobilitate..., (1588).

7 OTAZU Y LLANA, A. de, El igualitarismo vasco..., op. cit., 7, 14 eta 93-119. orr.
74 RUBIO POBES, C., Fueros y Constitucion..., op. cit., 17-21. orr.
> MONREAL ZIA, G., El Derecho histérico vasco..., op. cit., 138. orr.

* Itzultzaileen oharra: Argitalpen honetan 1526.eko Foru Barriaren testuak agertzen diran
guztietan Pedro Pujanak 1977.ean egindako itzulpena hitzez-hitz jaso dogu (PUXANA Y
AGIRREGABIRIA, P. de ESTORNES Y LASA, J. de (Argit.), Bizkai’ko Foru Barria, Bizkaiko Foru
Aldundia, Bilbo, 1981). Foru Barriaren lehenengo itzulpena argitaratua da hori, eta berebiziko
laguntza izan dogu gure itzulpen-lan honetarako.

® MONREAL ZIA, G., Ibidem, 138. orr.
77 ESTORNES ZUBIZARRETA, 1., Ibidem, 339. orr.

8 “Bizkaitartasunaren Erret Egiaztagiria” deritxanaz hurrengo lan honetara jo: TABOADA ROCA,
M., Las probanzas de hidalguia antes y después de 1836, Hidalguia, Madril, 1991, 83-100.
orr. Egiaztagiri hori ez zan besterik Valladolideko Erret Kantzileritzan eginiko bideraketa eta
gero lortzen zan epai-erabagia baino, zeinen arabera Bizkaiko Epaile Nagusiak ostantzeko
aitonsemeen besteko aitonsemetasuna autorten eutsen eskuratu gurean ebilzan bizkaitarrei,
baldin eta jatorriz edo berenez Bizkaiko Jaurerriko, Lur Edegiko, Uribilduetako, Ordufiako,
Enkarterriko edo Durangaldeko baziran.

7 BASURTO, R. de, Ibidem, 1239. orr.

8 Gai horren inguruko aitamen ugari dago literaturan, esaterako hurrengoek jasorikook:
ESCAGUES DE JAVIERRE, op. cit., 9. orr.; GUERRICAECHEVARRIA, op. cit., 84-88. orr.;
LEGARDA, op. cit., 415-454. orr.; MONREAL, El derecho histérico vasco..., op. cit., 138. orr. eta
OTAZU, op. cit., 123-132. orr.

81 TIRSO DE MOLINA, op. cit., Blanca de los Rios-en edizio kritikoa, Aguilar, Madril, 1958, III.
Iki., 905. orr.

5. Gizabanakoen eskubide eta bermeak®?

Gizakiek egindako beste edozerk lez, Foruek be badaukez argiu-
neak, itzaluneak eta paradoxak. Edozelan be, funtsezko eskubideak
zaintzearen arloari begiratu ezkero, nire aburuz, Foruetan argiuneak
dira itzaluneak baino ugariago. Adrian CELAYA IBARRAK®? idatzi dauan
lez, gure Foruak aro iskanbilatsuetan sortu ziran eta emendio handia
egin eutsen giza duintasunari eta duintasun horri dautsen eskubideei,
nahiz eta Foruen sortaroa bera, paradoxa bada be, oso odoltsua eta
bortizkeria ikaragarrizkoa izan, euskal lurrean leinuen arteko burruken
lapurreta eta indarkeria nagusi zan-eta. Noiz eta orduantxe sortu zan
Foruen barruan eskubideak bermatzeko sistema benetan oso aurrera-
tua, kontuan izanik Ertaroan bestelakoa zala egoerea eta “handikien
pribilegioak zirala nagusi, gizarte-mailen arteko mugak iraganezinak
zirala eta morroiak kikildurik eta babes barik egozala, indartsuen oin-
pean”. Aro horretan, bada, gure aurrekoek arau batzuk atondu ebe-
zan —ekanduzkoak lehenengo eta idatzira ekarritakoak geroago—
gizabanakoen eskubideen berme-sistema osatzeko, eta ez pentsatu
sistema horrek ezer zor deutsenik XVIIl. mendera arte aurreratutzat jo-
ten ziran beste testu batzuei, nahiz eta testuok geroagoko Adierazpen
garrantzitsu batzuen aitzineko izan. Aitzineko hareen ondorengo
Adierazpenok honeexek dira: 1776.eko Virginiako herri prestuaren
eskubideen Adierazpena, Estatu Batuen Independentziaren 1776.
eko Adierazpena eta 1789.eko Gizakien eta Uritarren Eskubideen
Frantziako Adierazpena. Gaurregun guztiok joten ditugu ezinbeste-
kotzat funtsezko eskubideak eta herri-askatasuna zaintzeko sisteman.

XVIII. mendeko Adierazpenok baino aurreragoko pausoak emonda
egozan giza eskubideak bermatzeko ibilbidean. Esaterako hor egoan
britaniar Konstituzio-Zuzenbidea eta bere barruko Magna Carta
(1215), Petition of Rights (1628), Habeas corpusa (1679), edo Bill of
Rights (1689), baina holako pausoak beste leku batzuetan be emon-
da egozan, euren artean gure Bizkaian, eta gauza batzuetan brita-
niar testu mitikook baino arinago eta berme handiagoakaz. Holantxe
zan, Bizkaiko foru-testuetan (atal honetan, laburtu beharra daukat-e-
ta, 1526.eko Foru Barria baino ez dot aitatuko, horixe baita idazke-
rarik barriena eta landuena daukana) eskubideak babesteko berme
-sistema harrigarria agertzen da, aurre-aurrerea ordurako. Foru hori,
LEKUONAren esanetan®, “nabarmen da pro reo”.

Eta arrazoi osoa dauka LEKUONAK esaten dauanean “pro reo” jokera
horren oinarri filosofikoa guztien aitonsemetasunaren eskutik etorrela,
horren arabera bizkaitar guztiak jatorriz baitziran aitonseme eta aiton-
semetasun horri esker ezin jaken bizkaitarrei tratu txarrik edo torturarik
egin. Era berean aitonsemetasunak epai-berme zabalak ekartsezan biz-
kaitarrei, baita jurisdikzio berezia be. CELAYA irakaslearen idatzi baten
esaten da® eze “... Sasoi hareetan inon ez egoan bardintasun zibilik.
Morroiak eta gizaseme askeak egozan, baina askeen artean be talde
nagusi bi egozan: alde batetik, nobleak, aitonsemak, kapareak... pribi-
legio zabalen jabe zirala; eta beste batetik, herritar xeheak eta zergape-
koak... danetariko zerga-zamapean, soldadutza derrigorrez egin beha-
rrean, delituren bat leporatzen bajaken tortura mehatxupean, handikien
gehiegikerietatik babesteko ezetariko baliabide barik. Ezbardintasun
hori kendu gurean, Foruek orduan egoan erarik zuzenena erabili eta
“guztiak aitonseme” zirala aldarrikatu eben, hortaz, danak zirala as-
ke eta danak aitonsemetasunari dautsela agertzen diran eskubide eta
onuren gozamendun... Hori aldarrikatzeagaz Bizkaiko seme, herritar
eta auzokide guztiengana zabaldu zan aitonsemetasuna”. Hortik dator
bizkaitarrik torturatu ezina, Erregeari zergarik ondaindu behar ez iza-
tea, Erregearentzat derrigorrezko soldadutzarik egin beharrik ez izatea
eta eskubideak bermatzeko sistema zabal baten gozamendun izatea.
Guztien aitonsemetasunetik dator orduko sasoi hareetarako hain *“sta-
tus” jasoa izatea. “... Guztien aitonsemetasunak ezabatu egiten zituan
ezbardintasun zibilak —ez, barriz, ekonomikoak eta gizartekoak— eta
esku emoten eutsen euskaldunei berez egokezan eskubideei eusteko,
eskubideon jakitun ez zan munduaren aurrean, erregeek be garbiro au-
torten baititue; baina horrek oste astuna ekarran, juduak eta mairuak
bertoratzen ez iztea zelan edo halan ordaindu egin behar zan-eta”.

Argiuneen artean itzaluneren bat ikusi dogu, gaurregunekoon ikus-
pegitik hartu ezkero, ilunegi izango litzatekeana, onartezina nonbait.
Baina itzuli gaitezan argitasunaren erreinura. Bermerik egonkorrenen
artean egoan sasoi hareetarako ezinbesteko bat: bizkaitarrik tortura-
tu ezinaz dihardut: I. Atalaren XIl. Legean dago torturea galerazota
egotea, printzipiotzat aitatua: “Baita, esan eben: Foruz eta oituraz eta
frankezaz eta erri-eskubidez ebela, edozenlango lege-austea edo gaizta-
keria dala-ta, erriarena naiz batena, aundia naiz txikia, edozein eratako

txarkeria ta astuntasuna dauala, kargudun Epaikariak egintzaz ebatzi aal
izatekoa izan naiz ez izan, bizkaitarri ezin dakiokela ezelango tormenturik
ezarri, ezta zemaika bere, ez zuzenka, ez zearka, ez Bizkaia’'n, ez beste
ifiongo lekutan.” Dana dala, IX. Atalaren IX. Legeak beste “itzalune”
bat ganeratu eta horren salbuespena emoten eban: torturatu egin ei-
tekean herejia, lesa Maiestate, txanpon faltsutze eta sodomia auzipe-
ratzerik baegoan. IX. Atalaren IX. Legearen azken ohar horren arrazoia
LEKUONAren eritxiz8 Legea egin eta geroago sartutako eranskina iza-
tea litzateke, espainiar Inkisizioa aintzat hartzetik eratorritakoa, herejiari
aurre egiteko torturea erabili eikean-eta. Herejia-auzietan eta aitatutako
besteetan jardunbide berezia egoan: ostantzean ohikoa zan “auziratze
-deia” barik, ofiziozkoa egiten zan, eta tortura erabili eitekean, nahiz eta
Foruen izpiritu nagusitik hain urrun egon hori.

Halakorik orduan egon izanak harritu gaikezan beste berme bat epai-
lerik hurrekoena izateko eskubidea zan. Horri buruz hurrengoa dino
VII. Atalaren |. Legeak: “... edozein legeauste edo beste edozer dala-ta,
ezin daitekezala euren etxetik atara, ezta Jaun Aundiaren Gortera edo aren
Errege-Auzitegira edo aren Bizkai’ko Epaikari Nagusiagana joan eragin bere,
gora-joteko asmoz izan ezik, euren Foruaren eta Bizkaitarrei Jaun Aundiak
emon eta emonazoriko Errege-Erabagiaren arabera, (...) Erabagi onek bero-
nek aitatzen dituan kasuetan ez bada”. Beste berme bat zan zorrakaitik
inor kartzelaratu ezina, kontuan izanik berme hori Europako herririk
aurreratuenetan be ez zala indarreratu askoz beranduagora arte. Berme
hori Abellanedako Foruan agertzen da (16.ean), Enkarterriko Foruan (l.
Atalaren XIIl. Legea) eta Foru Barrian (XVI: Atalaren Ill. Legea), azken ho-
rretaz esaten eban ezin eikeola berariz uko egin: “lege-austetik edo alatsu-
kotik ez datorren zorrengaitik ez daitela alako Aitonen semerik presondegira-
tu, ezta aren Etxerik menpean artu ta legez saldu bere, ez Armarik ez Zaldirik
eta Lege berezi oni Aitonen seme danak ezin daikeo berariz uko egin”.

Epaile-agindu barik inor atxilotu ezina da beste oinarrizko bermee-
tariko bat CELAYA irakasleak idatzirik dauka®” eze Zuzenbide modernoak
aginte independientetzat eta edozelango atxiloketak saihesteko tresna-
tzat hartzen dauala epailaritzarena. Holako atxiloketarik egon ez eiten,
bada, Foru Zaharraren LXIII Atalean ezarrita egoan ezin zala inor atxilotu

epailearen agindu barik, eta gauza bera dager 1526.eko Foru Barriaren
Xl. Atalaren XXVI. Legean (salbuespen bakarrak Foruan bertan agertzen
diranak —geroago aztertuko ditut— eta bero-beroan harrapatutako gaiz-
kileenak dirala). Eta hori guztori haor non egoan 1452.ean, Ingalaterrako
Habeas Corpusaren Legea baino berrehun urte lehenago.

Berme orokorren artean azken aitatuko dogu norbere etxea bor-
txaezina izatearena. Foru Zaharrean agertzen zan (LXXVIIl. Kapitulua)
eta Foru Barrian be (XVI. Atalaren IV. Legea), non esaten dan eze etxera
sartzekotan etxeko jaunagaz edo epai-agindua eskuan dala baino ezin
leitekeala izan:*“Foru ebela ta Legetzat ezarten ebela, edonorentzat bere
Etxea babesleku ziurra izatea legezkoa dalako (...) ta Bizkaitarrak agiri-a-
girian Aitonen seme diranez, lege-austetik edo alatsukotik ez datorren zorra
dala-ta, bizkaitarrik ezin daitekela presondegiratu, ezta aren bizi-leku dan
Etxerik eta Armarik eta Zaldirik legez saldu bere. Orregaitik lege-austetik edo
alatsukotik ez datorren zorragaitik ez Prestamerurik ez Merinurik ez bes-
te bete-eragillerik ezin daitekela bete-eragipena egiteko bizkaitarren Etxeren
baten sartu, ezta ango jabearen gogoz kontra inguruko lau bigabesa baifio
geiago Etxe aretara urreratu bere, legez salgai dagozan ondasunak ikuste-
ko ta lerrokartzeko Prestameruaren edo Merinuaren gizon bat Eskribauagaz
batera ta Arma barik sartu ezik; zigor onenpean, sartu edo lau bigabesa
baifio geiago urreratuko balitz ezertarako zigorrik baga gogor egin dakioke-
la. Baifia bete-eragille orrek legebako® edo gaizkilleren batzuk atxillotzeko
eskubidedun Epaikariaren agindua erakus balegi ta arelako etxeren baten
sartu gura izango baleu, egin daikela ta ez dakiola gogorgeriarik egin, Legez
eta bidez arazo oni buruz ezarritako zigorrenpean”.

Auziari berari gatxakozala, mota biko auziak egozan: arrunta
(“Gernikako Zugaizpera deituta”) eta berezia: “legeausleak ofizioz auzipe-
ratzea” deiturikoa. “Ofiziozko auzibide™ hori (horretan inkisizio-printzipioa
nagusi zala) Foru Barriaren VIII. Atalaren I-IV. Legeetan agertzen da. Horren
arabera, Gernikako Zugaizpera deitu barik be auziperatu eitekean inor,
baldin eta lege-haustea lapurreta edo ostea, emakumea indarrez eroatea,
Lurraldeon seniderik ez eukan erbestekoren batek inor hiltea, eskekotza,
emakume lotsabako eta auzo-nahastaile, estalgile eta aztiak izatea bazan
edo baldin eta herejia, birao, Lesa Maiestate, txanpon-faltsutze, sodonke-

ria, guzurrezko lekukotza emotea edo eroskeria bazan, beti be auzibidean
guzurra agertzen bazan. Kasuotan *... Onelangoak izan ezkero, azterraldia
eta billaketa egin daitekela ta atxilotu ta presondegiratu bere bai, Foruak da-
kazan ogeitamar egunen buruan Gernika’ko Zugazpera deitu baga...”

Baina Foruak agintzen eban auzi-jardunbide nagusia “Gernikako
Zugaizpera deitzea” zan. Jardunbide hori oso aurrerakoia zan orduko
sasoi hareetarako eta hurrengo ezaugarriak eukazan:

a) Auzibidea hasten zan gertakariren bat salatzen zanean, lege-haus-
te edo gaiztakeriazko gertakaria bera bai, baina gaizkilearen izena
ezetara be aitatu barik. Horren izenik ezin eitekean agirian ipini,
harik eta epaiak errudun zala esan arte, bitartean errubako zala
ulertu behar zan-eta. Hortik dator salaketan salatuaren nondik
-norakoak handi-handika baino ezin agertu izana, Foru Barriaren
IX. Atalaren |. Legeak dinoan lez: “... Legetzat ezartzen ebela, edo-
zein lege-auste ta gaiztakeri dala-ta, astuna zein arifia izan, ifiork
bere ezin daikela ifior beronen izenaz salatu, lege-auslea ta gaizki-
llea andi-andika salatu ta akusaturik baifio, aren izena aitatu ez eta
salatua nor dan edo salatuak nortzuk diran esan baga, salakuntza
-liburuxkan non eta noiz, zein illetan eta urtetan eta beste Legezko
betebearrak ekarri ezkero.” lIsilpekotasun hori bete ezean, indar
barik geratzen ziran auzi-egintza guztiak (““... orrelako azterraldia
ta deia ta presondegiratzea ta arazo oni buruz egin daiteken guztia,
utsa ta indarrik eta ondorenik bagakoa izan daitela), eta epaileak
egindakoagatiko kalte-oradaina jasoteko eskubidea egoan (“zi-
gor onenpean, Epaikaria eralketa ta kalte ta geituko litzatekezan
etekifiak bere gain artzera beartu daitela, betebear au bereganatu-
rik”). Auzi-jardunbide mota horretan salaketa-printzipioa zan na-
gusi, VIII. Atalaren I. Legean agertzen dan lez (“Foruz, usarioz eta
frankezaz eta Erri-eskubidez ebela, edozein lege-auste ta gaiztakeri
dala-ta, ez Jaun Aundiak, ez aren Epaikariak, ez aren Kargudunak
ezin daikela Egintzaz azterraldirik, ez billaketarik egin, ezta egiteko
agindu, ezta Egilleak edo Fiskalak edo eragilleak edo Prestameru eta
Merinuak eskatu arren bere...”).

Holako auzi-jardunbidean salaketa-printzipioak hartzen eban na-
gusitasunaren erakusgarritzat balio dagiala XI. Atalaren XXIII.

Legeak dinoana, zeinaren arabera salatariak “atzera egin” eikean
auziaren edozein unetan eta atzera egiteko erabagi hori betetera
behartua egoan Epailea —beti be ofiziozko jardunbidez bidera-
tutako hausteak ez baziran—, bestela jokatzen baeban zigor as-
tunen mehatxupean egoan-eta. Hona hemen horretaz ze inoan
Lege horrek: “... edozein lege-auste ta gaiztakeri dala-ta, eriopeko
izan, astuna naiz arifia, erriarena naiz batena izan, Bizkaitarren
batek auziperatu ta salatu baldin badau edo Epaikariari salatu
baldin badautso, olakoan, Salatariak auzi ta salakuntza aretatik
atzera egitea nai izango baleu, auziperatuagaz alkarturik eta be-
rari parkaturik salakuntza eginda gero auziaren edozein unetan
ori egiteko eskubidedun izan daitela, zein Epaia emon baifio leen
zein emonda gero, Epai ori egitan bete-eragin aurretik... Eta auxe
berau egin daitela, salatariaren eta auzipekoaren artean asitako
auzi edo arazoa bertan beera itxi edo eteten danean, bertan bee-
ra izte edo etete ori luzarorako izan naiz ez izan... eta zori onetan,
auzia eten edo parkamena emon ezkero, Epaikariak ezin daikela
salataririk, ez Fiskalik izendatu Bizkaia’'n, ez Balladolid’go Gorte
ta Goi-Auzitegian”. Legea horren zehatza zan eta hain orpoz-or-
po beteten zan ze, M? Victoria CABIECES IBARRONDOK®® ager-
tzen deuskunez, Bizkaiko Epaile Nagusiaren aurrean Valladolideko
Kantzileritzan bertan be aurrera joiazan auzi batzuk bertan behera
geratu zirala, auzijartzaileak atzera egin eta salaketa kendu egin
ebalako, Foruaren arabera.

b) Behin auzibidea hasita egoala, IX. Atalaren V. Legeak galerazo

egiten eban inor atxilotzea artean “auziratze-deia” egin ez baja-
kon, salbuespen batzuk kenduta (ofiziozko jardunbidez auzipera-
tzen ziran lege-hausteak: lapurtu, ostu, bero-beroan harrapatua
izan, erbestekoren batek egina izan —atzerrira ihes egin eikiela
-ta—, aztikeria, “emakumea indarrez eroatea”). Salbuespenotan
izan ezik, epaileak “auziratze-deirako” Agindua emon behar eban
eskribau eta Prestameru edo Merinoaren aurrean eta Gernikako
Zugaizpean. Agindu hori argitaratu egin behar zan eta horren
ostean eskribauak eskura emon behar eutson deia “deiturikoari”,
edo, bestela, domekako meza nagusiaren orduan eleizako atean
ipini behar eban, “auziratze-deiaren” Agindutik harako hamabost
eguneko epean gehien jota (IX. Atalaren VII. Legea). Inor babes

barik geratzeko arriskua saihesteko “deituriko” guzti-guztiei “bat
bere laga barik” (IX. Atalaren VIIl. Legea) egin behar jaken “au-
ziratze-deia” (““Dei-Epaia” izenez agertzen da erabili dogun Foru
Barriaren itzulpenean). Deiaren jakinerazpena heltzen jakonetik
harako hogeita hamar egun eukazan “deiturikoak™ herri-kartze-
lan agertzeko. Ez bazan agertzen auzi-iheslari (edo “urrunekotzat”
erabili dogun Foru Bariaren itzulpenean) salaketa egiten jakon:
“...dei egin jakona Presondegi aretan ez zala azaldu egiztaturik, eta
Obenduna, salatu jakon lege-auste aretan, emondako dei-epaiaren
arauz, urrunekotzat eta setatsu ta autor-egifiikotzat agerrazoteko
agindu dagiala eskaturik; eta onan agerrazo ezkero, epaitu dagiala
ta lege ta Foruaren arauz jokatu dagiala”.

Foruak esaten dau, salatua auzi-iheslari bihurtu ezkero, zelan egin
behar ziran auziak: behin auziratze-deitik hogeita hamar egun joanda
egon ezekero, eta salatuak deiari erantzunik emon ezean, salatzaileak
berak emon behar eban horren barri, eskribauaren aurrean emon
be, holan egin ezean deia baliobakotu egiten zalako eta salatuari au-
zi-iheslari izaerea kendu egiten jakolako, beti be salatzaileak barriro
beste auziratze-dei bat egin eitela eskatzeko eukan eskubidea gorde-
rik (XI. Atalaren VIIl. Legea). Salatua agertu ezean auzi-iheslari (“urru-
nekotzat”) bihurtzen zan (XI. Atalaren XIV. Legea). Lege-haustea zi-
gor handietakoa bazan (eriotza emon edo gorputzari zati bat ebagi
edo odola isuri edo zigorkatu edo bost urtetarako edo gehiagotarako
Konderri guztitik at erbesteratu beharrekoa...) lehen argibideko eta
bilaketako lekukotzak barriro emon behar ziran auzialdi berean (XI.
Atalaren XV. Legea). Egiaztagarri guztiak aurkezturik eta azterturik,
Epileak epaia emoten eban eta “obenduna gaitzetsirik edo asketsirik”
geratzen zan (XI. Atalaren XVI. Legea). Epai hori epaituari, ahal ba-
zan, jakinerazo egin behar jakon, edo berari jakinerazotea ezinezko
bazan, haren etxeko edo familiakoei, halakorik baeban, behintzat.
Hori be ezean, lege-haustea egin dan lekuko eleiza nagusiaren atee-
tan iragarri behar zan (XI. Atalaren XVII. Legean).

c) Adridn CELAYA IBARRA jaunaren idatzietan esaten da badaze®°
salatuak hogeita hamar eguneko epe hori erabili eikeala erruba-
kotasunaren egiaztagarriak aurkitzeko eta defentsa atontzeko.
Salatua Bizkaian egozan kartzela bietako batean agertu eitekean

(Gernikakoan edo Korrejidorea egoan lekukoan), XI. Atalaren 1.
Legeak dinoanaren arabera. Era berean, CELAYA jaunak esaten
dau Korrejidoreak ahalmena eukanez salatua bere ardurapean
hartzeko —kartzelaratu behar ez eiten—, hori gaurreuneko bal-
dintzapeko askatasunaren aurrerakin izan eitekeala eta, edo-
zelan be, kartzelaratzean “pro reo” erizpideak agintzen ebala.
Alde horretatik oso argia da Forua: “Onan deituak izan diran eta
azaldu diran presondegiratuen artean egin izan diran gaiztakeri
ta lege-austeak ezbardifiak dirala, eta, izan bere, onelantxe izan
bear dauala, eta erio-zigorpean edo gorputz-zigorpean ez dagoa-
nak onenbesteko obena dauanak adifia oin-burdin presondegian
eukitea ez dala bidezkoa; eta Epaikariaren grifiaz naiz alderdikeriz
ori jazo daitekenez, okerbide au kentzeko, esan eben: Foruz ebe-
la ta Legetzat ezarten ebela, azalduko litzatekezanak zelango le-
ge-austez salatu diran eta alangoxe presondegi-mueta izan dagie-
la, obenaren astuntasuna ta ekarri diran egiztagarriak eta obenari
dagokion zigorra ta obenduna nor dan gogoan izanik, baita auzia
ebatziko dauan Epaikariaren aukeramena bere, ez zigorra geitzeko,
arintzeko baifio” (XI. Atalaren IV. Legea). Inor kartzelaratu behar
bazan, Foruek agindu egiten eben zelangoa izan behar zan kar-
tzelako tratua, beti Korrejidorearen edo Korrejidoreordearen
ikuskaritzapekoa (XI. Atalaren Ill. Legea).

d) ECELAYA irakasleak, auziaren agirikotasunaz diharduala®, hu-

rrengoa idatzi dau: “jardunbide inkisitiboan, gure Foruen sasoian
Europan indarrean egoan haretan, auzi-egintzen isilpekotasuna
zan nagusi. Mende asko behar izan dira konturatzeko isilpeko jar-
dunbideak ez dauala behar bestean bermatzen justiziaz jokatuko
dala, eta salatuak eskubidea izan behar dauala bere aurka egiten
danaz jakiteko. Foruan, ostera, auzibidearen publizitateak emo-
ten dauan berme hori zabal autorturik dago. Auzi jardunbidean
badago egon isilpeko epe bat, epailea berenez jasotakoen eta
salatzaileek aurkeztutakoen azterbidean dagoanekoa. Azterraldi
hori ezinbestekoa da egia topatuko bada, eta horren isilpekotasu-
na autortuta dago legedi guztietan. Are gehiago, Foruek isilpeko
epe horretan be salatuaren alde egiten eben, izan be salaketa
guztiak auziratze-deiko epai barik egiten ziran-eta, hau da, auzi-
peratua aske egoala. Bermea are sendoagoa izan eiten, salaketa

eta egiaztagarri guztiak Epaitegiko eskribau “leial eta jator batek”
jasorik geratzen ziran, eta ez salatzaileak edo auzi-jartzaileak izen-
datutako eskribauen pentzu”.

“Deiturikoak”, bere burua ahalik eta ondoen defendatzeko, au-
ziko agiri guztien kopia eskatzeko eskubidea eukan (XI. Atalaren
VII. Legea), baita errugabetasuna erakusteko ondo eritxan edozer
aurkezteko be: “Azaldu dan obendunak Auzibidearen bir-izkribua be-
reganatuz gero, bere errubakotasuna oifiarritu ta bere burua aldeztu
daikela, egoki jakozan bide guztiak erabilliz; eta bere burua onelan
aldeztu ta auzia probabiderako amaitu ezkero, Epaikariak probabi-
detzat onar dagiala legezko era ta epetan; eta onelan probabidea
egifiik, obendunak bere kalketan autormen egin eben Lekukoen aka-
tsak bai esanetan eta bai pertsonetan ager ta egizta daikezala, bere
errubakotasuna erakutsi ta bere burua zuriturik, legez aitatzen diran
eta berari egoki datorkiozan egiztabide guztiak ekarriz; eta salata-
riak leenengo Lekukoen Leen Autorpenak barriro ager dagizala, areen
esanak (nai izango baleu) egiztatzeko. Eta obendunak lege-austea-
ren parkamenik edo itun-asmorik eskatu edo lege-austea egin zanean
beste lekuren baten izan zala edo lege-austea eginda gero sorturiko
zurigarriren bat agertuko baleu, olakoan, esankizunoi buruz Egilleak
berari dagokiona ager eta egizta dagiala;” (XI. Atalaren IX. Legea).
Auziperatua ezetara be babes barik geratu ez eiten, bada, Foruek
galerazo egiten eben gauza bategaitik salatuak beste bategaitik
be salatuak izatea; CELAYA irakasleak esaten dauanez®?, ezinezko
bihurtzeko “auziratze-dei” batez baliatu eta dei horretan agertzen
ez dan zerbait leporatzea salatuari, bigarren horretaz defendatu
ezinik legoke-ta: “Baita, esan eben: Foruz ebela ta Legetzat ezarten
ebela, norbait edo norbaitzuk, edozein Zigor-auzi data-ta, Gernika’ko
Zugazpera deituak izan diran bakotxean, deitutakook presondegian
azaldu baleitez, kasu orretan askatu edo gaitzetsi arte, orretarako-
xe deitu jake-ta, beste gaiztakeri edo lege-auste batez salaturik ifiork
ezin daikeola olakoari deitu, lege-auste au aundiagoa, ainbatekoa
naiz txikiagoa izan arren, ezta beste lege-austeren inguruan azter-
ketarik eta billaketarik egin bere, Presondegian dagoan bitartean. Eta
jarein egin bajako, bere eskumendeko dan bitartean bere ez, azaldu
baifio leen, bere burua edo euren buruak katigutzat emoten ditue-
nean izan ezik...” (XI. Atalaren V. Legea).

e) Epaia bost eguneko epean emon behar zan “auzibitartekoa izan

ezkero” eta hamabost eguneko epean “Azken Epaia izan ezkero”
(XIV. Atalaren |. Legea). Errudun epaitzen baebezan, zigorrak
askotarikoak izan eitekezan: batzuk isunak, kartzela-aldiak edo
erbesteratzea lakoak, baina beste batzuk gaurregun gizabidezko
ez baderitxegu be, orduko sasoietan legedi guztietan ohikoak
ziranak, esaterako zigorkaketak, gurputzari zati bat ebagitea
edo, hoba ez, heriotz zigorra.

Heriotz zigorra aztertzeko, bada, eta lan honetan jarraibide izan do-
dan ildotik segitzearren, heldu nakion 1526.eko Foru Barriari, ber-
tan gauzatzen da-ta Bizkaiko Zuzenbidearen behin-betiko erake-
tea. Heriotz zigorra euken su-emoleek (XXXIV. Atalaren X. Legea),
su-iskilu tirokatzaileek (XXXIV. Atalaren IX. Legea), mugarriak bai-
men barik hirugarrenez aldatzen ebezanek (XXXIV. Atalaren XVII.
Legea) edo lege-hauste larriak egiten ebezanek (lapurtu, ostu, ge-
ziz zauritu, solo edo bakarlekuren baten edo gauez eta alebosiaz
inor hiltea). Era berean, heriotz zigorra emoten zan errua behar
bestean frogatutzat eta halakoaren inguruko usteak egiaztatutzat
egonik, egia guztia atarateko berez tortura erabiltea zilegituko
eben kasuetan. Baina bizkaitarrik torturatu ezin zanez, kasu askotan
inpunitatea gertaturko zala eritxirik —hori esaten eben— eta hori
galerazoteko, heriotz zigorra emoten eben. M2 Victoria CABIECES
IBARRONDOK o0so ikerketa interesgarria egin dau Bizkaiko foru
-testuetan heriotz zigorraz agertzen danari buruz®, eta berak ata-
ra dauan ondorena izan da hainbestetan ez zala heriotz zigorra
emon, ezta ahaide nagusien arteko burruka-sasoietan euretan be,
nahiz eta berez hain aro iskabilatsuek gaiztakerietarako esku gehia-
go emon; bada, orduan be 0so noizean behingo gauzea izan ei
zan heriotz zigorra. (IX. Atalaren X. Legea).

f) Auzi-bermeen arteko azken pausoa gora-deiena zan. Auzi guz-

tietan egoan gora-deia egiteko eskubidea, eta hartaz ebatzi arte
ez egoan epaia beterazterik (lll. Atalaren I. Legea). Foru-sistema
judiziala aztertzean ikusiko dogunez, gora-deiak Korrejidoreari
aurkezten jakozan, edo Korrejidoreari eta Bizkaiko Foru Aldun
Nagusi biei batera. Gauza larrietan baegoan Valladolideko
Kantzileritzako Bizkaiko Epaile Nagusiarengana joterik. Gogoratu

dagigun barriro, bizkaitarrak Bizkaitik kanpo Bizkaiko Epaile
Nagusi horrek baino ezin ebazala epaitu, eta, era berean, biz-
kaitarrik bertotik kanpo kartzelaratuta egon ezkero, Epaile ho-
rren bisita izan eikela, Bizkairako Epai-Saileko eskribaua eta Erret
Kantzileritzako Alguazil Nagusia lagun zituala. Horren ingu-
ruan hauxe agertzen da I. Atalaren XIX. Legean: “Baita, esan
eben: Jaun Aundiek eta oneen aitaleenek mesedez emonda, fran-
kezatzat eta erri-eskubidetzat ebela, bizkaitarrek euren Epaikari
Nagusia Balladolid’go Gorte eta Auzitegi Nagusian ebenez gero,
Epaikari onek erri-auzi ta zigor-auzi guztiak ebazten ditualarik,
Bizkai’koa dan Bizkaitarrik, zein Lurralde Lau, Uri ta Uriaundikoa
zein Enkartalde ta Durangaldekoa izan, edozein lege-auste, edo
alatsu, ta edozein zor dala-ta bere, Jaun Aundien Zigor-Alkateek
edo beste Epaikarik, erreifiu ta Jaurerri onetakoak izango balira be-
re, ezin daikeela auzitan eurengana eroan, ezta epaitu bere, aita-
turiko Bizkai’ko Epaikari nagusiak izan ezik, legeausteok eta zorrok
Bizkai’'tik kanpora Gaztela’ko edozein lekutan egifiak izan arren;
eta eroan eta atxillotuko balebez, barriz, Epaikari Nagusiari, Leen-
bait-leen bidal dakiozala, bialtze au aurretiaz eskaturik eta esku-
mendea alde batera itxirik”.

Ikusi dogun horretan zetzan, bada, bizkaitarren eskubideak ber-
matzeko foru-sistemea, sistema eredugarria —nire aburuz—, arestian
esan dodanez, argiune nabarmen ugariagoak ditu-eta itzaluneak baino.
Guretzat behineneko sistema zan, horren azken bermea foru-sistema
judiziala zala. Aztertu dagigun zertan zetzan hori.

6. Foruetako epai-sistema®

6.1. Ezaugarri orokorrak

Bizkaiko foruetako epai-sistemea oinarri-oinarrizkoa zan gure forue-
tarako, foruen osagai nagusiak bermatzen zituan-eta, esate baterako ai-
tonsemetasunaren sistemea babestea, lehentxoago aztertu ditugun gi-
zabanakoen eskubideak eta bermeak mantentzea edo Foru-Zuzenbide
Zibilaren ezargarritasuna ziurtatzea (azken kasu honetan epaile eta
Auzitegi-sistemaren bidez babesten zalako Foru-Zuzenbide Zibilaren
aplikazioa eta garapena). ITURRIZA historiagilearen arabera, Bizkaiak izan
zituan lehenengo epaileak Prestameru Nagusia eta bost Merinoak izan
ziran, Gernikako Batzar Nagusiak hautatzen zituanak Merinaldeetako
epaile izateko. Historiagile horren arabera, kaguok baegozan IX. men-
dearen azkenaldian, eta eurokaz batera egozan Batzar Nagusirako deia
egiteko bost Deiadar-Jole edo Alguazilak. XIll. mendean, XIV.ean eta
XV. mendearen zati baten Bizkaiko ofizialik garrantzitsuena Prestamerua
izan zan, eta arlo zibileko eta zigor arloko aginpideak eukazan, Jaurerri
guztian zehar; Merinoek, ostera, epaiak beterazoteko arduerea euken.

Liburu honen egituraketeari jarraituta, eta behin Bizkaiko foruetako
epai-sistemearen iturburuetan ahal izan dogun neurrian atzera eginda,
sistema hori aztertzeari ekingo deutsat, hasi 1526. urteko Foru Barriagaz
finkatu zanetik eta Madrileko Gobernuak XIX. mendean desagertara-
z0 egin eben arte. Horren ordez Auzitegietako sistema orokorra ezarri
eban, Espainia guztian egoanaren modukoa. gure foruetako epai-siste-
mea ezabatu egin ebana. Eta beste ezer baino lehenago, sistemearen
ezaugarri orokor batzuk azpimarrutu beharra ikusten dot.

Lehenengo eta behin, aintzat izan behar da epaile eta Epaitegien
sistemma o0so baldintzatuta dagoala Jaurerrian “terra” edo “atal” ez-
bardinak egoteagaitik. Horretara bada, sistemea ez da bardin izan-
go Bizkai-Gune edo Lur Edegiari buruz ari bagara, edo Durangoko
Merinaldeari buruz ari bagara, edo Uribilduei eta Uriari buruz, edota
Enkarterriari buruz.

Bigarrenik, arlo berari buruzko aginpidea euken auzi-organo uga-
ri egoala ikusiko dogu, eta horrek zailtasun asko sortu zituan egitura
judizialean, ugariak izaten ziralako epaiketa-organo ezbardinen arte-

ko tira-birak, dana dalako auzia epaitzeko aginpidea bakotxak berea
zala uste izaten eben-eta. Tira-bira horreek oso ugariak izan ziran
lehen eta bigarren auzialdiko epaitegien artean eta bigarren auzial-
diko epaitegien kasuan alkarren artean be.

Hirugarrenik, ohikoa zan errekurtso asko aurkeztea auzialdiz au-
zialdi, eta nahiz eta hori berme nabarmena izan (arbitraritatearen
aurrean errekurtsoak auzialdi baten baino gehiagotan aurkeztu ahal
izatea beti be bermetzat hartu behar da) hainbeste eta hainbeste au-
zi denbora gehiegiz ebatzi barik egotea ekarri eban horrek. Horren
ondorenez, eta ikusiko dogunez, auzialdiak bi edo hiru izatera baka-
rrik mugatu beharra egon zan.

Laugarrenik, ikusten da eten bako burruka izan zala, batez be
Durangoko Merinaldean eta Enkarterrian®, Jaurerriko epaiketa-orga-
noetatik ez urtetea auzialdiak, Korrejidorea behin eta barriro aha-
legindu zalako lehen auzialdia bere ardurapean hartzen. Burruka
horrek argi eta garbi adierazten dau eskubidea eukela bertakoek
epailerik hurrekoenaren bitartez epaituak izateko, horretara ekidin
egiten baitzan lurraldetik kanpo joan eta beste tokiren bateko epai-
tegiaren aurrean agertu beharra. Horri esker, euren etxaldeetan lan
egiten jarraitu eikien eta aurre egin beharreko auzi-gastuak txikigoak
izaten ziran, epaituak izateko bertotik kanpoko tokiren batera joan
izan ezkero joan beharraren ondorenez gastu handiak sortzen baitzi-
ran (VII. Atalaren I. Legea).

Bosgarrenik, azpimarratu beharrekoa da be epaiketa-organo guz-
tiak (Foruzko Alkateak, Oletako Alkateak, Aldunak, Korrejidorea,
Korrejidoreordeak) eta euron laguntzaileak (Prestameruak eta
Prestameruordeak, Merinoak eta Merinoordeak) “kargualdiaren zuri-
keta” zeritxanaren menpe egozala (hau da, egindako guztien ganeko
kontuak emon behar izatea). Beraz, epaileen eta Epaitegien jardueraren
ganeko kontrola eta egindakoen ganeko erantzukizun-sistema ezarri
zan, garai haretarako, baita gaur egunerako be, guztiz eredugarri zana
(Foru Barriaren IV. Atalaren | eta Il. Legeak).

Azkenik, aitatu beharrekoa da guztiz aparteko gauza bat, bizkaitarrek
euken babesa goragoko auzialdietan, izan be holako kasu bakarra zan

-ta Espainiako Epaitegietan. Hain zuzen be, lurralde bateko jatorrizkoak
(bizkaitarrak) goreneko auzialdikoa zan Valladolideko Kantzileritzan be-
rariazko Saila euken (Bizkaiko Saila), Sail horren buru Bizkaiko Epaile
Nagusia egoan, Bizkaiko auziez aditua zana eta Bizkaitik etozan auziak
aztertzen zituana (XXIX. Atalaren Il eta X. Legeak). Ganera, Bizkaitik
kanpo egozan bizkaitarren auzietan bera zan aginpidedun bakarra au-
zi zibiletan zein zigor arlokoetan, beti be aitonsemetasuna egiaztatuta
baeuken auziperatu bizkaitarrok, eta egiaztabide horren azken kontrola
be Bizkaiko Epaile Nagusiaren beraren eskuetan egoan (I. Atalaren XIX.
Legea).

6.2. Epai-organoak

Behin Bizkaiko foruetako epai-sistemearen ezaugarri orokorrak azter-
tuta, sistema horren osagarri diran epaiketa-organoak aztertzeari ekin-
go deutsagu, bai epaile eta Epaitegiei jagokenez, bai euron laguntzaile
diran organoei jagokenez be (Foruak “Epaileak™ deitzen ditu epai-orga-
noak eta “Ofizialak” euron laguntzaile diran organoak). Karguei jagoke-
nez, hurrengook aitatu geinkez:

a) Oletako Alkateak: Olen artean zein olajabe eta langileen ar-
tean sortutako auziak epaitzeko ardurea eukenak ziran Oletako
Alkateak. Foru Barrian (ll. Atalaren V. Legea) ezarritakoaren ara-
bera, bakarrik euken aginpidea olen barruan gertatutakoetan
—olagizon, langile, errentari eta ugazaben artekoetan- eta ole-
tatik kanpo gertatutakoetan, baldin eta hogei zama ikatz eta
hogeita hamar kintal bankako besteko baliora artekoak baziran.
Oletako ugazabek urte beterako hautatzen ebezan alkateok eta
izendapenean aitatzen zan haranaren ganean baino ez euken
aginpidea. epaiak Merinoak beterazoten ebazan eta gora-deiak
Bizkaiko Epaile Nagusiak aztertzen zituan®®.

b) Lur Edegiko Alkateak: Aginpidea auzi-gaiaren balioaren arabera
mugatuta euken. Foru Barriak balio hori txanpon zaharretako 48
marabeditan ezarri eban (1526. urteko 96 marabediren beste)

eta beren-beregi aitatzen eban holako epaileak egozala Arratiako,
Uribeko eta Zornotzako Merinaldeetan, eta ganeratzen eban bes-
te leku, Eleizate eta Merinaldeetan be bazirala “eta beste leku,
elizate ta merinaldeetan” (ll. Atalaren IV. Legea).

c) Enkarterriko Kontzejuetako Alkateak: Aitatutako ‘“Kontzeju”

edo “Errepublika” horeetako alkate arruntek auzi zibil eta krimi-
nalak epaitzen zituen (Guefies, Zalla, Gordexola, Lau Kontzejuak
eta Hiru Kontzejuak), edota bakarrik auzi zibilak (Karrantza,
Sopuerta, Galdames, Trutzioz). “Errepublika” bakotxak alkate bat
eukan, baina salbuespenak egozan: Karrantzak alkate bi zituan,
Gueriesek hiru eta Artzentalesek bat be ez, azken herri horreta-
ko auzokideek Abellanedako Korrejidoreordearen Epaitegira joten
ebela euren auzietarako. Arlo zibilean eta zigor-arloan aginpidea
eukenak Erregeak izendatzen zituan zuzen-zuzenean; gainontze-
koak Korrejidoreak berak izendatzen zituan Abellanedan karguaz
jabetzen zan egun berean. Lehenengo kasurako Kontzeju horree-
tako jatorrizkoak ziran zaldunak edo zaldunen ondorengoak izan
ohi ziran izendatutakoak, Gortean bertan edo Erreinuko beste le-
kuren baten bizi izaten ziranak, eta horreek euren ordezkoak edo
Tenienteak izendatzen ebezan justiziaz arduratu eitezan. Hata guz-
ti be, Enkarterriko zaldun batzuk euren leinuetara atxiki ez egien
kargua, alkate-makila “Errepublikarrentzat” berarentzat izan eite-
la eskatzen hasi jakozan Kontzeju batzuk Erregeari, baita hori ho-
lan izatea lortu be, eta gero Kontzejuan bertan alkatea hautatzen
zan leku bakotxean bere erara. Horren epaiak zirala-ta, gora-deiak
Abellanedako Korrejidoreordearen aurrean aurkeztu eitekezan,
edo Korrejidorearen beraren aurrean (Korrejidoreak ez eukan inoiz
aginpiderik lehen auzialdian, gora-deietan bakar-bakarrik —go-
goratu Enkarterria atseden barik burrukatu zala lehen auzialdiaren
aginpidea ez galtzeko—), eta Korrejidorearen epaia zala-ta Bizkaiko
Epaile Nagusiaren aurrean egin eitekean gora-deia.

d) Uribilduetako eta Ordufia Uriko Alkateak: Auzi zibil eta zigor

arlokoetan lehen auzialdiari egokon aginpidea Alkateona zan,
eta aginpide hori Uriaren edo Uribildiaren sortze-agiritik eto-
rren, Erregeak edo Bizkaiko Jaunak sortu izan zituanetik beraz.
Aginpidea alkatearena baino ez zan, kanpoko epailerik ez zala

onartzen. Gora-deiak, XVI. menderako, Korrejidoreari egoko-
zan, eta azken horrek hartutako erabagiak zirala-ta Bizkaiko
Epaile Nagusiaren aurrean egin eitekean gora-deia.

e) Foruetako Alkateak: Antxina, LABAYRU historialariaren eri-

f)

txian, ekanduzko legeriaz arduratzen ziran epaileak ziran,
herrialdeko ohiturak, usarioak eta askatasunak zaindu eta le-
geotan jasoaz. Foru-Barriaren garaian lehen auzialdiko epaile
ziran Lur Edegian, baina auzi zibiletan baino ez. Foru-Barriaren
arabera (ll. Atalaren Ill. Legea) bost ziran: hiru Busturiako eta
Zornotzako Merinaldeetarako eta bi Uribeko, Arratiako eta
Bediako Merinaldeetarako. Eurei egoken lur-eremuan baino ez
euken agipidea eta eskatu egiten jaken dana dalako lur-ere-
mu horretan sustraituta egotea, ogasunduna izatea eta ber-
tan bizi izatea. Alkateon epaien aurka, bardin behin betikoak
izan zein ez izan (interlokutoriak), gora-deia egin eitekean edo
Korrejidoreorde Nagusiaren aurrean edo Korrejidorearen au-
rrean. Bizkaiko Jaunak izendatzen zituan eta berea zan 2000
marabediko soldata ordaintzeko ardurea be (II. Atalaren XI.
Legea).

Korrejidoreordeak: Hiru Korrejidoreordeak Korrejidorearen
ordezkariak ziran hiru eremuetarako: Bizkai-Gunerako bat,
bestea Durangalderako eta hirugarrena Enkarterrirako.
Korrejidoreordeok Korrejidoreak berak izendatzen zituan zu-
zen-zuzenean, Erret Kontseiluaren ikuskaritzapean, edo —his-
toria-garai batzuetan— Erregeak berak®. Lehen auzialdiko
aginpide judiziala euken (beste epaile batzuekaz batera, esate-
rako Foruetako Alkateekin Merinaldeetan edota Kontzejuetako
Alkateekin Enkarterrian). Gora-deietan be aginpidea euken eta
legelari izan behar ziran, jarduera judizialean euken garrantzia-
gaitik. Gernikan, Astolan eta Abellanedan bizi izaten ziran eta
hiru Korrejidoreordeotatik Gernikakoak eukan garrantzirik han-
diena, Korrejidoreorde Nagusia be deitzen zana. Lur Edegi guz-
tirako jurisdikzioa eukan (Durangoko Merinaldea barruan zala).
Lehen auzialdirako aginpidea eukan Korrejidorearekin bate-
ra auzi zibiletan eta zigor-arlokoetan eta Foruetako Alkateen
epaiak aztertu eikezan gora-deian. Korrejidorearen ordezko

izaten zan ha kanpoan egoean eta Jaurerriko Eleizateetako
Bisitaldia be egiten eban. Azkenik, esan behar da beti izaten
zala Valladolideko Kantzileritzako kideren bat eta oso ohiko iza-
ten zala Korrejidore barria bera izatea aurrekoak kargua iztera-
koan.

Durangoko Merinaldeko Korrejidoreordeak Astolan eukan egoi-
tza eta Merinalde horretako eleizateetan baino ez eukan jurisdik-
zioa. Lehen auzialdirako horrek eukan aginpidea gogotsu zain-
du eban Durangaldeak, pribilegio hori zinerazo egiten eutsola
Korrejidoreari karguaz jabetzen zanean®®.

Beste alde batetik, Enkarterriko Korrejidoreordeak Abellanedan
eukan egoitza eta Alkate Nagusi be bazeritxon. ESCARZAGA®® his-
torialariaren arabera, Enkarterriko Kontzejuetako alkateekin bate-
ra eukan lehen auzialdirako aginpidea eta Alkateon epaien gora
-deiaz be arduratzen zan.

g) Korrejidorea: Korrejidorea ezinbestekoa da Bizkaiko foru-jaur-

pidean. Arlo politikoan eukazan aginpideak aztertu ditugu au-
rrerago, eta orain aginpide judizialak aztertuko ditugu, oso ga-
rrantzitsuak eukazan-eta. Ikusi dogunez, Korrejidorea Erregearen
(Bizkaiko Jaunaren) ordezkaria zan. Erregeak izandatzen eban eta
berak ordaintzen eutson (ll. Atalaren I. eta X. Legeak) eta legegi-
zona (Doktorea edo Lizentziaduna) izan behar zan, zalduna edo
aitonseme eta odol garbikoa (lIl. Atalaren Il. Legea). Valladolideko
Kantzileritzan Lehendakari, Entzulari, Bizkaiko Epaile Nagusi edo
Legelari karguan egondakoren bat izaten zan izendatutakoa, bai-
na salbuespenak izaten ziran egoera politikoak behartuta, eta hori
dala-ta inoiz konfidantzazko politikoa, diplomatikoa edo militarra
izan eitekean izendatutakoa. Korrejidoreak jurisdikzio zibila eta
kriminala eukazan Lur Edegi guztian Gernikako Korrejidoreorde
Nagusiagaz batera (lehen auzialdian zein gora-deietan) eta go-
ra-deietan Enkarterrian eta Durangoko Merinaldean. 1487. ur-
teko Chinchillaren Ordenamenduaren 13. artikuluaren arabera,
Uribilduetako Alkateen epaien gora-deiak be aztertzen zituan.
Era berean, aginpidea eukan Gernikako Korrejidoreorde Nagusiak
emondako epai guztien aurkako gora-deiak aztertzeko, bai-

ta Abellaneda eta Astolako Korrejidoreordeenak eta Foruetako
Alkateenak be. Korrejidorearen entzunaldiak be noiz izan behar
eben agintzen zan Foru Barrian: aste guztietako martitzen, eguen
eta zapatuetan; eta ordutegia be zehazten zan: arratsaldeko or-
du bietatik bostetara Berbizpunde-Pazkotik eta San Miguel egu-
nera bitartean (hau da, marti/apiriletik irailaren 29ra bitartean)
eta arratsaldeko ordu batetik lauretara (San Miguel egunetik
Berpizkunde-Pazkora bitartean, hau da, irailaren 29tik marti/api-
rilera bitartean) (VII. Atalaren V. Legea). Jaurerriko Eleizateetara
“bisitaldia” egiteaz be arduratzen zan Korrejidorea (horreri esker
bere agintepeko lurraldeko herri guztiakaz hartuemonetan egon
eitekeala) eta Erret Kontseilurako txosten guztiak egiteko ardurea
eukan. Azkenik, ezin dogu ahaztu presoen eskubideak zaintzea be
bere egitekoen artean egoala, Korrejidoreak eta Korrejidoreorde
Nagusiak Jaurerriko kartzelak (Bilbokoa eta Gernikakoa) astero
bisitatu beharra eukelako, eta bardin Astolako eta Abellanedako
Korrejidoreordeak euren lurraldeetan egozan kartzelei egokenez.

Korrejidorearen Epaitegiak, Korrejimenduak, gaur egun bule-
go judiziala deituko geunkena be baeukan®; bulego horretan
egozan eskribau iraunkorrak (betirako karguak, auzialdi guztiaz
arduratzen ziranak Korrejidoreak epaia emon arte, eta prokura-
doreen autuak hartzeaz, frogak ziurtatzeaz, lekukoen adieraz-
penak jasotzeaz, agiriak egiaztatzeaz eta abarrekoez be ardu-
ratzen ziranak), abokatuak eta fiskal eragileak (Korrejidorearen
aholkulari fiskalak). Aitatutako karguotan oinarritzen zan bu-
legoa, eurak baitziran hartuemon zuzena eukenak prokurado-
reakaz (auziperatuek zuzenean akuratutako abokatuak edota,
egintzazko kasuetan, Korrejidoreak berak izendatutakoak)o2.

h) Bizkaiko Aldun Nagusiak: Aurrerago ikusiko dogunez,
Bizkaiko Aldun Nagusi biak aginpide judiziala euken bigarren
auzialdian, gehienetan Korrejidorearen epaien aurkako gora
-deiez ebazteko.

i) Bizkaiko Epaile Nagusia: Historialari gehienen ustez (OIHENART,
HENAO, NOVIA DE SALCEDO, MARTIN RODRIGUEZ VARONA
GARCIA) LABAYRU kenduta, Bermeoko Epailearen kargutik eratorri-

takoa da kargu hau. Bermeoko Epaileak Alkate arruntek emondako
epaien gora-deiak aztertzen zituan, gero Bizkaiko Jaunarengana joa-
ten ziranak. XIV. mendearen azkenaldean, Bizkaiko Jauna izatea eta
Gaztelako Errege izatea pertsona beragan batu ziranean, Juan l.aren
agintaldian, Epaile Nagusia Gortera joan zan. Gaztelako Gortea ha-
ra eta bestera (Valladolid, Burgo de Osma, Segovia, Medina del
Campo, Olmedo, Palencia) ebilen XIV eta XV. mendeetan, 1489.
urteko Medina del Campoko Ordenantzetan Errege Katolikoek
egoitza Valladoliden izango zala finkatu eben arte. Valladolideko
Kantzileritzan Bizkaiko Saila egoan, eta bertako buru Bizkaiko Epaile
Nagusia zan. Sail hori zan aginpidea eukan Epaitegi bakarra jatorriz
bizkaitarrak izan eta Bizkaitik kanpo bizi ziranen aurkako auzi zibi-
letan, zigor-arlokoetan eta aitonsemetasunekoetan eta Jaurerriko
Epaitegiek emondako epaiak zirala-ta aurkeztutako gora-deiak az-
tertzeko aginpidea be Sail horrek baino ez eukan. Sailaren lehen-
dakaria Bizkaiko Epaile Nagusia zan eta laguntzailetzat eukazan es-
kribau bi, hainbanatzaile eta tasadore bat eta errelatore bat edo
bi, baina ez egoan ez Entzularirik ez Alkaterik, beste Geletan hala-
koak egoten ziran arren. 1465. urtetik aurrera, Enrique IV.aren agin-
dupean beraz, Valladolideko Kantzileritzaren karguen zerrendan
Bizkaiko Epaile Nagusia agertzen da, eta holantxe iraun eban 1834.
urtean Valladolideko Kantzileritza bera kendu zan arte.

Bizkaiko Epaile Nagusia beti izendatzen eban Erregeak, eta izenda-
tutako hori Justizian eta Zuzenbidean aritutakoren bat izatea zan
ohikoena. Izendapena Valladolideko Kantzileritzaren Epaitegiaren
Lehendakariari aurkezten jakon. Heriotza gertatzen bazan,
Kantzileritzaren Epaitegiaren Lehendakariak aldibaterako Epaile
Nagusia izendatzen eban Valladolideko Zuzenbide profesionalen
artean. Epaile Nagusiak hil arte aritzen ziran kargu horretan, baina
askotan gorengo karguetarako izaten ziran izendatutak, esatera-
ko Valladolideko edo Granadako Erret Kantzileritzetako Entzulari
izateko, edo Erret Kontseilurako zein Gortearen Kontularitzarako.
Bizkaiko Epaile Nagusiak Entzulari maila eukan eta hierarkia-mai-
lan bigarrena zan, Kantzileritzaren Lehendakariaren ostean.

Bizkaiko Epaile Nagusiaren aginpideei jagokenez, Bizkaian
zein Bizkaitik kanpo bizi ziran jatorrizko bizkaitarrei buruzko

auzi guztiez erabagiten eban, bardin zibilak zein zigor-arlo-
koak, baita aitonsemetasunari buruzko auziez be. Arlo zibilean,
Korrejidorearengandik etozan gora-deiak aztertzen zituan, baita
Jaurerriko gainontzeko Epaileenak be, baldin eta 15.000 marabe-
diren besteko baliotik gorakoak baziran. Epaile Nagusiak emon-
dako epaiei buruzko gora-deiak Kantzileritzaren Lehendakariari
eta Entzulariei baino ezin eikiezan zuzendu. Aparteko kasuren
bat edo bestean aurkeztu eitekean “erregua” Erret Kontseiluan
(bidebakokeria nabarmeneko kasuetan eta “mila eta bostehu-
nekoak” zeritxenetan, hau da, gora-deiak eta errekurtsoak ba-
ta bestearen ostean aurkeztuta auziak gehiegi luzatu ez eite-
zan -batzuetan gaitzuste nabarmenez egiten baitzan hori Juan
|.ak erabagi eban gora-deia aurkezten ebanak 1.500 dobla laga
behar ebezala fidantzatzat, eta diru-kopuru hori galdu egiten
zan Erret Kontseiluak epaia sendestu ezkero; diru-kopuru hori
3.000 doblara gehitu zan Carlos l.aren garaian). Lehen auzial-
diko aginpidea eukan Bizkaitik kanpo bizi ziran bizkaitarren au-
zi zibiletan, bera baitzan aginpidedun bakarra aitonsemetasuna
frogatzen baeben. Azkenik, bizkaitarren bat preso baegoan kar-
tzela bisitatzeko ardurea eukan, bere Saileko eskribau batek eta
Kantzileritzako alguazil nagusiak lagunduta.

Zigor-arloan, eta Bizkaitik etorritako gaietan, bakarrik aurkeztu
eitekean gora-deia zigor jakin batzuen kasuetan: 3.000 mara-
beditik gorako zigorra, Bizkaitik kanpo bizi behar izatea urte
erditik gora, edo Bizkaian bertan baina urtebetetik gora ohiko
bizilekuez besteko herriren baten, ondasunak konfiskatzea, he-
riotza, odol-isurketa, gorputzari zati bat ebagitea, zartailu-kol-
peak eta gorputzeko lotsa emotea. Jaurerritik kanpo bizi ziran
bizkaitarren zigor-auziak baziran, bera zan aginpidea eukan
epaile bakarra aitonsemetasuna egiaztatuta eukenentzat. Epaile
Nagusiak emondako epaiak zirala-ta bakarrik aurkeztu eitekean
gora-deia Kantzileritzaren Lehendakariak eta Entzulariek osatu-
tako Epaitegiaren aurrean.

Aitonsemetasunaren arloan, Bizkaitik kanpo bizi ziran bizkaita-
rrei euren foruaren aurkako ariel eta zergak ordainduerazo nahi
izateagaitik sortutako auziak zuzen-zuzenean aztertzen ebazan.

Jaurerrian bizi izan ezkero, Jaurerriko Epaileek aztertzen ebe-
zan lehen auzialdian. Gora-deiak Bizkaiko Epaile Nagusiaren
aurrean aurkeztu eitekezan, eta horren epaiei buruzko gora
-deiak Kantzileritzaren Lehendakariak eta Entzulariek osatutako
Epaitegiaren aurrean. Kantzileritzatik kanpo ez egoan gora-deirik
egiteko modurik.

Orain arte ikusi doguzanak izan dira epaiketaz arduratutako orga-

noak eta ikusteko geratzen jakuz, batez be, epaitutakoa beterazoteaz
arduratzen ziranak. Euron artean hurrengook aitatuko doguz:

a) Prebosteak: Uribilduetako funtzionario judizialak ziran,
Bizkaiko Jaunak izendatuta, eta kartzela eta alguazila euki behar
izaten eben gaizkileen zigorretarako. Karguok desagertuz joan
ziran. Ezaguna da prebosteak izan zirala Otxandio, Lanestosa,
Balmaseda, Mungia, Larrabetzu, Elorrio, Ugao-Miraballes
Uribilduetan eta Ordufia Urian. Lur Edegian Prestameruek eta
Merinoek izaten ebezan antzeko zereginak betetzen ebezan
Prebosteok, hau da, Uribilduetako epaietan agindutakoak be-
terazoteko ardurea euken.

b) Prestameruak: Honezkero aztertu dogunez, Bizkaiko Jaurerriak
Gaztelagaz bat egin izan ebanetik aurrera, Prestamerua izan
zan Jaurerriko funtzionarioen artean mailarik gorena eukana,
Korrejidoreak ordezkatu eban arte goreneko maila horretako
erret funtzionario moduan. 1526. urteko Foru Barriaren ostean,
Erregeak Jaurerrian eukazan eskubide batzuen ondorengoak
eskatzeko, jasotzeko edo biltzeko Prestameru Nagusia izenda-
tzen eban arlootan, beterazpenerainokoetan. Bere ordezkari
bi izendatu eikezan, bata Jaurrerian (Busturia, Uribe, Arratia,
Bedia, Zornotza eta Markinako Merinaldeetarako) eta bestea
Durangoko Merinaldean. Prestameruaren kargua familia han-
dietakoren batentzako izaten zan eta zeregintzat eukan, besteak
beste, Jaurerriko kartzelak egoera onean mantentzea eta Batzar
Nagusietako deiak herrietara eroatea. Foru Barrian zehaztu
egin ziran bete behar zituen arau batzuk: Prestameruordeez ar-
duratzen zan (ll. Atalaren VI. Legea), galazota eukan inor atxi-

lotzea auzi-kostakaitik eta mantenuagaitik, (XI. Atalaren XXVI.
Legea); Prestameruordea sustraitua eta ogasunduna izan behar
eba, Bizkaitik kanpokoa, Ebro ibaitik harakoa eta ez Bizkaikoa.
Durangokoak ezin izaten zan bere Merinaldetik kanpo aritu,
baina beste Merinaldeetakoak bai jardun eikeala Durangoko
Merinaldean.

XV. mendetik XVIl. mendera arte Prestameru Nagusiaren kar-
gua Mendozatarren leinuak bete eban, 1746. urtean hutsik ge-
ratu zan arte eta ia-ia sari barik. Azkenik, Prestameruordeen eta
Merinoen zereginak ia guztiz parekatuak geratu ziran.

¢) Merinoak: Kargu horretatik dator Bizkai-Gunean egozan lu-
rralde-zatien izenak. 1526ko Foru Barrian zazpi Merinalde
aitatzen dira (Busturia, Uribe, Arratia, Bedia, Zornotza,
Markina eta Durango) eta 1785. urtean Orozkokoa gehi-
tu jaken. Merinalde bakotxak bere Merino Nagusia eukan
(Uribekoan bi ziran) eta Merinoak ordezkari bat izendatu ei-
kean (Merinoordea), sustraitua eta ogasunduna, jendaurrean
izendatua Merinaldeko Batzarrean (ll. Atalaren VII. Legean).
Merinoaren zereginak Prestameruenen antzekoak ziran or-
duko garaian. Korrejidorearen zein Korrejidoreordeen,
Aldun Nagusien eta Foruetako Alkateen agindu judizialak
beterazoten ebezan Merinaldeetan, Korrejidorearen zein
Korrejidoreordearen Entzunaldietara joaten zirala horreta-
rako. XVI. mendetik aurrera Uribeko Merinaldeko Merinoa
eta Prestamerua txandakatu egiten ziran Korrejidorearen
Epaitegira joateko, aste bakotxean bat, eta Busturiakoek bar-
din egiten eben Gernikako Korrejidoreorde Nagusiarenagaz.
Gainontzeko Merinoak Foruetako Alkateen entzunaldiera joa-
ten ziran, agindu judizialak beterazoteko.

Amaitzeko, esan behar da Enkarterriak be izan zituala bere
Prestamerua eta Merinoa, euron zeregina Justiziaren laguntzaile eta
beterazole izatea zala, batez be edozein gaiztakeria aztertzerakoan.
Hain antzekoak ziran kargu bion zereginak ze, Enkarterriko Foruan be-
ti agertzen dirala alkarregaz batera (I. Atalaren Il. Legea).

6.3. Auzialdiak

Auzialdiei jagokenez, eta berezian gora-deiei jagokenez, orain az-
tertuko dodan Foru Barriaren XXIX. Atala da aintzat hartu behar da-
na. Baina hori aztertzeari ekin aurretik, Uribildu eta Uriko, Enkarterriko
eta Durangaldeko auzialdien berezitasunei buruzko aitamen batzuk
egin behar dira. Uribilduetan eta Ordufia Urian, auzi zibil eta zigor-au-
zietako lehen auzialdia euren Alkateen aginpide zan eta gora-deiak
Korrejidorearen aurrean egiten ziran.

Enkarterrian, bestalde, auzi zibil eta zigor-arlokoetako lehen auzial-
dia Guefies, Zalla, Gordexola, Lau Kontzeju eta Hiru Kontzejuetako
Alkateen aginpide zan. Baina beste Kontzeju batzuetako Alkateek,
Karrantza, Sopuerta, Galdames eta Trutziozekoek hain zuzen, lehen au-
zialdiko aginpide hori bakarrik euken auzi zibiletan, eta zigor-auzieta-
rako Abellanedako Korrejidoreordearengana joten eben. Artzentalesen
kasuan, Korrejidoreordearengana joten zan lehen auzialdian bai au-
zi zibiletarako zein zigor-auzietarako. Horrezaz ganera, Abellanedako
Korrejidoreordea aginpidedun zan enkarterritarren auzi guztietan lehen
auzialdian be (Alkateakaz batera). Edozelan be, Korrejidoreak gora
-deietan baino ez eukan aginpidea, inoiz be ez lehen auzialdian. Lehen
auzialdirako Kontzejuetako Alkateengana jotea izaten zan ohikoena.
Horreek emondako epaiaren aurka Abellanedako Korrejidoreordearen
aurrean aurkeztu eitekean gora-deia edo zuzenean Koregidorearen be-
raren aurrean. Aukera biotatik lehenengoa hartu ezkero, bigarren gora
-deia egin eitekean Korrejidoreari zuzenduta. Korrejidoreak emondako
9zirala-ta, bakarrik egin eitekean gora-deia Valladolideko Kantzileritzan
(Bizkaiko Epaile Nagusiren aurrean) auzigaiaren balioa 3.000 marabedi
edo gehiagokoa zanean baino ez (Enkarterriko Foruaren |. Atalaren XI.
Legea).

Durangaldean, bere aldetik, lehen auzialdia Astolako
Korrejidoreordearen aginpide zan, inoiz ez Korrejidorearena, azken
horren aginpidea gora-deietarako bakarrik zan-etal®?2. Hori kenduta,
Durangaldeak ez eukan beste ezbarditasunik Lur Edegiagaz.

49



Lur Edegiari edo Bizkai-Guneari jagokonez, Foru Barriaren XXIX.
Atalean ezarten dira, lehenago be ikusi dogunez, gora-deietarako jar-
dunbideak, jarraian azalduko ditudanak:

deioela, eurek eta euren Aolkulariak izenpetuta gero, biek edo eu-
retarikoren batek egun gitxi barru ekarri dagioela agindurik, eta
eurena ta Ordezkariarena bat baletoz, iragarri dagiela; bat ez
baletoz, ostera, Korrejidoreari ta Aldunei buruzko ekifialdian izan

a) 3.000 marabediren baliora arteko auzi zibilak® (XXIX. dan jarduera bera izan eta erabil daitela, Ordezkari Nagusiagaz

Atalaren VIII. Legea): Auzialdi bi baino ez egozan: auzi-jartzai-
leak Foruetako Alkatearengana edo Korrejidorearengana jotea
hautatu eikean lehen auzialdirako. Foruetako Alkatearengana
jotea hautatu ezkero lehen auzialdian, gora-deia egiteko auke-
ra bi eukazan: alde batetik Korrejidoreak eta Aldun Nagusiek
osatutako Epaitegira jotea edo, beste alde batetik, Gernikako
Korrejidoreordeak eta Aldun Nagusiek osatutako Epaitegira jo-
tea. Azken biotako lehen aukera hautatu ezkero gora-deia egi-
teko, “... gora-jote au Korrejidoreak onar dagiala, zein Aldunak
bertan izan zein ez izan, eta Auzia azter dagiala, berarenean
amaiturik eta azkeneko Epaia emonik (bigarrengo ekifialdi one-
tan egiztagarririk ez da ekarri bear-eta, Auzibide berberaz ba-
liaturik, Arau-bidezko Legearen arabera Epaia emon baifio), eta
Auzia amaituz gero, Korrejidoreak Auzibide guztia ikus dagiala,
Epaia moldaturik, eta Aldunei dei egin eta Aolkularien saria zeaz-
tuz gero, areen Letrau ta Aolkularia ekarteko agindu dagiala, eta
Korrejidoreagana etorririk, bien artean Auzibidea ta Epaia aztertu
dagiezala. Eta alkar artzen badabe, Korrejidoreak eta Aldunek
Epaia emon eta erakutsi dagiela; Korrejidorea ta Letraua bata
-besteagaz bat ez baletoz, barriz, leku aretako beste Letrau bat
izendatu dagiela, eta onek, alderdi auzilari bien pentzutan etorri
eta besteekaz alkarturik, berba egin dagiala, eta iruron arteko
geienen ebazbidea onar daitela, Epaia emonez eta iragarriz, eta
Epai au bete-eragin daitela, Gora-joterik eta babespiderik eta in-
dargatzerik izan baga”.

Auzi-jartzaileak bigarren aukera hautatu ezkero, hau da, gora
-deia Gernikako Korrejidoreordeak eta Aldun Nagusiek osatu-
tako Epaitegian aurkeztu ezkero, “...Ordezkari onek gora-jotea
onar dagiala, zein Aldunak bertan izan zein ez izan, eta Auzia az-
tertu ta azkeneko Epaia emon dagiala, egiztagarririk ekarri baga,
esanda dagoanez. Eta egiteko au amaituz gero, Auzibidea azter
dagiala, eta aztertu ezkero, Aldunei ta Aolkulariari emon eragin

batera Epaia iragarteko Aldun bat naiko izanik eta Aolkulariagaz
batera biek izenpeturik;”

Auzi-jartzaileak Korrejidorearengana zuzenean jotea hautatu ezkero
lehen auzialdian, horrek emondako epaia dala-ta Aldun Nagusien
aurrean aurkeztu eitekean gora-deia: “...eta Korrejidoreak berak onar
dagiala, gorago esanda dagoanez, azkeneko Epaia emon arte azter-
turik, eta amaitutako Auzibidea Aldunei ta Aolkulariari emon dakie-
zala eta oneek Letrau Aolkulariaren irizpidez Epaia molda dagiela,
eta moldatuz gero, berau Korrejidoreari ikusi eragin dagioela, eta be-
rak moldatutakoaz bat datorrela ikus badagi, iragarri ta sendotu da-
giala; bat ez datorrela ikus badagi, ostera, Letrau Aolkulariari deitu
eragin dagiola eta bata-besteagaz berba egifiik (alkar artzerik ez ba-
litz) eta beste irugarren Letrau bat izendaturik, Auzi Korrejidorearen
aurrean asi ez dan guztietan erabilliriko ta gorago esaniko era ta
jarduera bera gorde daitela”.

b) 3.000 marabeditik eta 15.000ra arteko baliodun auzi zibilak

(XXIX. Atalaren 1V, V, VI eta VII. Legeak).

Auzi-jartzaileak Foruetako Alkatearengana jo eikean lehen au-
zialdian, eta horren epaia zala-ta gora-deia aurkezterakoan au-
keran eukan Korrejidoreordearen aurrean edo Korrejidorearen
aurrean aurkeztea. Lehenengoaren aurrean aurkeztu ezkero,
Korrejidoreorde horrek emondako epaiaren aurka gora-deia
aurkeztu eikean Korrejidoreak eta Aldun Nagusiek osatuta-
ko Epaitegiaren aurrean (XXIX. Atalaren V. Legea), era ho-
netara hain zuzen be: “...eta Korrejidorearen aurrean beronen
Auzitegian auzia asi ta amaitu daitekela, azkenengo erabagia
emon arte; eta Auzia amaitu ezkero, Auzibidea Korrejidoreari
emon dakiola Epaia ikus ta molda dagian; eta moldatuz gero,
Auzibidea (Epairik baga) Korrejidoreak Aldunei emon dagioela,
Aolku-saria neurtuz; eta Aldunek euren Aolkularien irizpidez Epaia
moldatu dagiela eta barriro Korrejidoreagana etorririk, erakutsi

dagioela, Korrejidoreak bere berea eurei erakutsiz, eta Epai biok
guztien artean ikusiz gero (eretxikideko baldin badira) guztiek ba-
tera Epaia emon eta iragarri dagiela; eta Epaioi buruz eretxi bat
ez balitz, Korrejidoreak aitaturiko Aolkularia edo Aldunen Letraua
erakarri ta bien artean Auzibidea aztertu dagiela, bakotxak berea
azaldurik, eta Epai bat emoteko alkartuko balitzaz, emon eta ira-
garri dagiela: Korrejidorea ta aitaturiko Aolkularia bat ez baletoz,
barriz, alderdi bien pentzutan beste Letrau bat izendatu dagiela,
eta izendatu izan dan irugarren onek Auzibidea azter dagiala,
bere eretxia besteei jakin eragifiez; eta irugarren Aolkulari onek
onartuko leuken Epai auxe emon eta iragarri dagiela, irurek izen-
petzen dabela, Korrejidoreak eta Aldunen Aolkulariak eta iruga-
rren Letrauak; eta Epai onetatik ez daitela gora-joterik izan, ez
indargatzerik, ez beste auzibiderik, ez beste urtenbiderik eta ba-
bespiderik; auzia ebatzi ta auzilari guztiek onartua izan balitzan,
Epai au bete-eragin daitela”.

Foruetako Alkateak emondako epaia zala-ta gora-deia
Korrejidorearen aurrean zuzenean aurkeztea aukeratzen baeban
auzi-jartzaileak, Korrejidoreak gora-deiaren inguruan emonda-
ko epaia zala-ta Aldun Nagusien aurrean aurkeztu eitekean go-
ra-deia barriro (XXIX. Atalaren VI. Legea), hurrengo jardunbi-
deari jarraituta: “...eta Aldunak an izango ez balira, Gora-jotea
Korrejidoreak berak onar dagiala, azkeneko Epaia emon arte
Auzia bere aurrean azterturik; eta amaituz gero, Aldunek euren
Auzibidea eurekaz dabela, Aolkularitzaren ordaifia zeaztuz, eu-
ren Letrau Aolkulariari joan bekioz, eta onek Epaia moldatuz ge-
ro, Korrejidoreari erakutsi dagioela, eta eurekaz bat etor daitela
eskaturik, iragarri ta izenpetu dagiala; eta Korrejidorearen Epaiaz
bat baletor, egin dagiala; ez baletor, barriz, Korrejidoreak Letrau
Aolkularia beregana erakarri dagiala (Aldunen Epaia zuzenduta
agertzen dala baderitxo) eta Auzibideaz batera erakutsi dagiela:
eta Epai bat emoteko ondo alkartuko balitzaz, Korrejidoreak eta
Aldunek Epaia iragarri dagiela; alkar artuko ez balebe, ostera, eu-
rekaz adituko dan irugarren Letrau bat izendatu dagiela (aurrera-
goko Legearen arabera) ta iruren artean geienek autatu ta eraba-
giko leukeen Epaia emon dagiela, aurreragoko Legeari buruz esan
zanez eta ango eraz egin eta sari bera ezarriz”.

Auzi-jartzaileak Korrejidoreordearengana jo baeban lehen au-
zialdian, epaiaren aurkako gora-deia Korrejidorearen aurrean
aurkeztu eitekean. Eta Korrejidoreak emondako epaiaren aur-
ka, Aldun Nagusien aurrean aurkeztu eitekean azken gora-deia,
aztertu barri dogun jardunbideari jarraituta.

Ikusi dogunez, Foruetako Alkatearen aurrean edo
Korrejidoreordearen aurrean (hau da, Korrejidorearen
Entzutegitik kanpo) hasitako 15.000 marabediren baliora arteko
auzi zibiletarako (kostuak balio horretan sartu barik, jakina) ez
dagoz hiru auzialdi baino.

Baina 15.000 marabediren baliora arteko auzi zibilaren auzi
-jartzaileak lehen auzialdia zuzenean Korrejidorearen aurrean
hastea erabagiten baeban, horrek emondako epaiaren aurka-
ko gora-deia Aldun Nagusien aurrean aurkeztu eikean eta hor-
txe amaitzen jakon jardunbidea, ez baitegoan gora-dei gehia-
go egiterik (XXIX. Atalaren VII. Legea). Aldun Nagusiengana
aurkeztutako gora-deiaren jardunbidea hurrengo hau zan: “...
eta Aldunok esaniko erara Auzia garbitu ezkero, Auzibidea az-
tertzeko Aolkularia ekarri dagiela, Letrau Aolkulari onen bidez
Epaia moldaturik eta Korrejidoreari eurekaz batera Epaia emon
eta iragarri eragifiik; eta bereagaz bat baletor, egin dagiala, ez
baletor, ostera, aurreragoko Lege bietan ezarririko era ta mo-
dua ta jarduera bera erabil daitezala. Eta zein kasu onetan zein
aurreragoko Lege bietan azaltzen diran aitaturiko kasuetan
Letrau biak Korrejidoreagaz alkartu daitezenean, Auzi aretako
Epaia emokeran, gorrotorik eta alderdikeririk eta emokaririk eta
koipekeririk baga Auzia ondo ta zintzoro ebatziko dabela orre-
jidoreak, zin eragifiez, berbea emonazo dagioela; eta onelan
emoniko Epaia Korrejidoreak bete-eragin dagiala, aurreragoko
Legeetan erabagi danez”.

Edozelan be, 15.000 marabediren baliora arteko auzietara-
ko ez egoan gora-deia egiterik Bizkaiko Epaitegietatik kanpo,
ez Bizkaiko Epaile Nagusiaren aurrean ezta Kantzileritzako
Lehendakariak eta Entzulariek osatutako Epaitegiaren aurrean
be (XXIX. Atalaren IV. Legea).

¢) 15.000 marabeditik gorako baliodun auzi zibilak (XXIX.

Atalaren I-lll. Legeak).

Auzi-jartzaileak Foruetako Alkatearengana jo eikean lehen au-
zialdian. Horren epaiaren aurkako gora-deia Korrejidorearen
aurrean aurkeztu eikean, eta horren epaiaren aurkakoa Aldun
Nagusien aurrean. Foruetako Alkatearen epaiaren aurkako gora
-deia Korrejidoreordearen aurrean be aurkeztu eikean holan nahi
izan ezkero, eta Korrejidoreordearen epaiaren aurkako gora-deia
Korrejidorearen aurrean, eta Korrejidorean epaiaren aurkako gora
-deia Bizkaiko Aldun Nagusien aurrean.

Lehen auzialdian Korrejidoreordearengana jotea eraba-
giten baeban, gora-deia Korrejidorearen aurrean egin ei-
kean, eta Korrejidorearen epaiaren aurkako gora-deia Aldun
Nagusien aurrean aurkeztu eikean. Azkenik, auzi-jartzai-
leak Korrejidorearengana joten baeban lehen auzialdian,
Korrejidorearen epaiaren aurkako gora-deia Bizkaiko Aldun
Nagusien aurrean aurkeztu eikean.

Ikusi daitekenez, auziaren etorbidea dana dalakoa izanda,
auzialdiaren amaiera beti zan Aldun Nagusien aurrean. XXIX.
Atalaren Ill. Legean ezarten zan kasu horretan jarraitu beha-
rreko jardunbidea: “...Eta Aldunok (Korrejidorearen Auzitegian
egotez baldin badagoz) Gora-jote au onar dagiela eta onar-
tuta gero, agiriak eta Gora-jotearen auzibidea eratu dagieza-
la, Auzitegi aretan auzia amaitu arte, azkeneko edo bitarteko
Epaia emonez, Aldunak kanpotik izan arren. Eta auzia amai-
tuz gero, Aldunek auzibidea onar dagiela, eta Letrau aolkula-
rien on-eretxiz eta beragaz batera eta Letrau au ezaguna ta
Konderri barrukoa dalarik (Lurralde onetako Foruz ta oiturak eta
Auzitegiko jokabideak obeto ezagutu daikez eta, ikasiago bere
izan daitekez-eta) Epaia emon dagiela; eta Epai au eta auzibide
au arturik, Korrejidoreagana joan bear dabela, leenago bero-
nek Auzia aztertu ta Epaia emon eta iragarri ebanez eta euren
Auzibidea ta Epaia ikusi eragiteko agindu dagioela; Eta eurekaz
bat egifiik, Epaia onartu egin bear dauala baderitxo, izenpetu
dagiala, eurekaz batera Epaia iragarririk: Eta egiteko au burutu-
ta gero, Auzibidea ta Epaia emon dakiozala azter dagizan eta

onelan egin bear dauan ala ez ikus dagian Korrejidoreak eran-
tzun badagi, Aldunek iru egun itxaron dagiela; ezin daitekela
egin edo euren Epaia ez dauala ontzat artzen erantzun badagi,
ostera, (geiago itxaron bagarik) egun aretan bertan Epaia emon
eta iragarri dagiela, euren Aolkulariak atonduta dakarrenez, eta
Korrejidoreagaz batera emona izan bailitzan baliozko izan dai-
tela”.

Aldun Nagusien epaiaren aurkako gora-deia Valladolideko
Kantzileritzako Bizkaiko Epaile Nagusiaren aurrean aurkez-
tu eitekean, eta azken horren epaiaren aurka be baegoan
gora-deia aurkezteko modurik, hain zuzen be Valladolideko
Kantzileritzako Lehendakariak eta Entzulariek osatutako
Epaitegiaren aurrean. Hortik aurrera, kasu berezi-berezietan
baino ez egoan “erregua” eskatzerik Erret Kontseiluaren au-
rrean (bidebakokeria nabarmeneko kasuetan eta “mila eta
bostehunekoak” zeritxenetan, hau da, gora-deiak eta errekur-
tsoak bata bestearen ostean aurkeztuta auziak gehiegi luzatu
ez eitezan -batzuetan gaitzuste nabarmenez egiten baitzan
hori Juan l.ak erabagi eban gora-deia aurkezten ebanak 1.500
dobla laga behar ebezala fidantzatzat, diru-kopuru hori galdu
egiten zala Erret Kontseiluak epaia sendestu ezkero; diru-kopu-
ru hori 3.000 doblara gehitu zan Carlos l.aren garaian).

d) Zigor-arloko auziak (XXIX. Atalaren X. Legea).

Auzi kriminaletan, lehen auzialdia Korrejidoreordearen
aginpide zan, edo Korrejidorearena, baina inoiz be ez
Foruetako Alkateena, auzi zibiletan bakarrik eukelako agin-
pidea (VIIl. Atalaren V. Legea)'®*. Lehen auzialdian azter-
tzen ebana Korrejidoreordea bazan, gora-deia egin eite-
kean Korrejidorearen eta Aldun Nagusien aurrean, hurrengo
jardunbideari jarraituta (XXIX. Atalaren X. Legea): “...eta
Korrejidoreak Gora-jote au onar dagiala, zein Aldunak bertan ez
izan, zein bertan izan; eta onartu eta Auzia Aldunik baga azter
dagiala, Auzia amaitu ta azkeneko Epaia emon arte, zein atxi-
llotzeko zein jarein egiteko zein egiztatzeko; amaitu ta Azken
Epaia emonda gero, Korrejidoreak Auzibidea artu ta bere Epaia
molda dagiala, Auzibidea Aldunei ta oneen Aolkulariari emonik;

Aldunok euren Aolkularia Korrejidoreari ekar dagioela, eurek eta
Korrejidoreak emon eta iragarri bear daben Epaia eurekaz bate-
ra ikus dagian; eta bat etor badaitez, iragarri dagiela, guztiek
izenpeturik; Korrejidorea ta Letrau Aolkularia bat ez badatoz, ba-
rriz, Korrejidoreak eta letrauak, biek, leku aretako beste iruga-
rren Letrau bat izendatu ta autatu dagiela, alderdi bien kontura;
eta iruron artean Auzia ikusi ta azterturik, iruron arteko geienen
autarkiek ebatzi dagiela, eta geiengoaren aolku ta erabagiaren
arabera Epaia emon eta iragarri daitela, amabost milla maraiz
beetiko Auzi ta Auzibideetan egin oi danez, irugarrenak Epaia
emon eta izenpetu ezkero; eta Epai au adierazo baifio leenago,
Korrejidoreak Aldunen irugarren Letrau oni zin eragin eta legezko
eginbearra onartu eragin dagiola, amabost milla maraiz beetiko
Auzi ta Auzibideei buruz diarduten Legeetan erabagiten danez;
eta emongo leuken Epaia sendo izan beite”.

Bainazigor-arlokoenlehenauzialdiaaztertzenebanaKorrejidorea
bazan, gora-deia Aldun Nagusiei eta Korrejidoreari, alkarregaz
batera, zuzentzen jakon, hurrengo jardunbide honen arabe-
ra (XXIX. Atalaren X. Legea): “...eta Korrejidoreak Gora-jote au
onar dagiala, Auzia azterturik, naiz Aldunak bertan izan naiz
ez izan, Azken Epaia emon arte, aren Ordezkari Nagusiagandik,
Gora-joten danean egin oi dan modura; salatua izanaren atxillo-
tze edo jarein egiteari buruz, alan bere, Aldunek eta oneen Letrau
dan Aolkulariak Korrejidoreagaz batera aztertu ta ebatzi dagiela;
eta Letraua ta Aolkularia ta Korrejidorea bat baletoz, axe erabagi
daitela; ez baletoz, ostera, gorago esan dan erara egin daitela,
eta Azken Epaia emon bere bai”.

Zigor-arloko auzietan, eta behin eta barriro jarritako gora
-deien ondorenez auziak gehiegi luzatu ez eitezan, nahiz eta
ezarritako zigorrak txikiak izan Valladolideko Kantzileritzaren
aurrera jo arteraino jokatzen baitzan, Bizkaiko Epaitegietatik
kanpo gora-deiak egiteko aukerea mugatu egin eban Foruak
kasu jakin batzuk salbuetsita, hain zuzen be epaiak hurrengo
zigorretarikoren bat emoten ebanean: heriotz zigorra, edo
odol-izurketarena, gorputzari zati bat ebagitea, zartailu-kol-
peak, gorputzeko lotsa, izen ona kendu, Bizkaitik kanpo bizi

beharra urte erditik gora, edo Bizkaian bertan baina ohiko
bizilekuez besteko herriren baten urtebetetik gora, ondasu-
nak konfiskatzea edo 3.000 marabeditik gorako diruzko zi-
gorra. Aitatutako kasuotan, aintzat izanda zigorra larria za-
la, bai egoala gora-deia aurkezteko modurik Bizkaiko Epaile
Nagusiaren aurrean, eta horren epaia zala-ta gora-deia aur-
keztu eitekean Valladolideko Kantzileritzako Lehendakariak
eta Entzulariek osatutako Epaitegiaren aurrean be.

6.4. Foruetako epai-sistemearen amaiera

Bizkaiko foruetako epai-sistemeak iraun egin eban XVI, XVII eta
XVIIl. mendeetan, baina XIX. mendean gauzak aldatzen hasi ziran, sis-
tema horregaz bat ez etozan sistema judizialak ezarten hasi ziran-e-
ta, Konstituzio-Erregimenak nagusitu ahala. 1808. urteko Baionako
Estatutuan bertan, esaterako, Xl. Atalean (101. artikulua eta hurren-
goak) epai-sistema zentralizatua agertzen zan, oinarritzat harturik Lehen
Auzialdirako Epaitegiak, Entzutegiak, Erreinu guztirako Birjarpenezko
Epaitegi Bakarra eta Erret Gorte Nagusi bat. Beste alde batetik, 1812ko
Konstituzioak bere V. Atalean (259. artikulua eta hurrengoak) ezarten
eban epai-sistemak ez eukan inongo zerikusirik foruetako epai-siste-
meagaz.

Alberto ALDAY GARAY jaunak oso ondo azaldu dau foruetako
epai-sistemearen amaierako prozesu hori: 1812ko urriaren 9ko Erret
Dekretuak Lehen Auzialdiko Entzutegi eta Epaitegien Araudia onartu
eban, eta Kantzileritzaren ordezko Entzutegi bat ezarri zan Valladoliden.
1814.ean, Fernando Vll.agaz, Entzutegiak eta Kantzileritzak 1808. ur-
tean egozan moduan ezarri ziran. 1820.etik 1823.era bitartean, hi-
rurteko liberalean hain zuzen, barriro be jarri zan indarrean Cadizeko
Konstituzioak agindutako antolaketa estatala eta judiziala. Erreinuaren
probintziakako banaketeagaz, Javier DE BURGOS jaunaren ereduaren
arabera, eta 1833ko azaroaren 30eko Erret Dekretuaren ondoren, espa-
rru judizial, militar eta ogasunerakoak bardinduerazo egin jakozan pro-

bintziakako banaketa administratiboari. 1834ko urtarrilaren 26ko Erret
Dekretuaren bidez banaketa judiziala burutu zan, Erret Entzutegika ba-
tutako probitzietan hain zuzen. Erret Entzutegiok Kantzileritzen ordez
ipini ziran. Horretara, bada, Burgoseko Entzutegiak Burgos, Santander,
Logrofio, Soria, Araba, Bizkaia eta Gipuzkoa probintziak biltzen zituan.

1834ko martiaren 24ko Erret Dekretuak Epaitegi Gorena sor-
tu eban eta urte bereko apirilaren 21eko Erret Dekretuak Lehen
Auzialdiko Epaitegiak ezarri zituan epaitegi-barrutien barruan, lehen
auzialdiko aginpidedun ziranak auzi zibiletan eta argipideetarako gai-
tasuna eukenak auzi kriminaletan. Era berean, zeregin judizialen eta
zeregin administratibo eta politikoen arteko banaketea egin zan, eta
Alkate arruntei zeregin judizialetan ez aritzeko agindu jaken. Era be-
rean, Dekretu horrek bitartez, Lehen Auzialdiko Epaitegi barrutietan
banandu zan Burgoseko Entzutegia. Beste alde batetik, 1835ko iraila-
ren 26ko Aldibaterako Araudian kendu egin zan Foruetako Alkateen,
Korrejidorearen eta Aldun Nagusien jurisdikzioa, eta horreen ordez
beste eredu bat jarri zan, hiru zutabeotan zetzana: Lehen Auzialdiko
Epaileak, Burgoseko Entzutegia, Epaitegi Gorena. Bizkaiko Sindikoa
neurri horren aurka agertu zan, eta Araudiaren indarreratzea bertan
behera geratzea lortu eban, baina Bergarako Itunaren eta 1839ko
urriaren 25eko Legearen ostean, foru-sistemaren etorkizuna bereak
eginda egoan. Lehenengo, 1837ko irailaren 16ko Legeak baimena
emon eutson Gobernuari Lehen Auzialdiko Epaileak jarteko, egoereak
hori egin ahal izatea izten eban toki guztietan. Eta Bergarako Itunaren
eta 1839ko urriaren 25eko Legearen ostean 1837ko Lege horrek era-
gin handirik izan ez eban arren, bai izan zala foruetako epai-sistemea-
gaz amaituko eban ibilbidearen hasierea. 1839ko azaroaren 16ko
Erret Dekretuak, 1839ko Legearen 2. artikuluaren berehalako ezarpe-
na ekarri ebanak, barriro be indarreratu ebazan 1837an bertan behera
itxitako foru-erakundeak, baina ez eutsozan, adibidez, Korrejidoreari
bere aginpide judizialak itzuli. Foruetako epai-sistemea ez zan barriro
indarreratu eta 1841ko urriaren 29ko Erret Dekretuaren bidez Estatu
osorako epai-sistemea ezarri zan betikotasunez Bizkaian be (6. arti-
kulua), Erret Dekretu hori izan zan-eta Espartero Jeneralaren mende-
kurako baliabide juridikoa. Horixe izan zan foru-sistema judizialaren
amaiera, ez baitzan barriro indarreratu.

1844ko maiatzaren leko Araudiak ezarritakoaren arabera, Lehen
Auzialdiko Epaitegiak izango ziran aginpidedun bakarrak barruti ba-
kotxean jurisdikzio arrunteko auzigaien inguruan, ahozkoak salbuetsi-
ta, 200 errealen baliotik gorakoak ez ziranean. 1855ko urriaren 5ean
Enjuiziamendu Zibilari buruzko Legea argitaratu zan; beste alde batetik,
1855ko urriaren 22ko Erret Dekretuak Bake-Epaitegiak sortu zituan, eta
euron aginpideak 1856ko azaroaren 28ko Erret Dekretuaren bidez eza-
rri ziran. Bizkaiko Foru Aldundiak uko egin eutson Bake-Epaileak izenda-
tzeko herrietako auzokideen zerrendak emoteari eta Epaitegiok bertan
behera geratu eta Jaurerriko foruetako epai-sistemea barriro be ezartea
eskatu eban. Baina alperrik, foru-sistema judiziala ez zan sekula barriro
indarreratuko.

94 Justizia-administrazioaz eta foruetako epai-sistemeaz, beste batzuen artean, hurren-
go testuok dira interesekoak: ALDAY GARAY, A., Censo de Archivos con fondos judiciales en
materia de derecho civil foral de Bizkaia, (Argitaratu bako lana; Euskal Gaien Institutuaren
Dokumentaziotegian dago), Deustuko Unibertsitatea, Bilbo, 1990; AMADOR CARRANDI, F.,
Archivo de la Tenencia de Corregimiento de la Merindad de Durango: catalogo de los manuscritos,
lista de los tenientes y Monografia de la Merindad, Bizkaiko Aurrezki Kutxa, Bilbo, 1983, 7-18.
orr.; AREITIO Y MENDIOLEA, D., “Apuntes sobre el derecho foral de procedimiento”, Boletin
de la Comisién de Monumentos de Vizcaya, Ill-c.1 (1911), 51-54. orr.; AREITIO Y MENDIOLEA,
D., Introduccion a la edicion del Fuero de Vizcaya, Imprenta Provincial de Vizcaya, Bilbo, 1977,
LX-LXX. orr.; ARTINANO Y ZURICALDAY, A., El Sefiorio de Vizcaya.. op. cit., 279-307. orr.;
ASENJO ESPINOSA, M., Funcionamiento y organizacion de la Real Chancilleria de Valladolid,
Hidalguia/C.S.1.C., Madril, 1961; AYERBE IRIBAR, M2, R., “La administracion de justicia en
los territorios vascos”, Boletin de la Real Sociedad Bascongada de los Amigos del Pais, LVI-1
(2000), 3-49. orr.; BASANTA DE LA RIVA, A., Archivo de la Real Chancilleria de Valladolid. Sala
de los Hijosdalgo. Catalogo de todos sus pleitos, expedientes y probanzas, Valladolid, 1920-1922;
BASANTA DE LA RIVA, A., Nobleza Vizcaina. Estudio genealdgico de pleitos sobre Vizcainias
y Mayorazgo del Sefiorio, op. cit., Valladolid, 1927; BASANTA DE LA RIVA, A., Catalogo

7. Berariazko sistema militarrat®

MARICHALAR eta MANRIQUE historialariek idatzi eben moduan,
bizkaitar guztien aitonsemetasunaren beste ondirioetako bat zan de-
rrigorrez joan behar izaten ebela Bizkaiaren alde burrukatzen zein
Jaunaren espedizioetan parte hartzen; antxina-antxinatik etorkien
betebehar hori. 1452ko Foru Zaharrean be horixe agertzen da, V.
Atalburuan hurrengoa irakurri geinke-ta: “Baita, esan eben: bizkai-
tarren arbasoek orain arte be betidanik Bizkaiko Jaunen zerbitzutan
egindakoagaz bat, bizkaitarrek Bizkaiko Jaunaren zerbitzutan egon
behar dabe, itsasoz zein leorrez”. Beste hau esaten da VI. Atalburuan:
“Baita, esan eben: Foruz eta legez ebela, aitaturiko Konderri ta Jaurerriko
Zaldun, Eskutari ta Aitonen semeak, Lurralde Lauan eta Urietan zi-
ran guztiak, Bizkai’ko Jaunak soldadutzarako dei egiten eutsen bako-
txean, usarioa zanez eta oi ebenez, beti doan joan izan zirala, baifia
Lujaondo’ko Malato Zugatzaraifio bakarrik. Leku a baifio arantzago
joateko Jaunak agindu badagioe, barriz, Jaun berak illabete biko solda-
ta ordaindu eragin bear dautsela, mendiz onantz izan ezkero; mendiz
arantz izan ezkero, ostera, iru illabetekoa; eta onantxe soldata artuaz,
Konderriko Zaldun eta Eskutari ta Aitonen Semeak, usarioa zanez, eu-
ren Jaunei laguntzera joan oi zirala, edozein lekutara bialtzen zituala;
esaniko lekuan soldatarik emon ezik, baifia, esaniko Zaldun, Eskutari ta
Aitonen semeak aitaturiko Malato Zugatza baifio arago joateko usa-
riorik eta oiturarik ez ebela ifioiz izan; ta aske izate ta erri-eskubide au
Bizkai’ko Jaunek beti gorde izan ebela”.

1526ko Foru Barriaren I. Atalaren V. Legeak be derrigortasun be-
ra jasoten dau: “Baita, esan eben: Foruz eta legez ebela, aitaturiko
Konderri ta Jaurerriko Zaldun, Eskutari ta Aitonen semeak, Lurralde
Lauan eta Urietan eta Uriaundian ziran guztiak eta arei loturikoak,
Bizkai’ko Jaunak soldadutzarako dei egiten eutsen bakotxean, usarioa
zanez eta oi ebenez, beti doan joan izan zirala, baifia Lujaondo’ko
Malato Zugatzaraifio bakarrik. Leku a baifio arantzago joateko Jaunak
agindu badagioe, barriz, Jaun berak illabete biko soldata ordaindu
eragin bear dautsela, mendiz onantz izan ezkero; mendiz arantz izan
ezkero, ostera, iru illabetekoa; eta onantxe soldata artuaz, aitaturiko
Zaldun eta Eskutari ta Aitonen Semeak, usarioa zanez, euren Jaunei
laguntzera joan oi zirala, edozein lekutara bialtzen zituala; esaniko
lekuan soldatarik emon ezik, baifia, aitaturiko Malato Zugatza baifio

arago joateko usariorik eta oiturarik ez ebela ifioiz izan; ta aske izate ta
erri-eskubide au Bizkai’ko Jaunek beti gorde izan ebela”. Azkenik, eta
VICARIO Y DE LA PENA historialariak esaten dauan lez, Foru Barrian
baziran soldadutzari buruzkoak zeharka ikutzen ebezan beste lege
batzuk be, esate baterako I. Atalaren IX. Legea, Foru Zaharraren XII.
Atalburuaren modukoa zana, hurrengo hau dinoana: “Baita, esan
eben: Foruz, usarioz eta oituraz ebenez, naiz Bizkai’ko Lurralde Lauan
naiz bertoko Urietan eta Enkartalde ta Durangaldean ez Almiranterik,
ez aren Ordezkaririk ez izateko eskubidea dabela, orretan aske izanik;
eta ez daukela aren deiei erantzun bearrik, ez itxasoz, ez leorrez, eta
ari saririk ez beste ezer emon bearrik edozergaitik bere ez dabela, ezta
euren ontziekaz itxasoan edo leorrean zerbait artu arren bere; eta au
usarioz eta oituraz, aspaldi-aspaldidanik, besterik gogoan ifiork bere ez
daukala”.

Argi geratu danez, Jaunak deitutakoetan armak hartzera behar-
tuta egozala Foruan agertzen zan, eta ez euken soldata jasoterik
Bizkaiaren barruan egin behar izaten baeben zerbitzu hori, mu-
gatzat Luxaondoko Malato eritxan arbolal®® hartzen zala garai ha-
retan. Leku horretatik hara be joan eitekezan, baina soldatarekin.
Bizkaitarrek hainbat eta hainbat bider erantzun eutsien Jaunaren
deiei eta sarritan hartu eben parte Jaunaren espedizio eta burrukal-
dietan. XVII eta XVIIl. mendeetan Bizkaiak izandako parte hartzea,
dirutan zein gizakitan, garrantzi handikoa izan zan eta ezaguna da
bizkaitarrek ez eustiela inoiz uko egin gai honetan euken betebeha-
rrari. Baina hori bai, zerbitzu hori gudaldietan egiten zan, ez bake
-garaian. Eta itun edo adostasun antzeko bat egoan bizkaitarren eta
Jaunaren artean, zeinen arabera bizkaitarrek erantzun egiten eutsien
beti Jauaren deiari, baina Jaunak bakarrik egiten eutsen armatarako
dei hori Jaurerriaren mesederako zeozertarako zanean. Orduan bai
egin eikiela deia bzikaitar guztiei eta danak joaten ziran, baina artean
ez eban Jaunak deirik egiten eta inork ez eukan joan beharrik.

VICARIO Y DE LA PENAk esaten dauan moduan'®’, bizkaitarrek
eta gainontzeko euskaldunek ez euken soldadutza egin beharrik
bake-garaian, baina bai, ostera, guda-garaian. Antolaketa milita-

rrari jagokonez, berariazko sistema euken, kinten sistemaz aparte-
koa. Derrigortasun-eza hori “ez zan era batekoa ezta pribilegioa be,
garai haretan ez baitzegoan armada iraunkorrik; zama hutsa zan,
eta 0s0 zama astuna ganera, Bizkaiak bere pentzura jasaten ebana
bere lurraldearen babestu eta Jaunak esandako lekura joan beha-
rra izaten eban bakotxean”. Baina armada iraunkorrak osatu zira-
nean Espainian, euskaldunen derrigortasun-eza horrek jarraitu egin
eban. MARICHALAR eta MANRIQUE®: historiagileen esanetan “...
Bake-garaian soldadutzaren derrigortasun-eza inoiz ez dabe bizkai-
tarrek pribilegiotzat jo, hori egitea ezjakintasunak eragindako huts
nabarmena da-ta: soldadutzara joateko euken derrigortasun-eza hori
lege orokorra zan, usario eta ohituraz mantendu dana hamabi men-
de baino gehiagoan Iparrean, Espainiako ganerako tokietan armada
iraunkorren ondorenez desagertu bada be”.

Administrazio militarraren inguruko guztia arautzeko ardurea
Bizkaiko Batzar Nagusiena zan!®®, antolaketea, armak, eta abar...
MONREAL*™ jrakasle jaunak esanda daukanez, lurraldearen babes-la-
na udal miliziena zan eta buruzagi moduan toki-batzarrak izendatu-
tako ofizialak aritzen ziran. Udal milizia horreek Aldundiaren menpe
egozan'!l. Batzar Nagusiak berak erabagiten eban bizkaitarrei armak
hartzeko deia noiz egin, zein adinekoek eta zein baldintzatan joan
behar eben, soldadutzan bete behar eben epea, nortzuk izango ziran
kapitainak eta ofizialak, etab. Batzar Nagusia bilduta ez egoanean
Aldundiak erabagiten eban guzti hori, horretarako eskuemotea eu-
kalako, eta zeregin horretan ez eutsen zertan men egin behar ar-
mada espainiarraren Errenplazurako Ordenantzek agindutakoei, eta
Gobernu Zentralak araudi horreek Bizkairako be indarreratu nahiizan
ebazanean aurka agertu zan Jaurerria. Horren inguruan, VICARIO
Y DE LA PENA jaunak gogoratzen dau 1827ko otsailaren 8ko Erret
Dekretuaren bidez armadaren kintarako gizon-kopuru bat eskatu
eutsola Gobernu Zentralak Bizkaiari, baina Erret Dekretu horrek ez
eban lortu foru-baimena, Foruaren aurkakoa zalako eta “Bizkaiak gu-
daldi-mota guztietan egiten eban soldadutza-zerbitzua unean-une-
koa eta berezia izan ohi zalako, men egin barik ez Armadaren erren-
plazuei, ez 1800eko Araudiari ezta horren Agindu Gehigarriari be
—1819koa—". Eta holantxe izango zan, ze Gobernuak atzera egin

eta 1827ko maiatzaren 21ean beste Erret Dekretu bat emon eban,
aurreko beste ha baliobakotzeko.

Horrezaz ganera, Batzar Nagusiak ordezkari bat izendatzen eban
armada espainiarraren soldaduak Jaurerria zeharkatzera etorten zi-
ranerako. Ordezkari horrek mugan itxaron eta soldaduekin bate-
ra zeharkatzen eban Bizkaia, herritarrek inolako gehiegikeria edo
beharkizunik jasan beharrik izan ez egien.

Itsas-soldadutzari jagokonez, ohiko jardunbidea hurrengoa zan:
Erregeak idatziz egiten eutson gudarako deia Jaurerriari, eta guda-i-
tsasontziak prestatzeko eskatu. Hori dala-ta, Batzar Nagusia batu
eta dana dalakoa erabagiten zan. Batzarrak baietza emotea izaten
zan ohikoena eta holakoetan euskal marinelak euren itsasontzietan,
euskal ofizialen agindupean, aritzen ziran. 1718ko urtarrilaren 17an
Reglamento del Sefiorio sobre Levas y Reclutas de la Marineria ar-
gitaratu zan, gai guztiok arautzeko, eta 1802ko abuztuaren 12ko
Ordenanza General de la Marina eritxanak be, XX. Idazpuruan,
Euskal Probintzien itsas-soldadutzarako sistema bereziari buruzko
hainbat artikulu zituan. Aitatutako azken Araudi horretan berezi-
tasun handiak ezarten ziran euskal kostaldeko herrien eta honako
zerbitzu hau emotera behartuta egozan beste kostaldeetako herrien
artean. Berezitasunotatik hurrengook aitatuko ditut adibidetzat: eus-
kal itsas-armada ez zan gobernatzen erreinuko gainontzekoen mo-
duan; ez ziran matrikulak osatzen; itsas-gizonak jurisdikzio arrunta-
ren menpean egozan, etab...1??

Hata guzti be, XIX. mendeko Karlistaden ondoren, foruen aurkako
joerek eta zigorrek pikutara bialdu eben berariazko sistema militarra
be. Horretara bada, 1876ko uztailaren 21eko Legearen 1 eta 2. arti-
kuluek behartu egiten ebezan Bizkaia, Gipuzkoa eta Araba legeetan
agindutakoaren araberako gizon-kopurua aurkeztera Armadaren kin-
ta eta errenplazu arrun zein berezietarako. Antxinako salbuespenetik
ez zan ezer geratzen, nahiz eta Lege horren 5. artikuluan ezarri sol-
dadutzatik salbuetsita itxi leitekezala azken guda zibilean Erregearen

eta Nazioaren alde armakaz burrukatu izana egiaztatzen ebenak edo
euren semeak, salbuespen horrek ez ebala gitxitzen Probintzia bako-
txaren kupoa®'s. Aurrerantzean bakarrik geratuko ziran minoiak eta
mikeleteak, Foruak kendu osteko Ekonomi Itunetan aitortutako talde
armatuak hain zuzen*4,

Berariazko sistema militar horrek Herriarentzat suposatu ebana-
ren inguruan, VICARIO Y DE LA PENA egileak adierazten dau eze
ontzat hartzen ebela herritar guztiek, gastu gitxiago ekarrelako eta
ondo etorkolako herri barruko zaintzari, alkate bakotxaren esanetara
egoan-eta, uneoro eta herrian bertan, edozein arazori aurre egiteko
talde bat prest, gertakizunen arabera handiagotu be egin eitekea-
na. Sistema erosoa zan, soldadua etxean bizi eta ohiko lanetan aritu
eitekean-eta, baina beti armak hartzeko prest horretarako beharrik
egon ezkero.

VICARIO Y PENA!5 jaunak berak esandako hitzekin amaituko dot,
Foruak kendu izana tamalgarritzat joten ebanean: “... Gure Foruak
mantendu eta zehatz-mehatz errespetatu ezkero, alperrekoa izan-
go zan Herri honetan Gobernuak gaur egun daukan halako arma-
da euki behar izatea, eta horrek dakartsozan gastu handiok aurrez-
tu egingo ziran, eta ganera abantaila handi bategaz, ze hiru Euskal
Probintzietan, dana dalakorako, 30.000 gizon prestu izango litza-
tekez mugan, eta 50.000 Nafarroakoak gehitu ezkero, lau edo bost
eguneko epe laburrean, nazioaren independentzia bermatzeko eta
defendatzeko prest. Herriaren Foruak zaindu eta babestu ezkero,
Herriak ez eutson inori susmorik sortuerazoko, horixe baitzan eta ho-
rixe baita bere gurari bakarra, eta modu leial eta bete-betean asetu
ezkero gurari hori, bake eta segurtasunerako osagai bilakatuko zan.
Hala ere, aldaketea egin egin zan, burutu egin zan, eta kinta ezarri
zan; eta kinta horren bidez armadak 2.300etik 2.500era bitarteko
gizon-kopurua lortzen dau, gehien jota, urtero; baina kinta horrek
kendu egin deutso Gobernuari 30.000 gizon prestu izatea mugan...
kinta horrek herritarrak asaldatu egin ditu, urduri eta poza galduta
dagozala uneoro, eta behartu egin dau Gobernua Armada bertan
mantentzera, eta horren bitartez atara leiken beste horrenbeste kos-

tatzen jako; kinta hori, edonola begiratuta eta edozein modura har-
tuta, ez da abantaila inorentzat.

Behin berariazko sistema militarraren azterketea amaituta, foruta-
sunaren arlo oso garrantzitsua geratzen jaku aztertzeko, foruen arlo
ekonomikoa hain zuzen be. Arlo honetan osagai nagusi bi dagoz,
orain aztertutko ditudanak: lehenengoa, berariazko Ogasuna, eta
horrek beragaz dakarren zergen salbuespena, eta bigarrena merka-
taritza-askatasuna, 0s0-0s0 garrantzisua.

8. Berariazko Ogasuna eta zergen salbuespena®*

Bizkako Jaurerrian ez ziran ezarri Gaztelako zergak eta kontri-
buzioak. Nahiz eta uribildu batzuk (Balmaseda, Bermeo...) edota
Ordufa uriak ekonomiagaz lotutako delitu edo faltetarako Gaztelako
moduko zigorrak izan, horreek be ez ebezan izan Gaztelako kontri-
buzioak. Euren Foruetan ez ziran agertzen anubda, sayonia, fonsade-
ra edo mafieria lakoak. Eta Alfonso X. Jakintsuak emondako onurei
esker, Ordufia uriak eta Bilbok, Bermeok eta abarreko uribilduek ez
eukien ordaindu beharrik portazgoa, treintazgoa, bide-sariak, enmien-
dak eta abarrekoak!'’. Alcabala eritxenak eurak be ez ziran ordain-
tzen. Bizkaiko Foruetan agintzen ziran errentak baino ez zituan jasoten
Jaunak. Hori guztiori zuritzeko arrazoitzat esaten zan lurralde hau ez
zala bat be emonkorra edo beste arrazoi batzuk emoten ziran, orain
arte ikusi doguzan berezitasun batzuk-eta: Jaurerriren babesak era-
karritako gastuak (foru-erakundeen pentzura ziranak, ez Erregearen
pentzura), bizkaitar guztien aitonsemetasuna (aitonsemeek ez eben
zergarik ordaintzen) eta Koroagaz bat egin izanak eukan hitzarmen-i-
zaera (bizkaitarrek Jaun Zuria hartu ebenean Jauntzat errenta batzuk
atxiki eutsiezan: montazgoen erdiak, monastegietako errentak, be-
rak sortuerazotako uribilduen errentak eta Jaurerriko oletan egindako
burdinaren ganeko zerga; hortik dator Erregeak, aldi berean Bizkaiko
Jauna be bazanak, hatakotzat egokiozan errentak jasoteko eskubidea
baino ez izatea).

Juan l.a Gaztelako Erregeak berak, 1388ko ekainaren 30ean
Castrojerizen zala, esan eban Bizkaiak ez eukala ez zergarik ez arielik
ez antzekorik ordaindu beharrik, inoiz ez ebalako holakorik ordaindu,
bakar-bakarrik Jaunari, Bizkaiko Jaun izateagaitik, egokiozan errentak
izan ezik, jakina. Horrexegaitik hartu da beti zergak ordaindu behar
ez izate hori forutasunaren oinarrizko osagaitzat, Bizkaian bertan eta
Bizkaitik kanpo onartutakoa. Onarpen hori Gaztelako literaturan be
ikusi geinke, osagai hori ondo sustraituta eta guztien aldetik onartuta
egoan erakusgarritt®,

Horrela, bada, 1452ko Foru Zaharrak zehaztu egiten dau IV.
Atalburuan zein zan Bizkaiak ordaindu beharreko errenta: nekazarien
errentak, Uribilduen honenbesteko errenta, burdin kintal bakotxeko

hamasei diru zahar, monastegien errenta, ohiko baso eta euron larre-
tako guarda del verde eritxanaren erdia, Uribilduen prebostegiak eta
besterik ezer ez. Bere alde batetik, 1526ko Foru Barriaren I. Atalaren
IV. Legeak Jaunari ordaindu beharrekoa behin-betikotasunez finkatzen
dau: Uribilduen errenta, oletako eskubideen errentak —industri ekoiz-
penaren ganeko zerga— (oletan landutako burdin kintal bakotxeko
hamasei diru zahar), monastegietako errentak (hamarrenak), Jaunaren
zentsupeko etxeetako errentak —baliabide patrimonialak— (lehenen-
go jaunari, Jaun Zuriari, eta horren ondorengoei bizkaitarrek lagatako
lurretan zentsupeko etxeak izateagaitik nekazariek gizaldiz-gizaldi or-
daintzen ebezan zentsu edo errentak) eta Uribilduetako prebostegieta-
ko errentak (merkataritza-trafikoaren ganeko zerga). Eta horreez aparte,
besterik ezer be ez: “Eta beste eskabiderik ez dabela ifioiz euki, ez arielik,
ez bidasaririk, ez martin-zergarik, ez dirurik, ez portu leorretako saririk, ez
serbitzurik. Bizkaitar guztiak eta Bizkai’ko ta Enkartalde ta Durangaldeko
Aitonen semeak beti izan dirala euren eskuko, kitu ta zergabagako, eta
orain bere badira, eskabiderik, morrontzarik, dirurik, bidasiririk eta izan
leiteken beste edozein eratako betekizunik izan barik, zein Bizkai’an eta
Enkartaldean eta Durangaldean izan zein erbestean izan”.

Zergak ordaindu behar ez izate hori behin eta barriro defendatu
behar izan eban Jaurerriak, eta horreri esker halantxe jarraitu eban men-
derik mende, nahiz eta Koroak ahalegin bat baino gehiago egin Foruetan
agertzen ez zan zerga barriren bat sartzeko. Horixe gertatu zan, bada,
milioien zerbitzua Bizkaian be ezarri gura izan zanean; Jaurerria aurka
azaldu zan eta, auzi luze baten ondoren, Felipe Ill.a Erregeak Bizkaia
zerga horretan ez sartzea agindu eban 1601ko maiatzaren 24an. Bardin
gertatu zan 1621, 1632 eta 1634 urteetan, barilla, sosa, estanko eta li-
korren ganeko zergak ezarri nahi izan ziranean; ordukoetan be Jaurerria
aurka azaldu eta lortu egin eban Bizkaian holakorik ez indarreratzea.
Baina auzirik larriena, zalantza barik, Felipe IV.aren garaian gertatu zan;
Errege horrek 1631ko urtarrilaren 3ko Pragmatika eritxanaren bitar-
tez Gaztelako gatza estankotu nahi izan eban. Bizkaian hori egin nahi
izateak istiluak sortarazo ebazan, “gatzaren matxinada” izenez eza-
gutzen diranak!®, Baina 1634ko maiatzaren 12ko Erret Zedularen bi-
tartez Pragmatikaren aurreko egoerara bueltatu zan. Ganera, salbues-
pena hortik aurrera be aitortu eban Koroak, 1636ko urtarrilaren 11ko

Erret Beterazpenaren bitartez Jaurerriak aitorturik eban-eta ez eukala
ordaindu beharrik izango Cadizera eroandako edozein fruituren gane-
ko almojarifazgo-eskubiderik; era berean, gerorago, 1642ko ekainaren
29an, Gaztela guztirako ezarritako paper zigilakatuaren ganeko zergatik
Bizkaia salbuetsita egoala agindu zan.

Ikusi dogu Bizkaiko Jaunari (Erregeari) diru-sarrera eta errenta
batzuk jasoteko eskubidea autortzen eutsola Foruak, baina horreez
ganera Bizkaiak aurre egin eutsen beste ordainbehar batzuei, bai ar-
madarako (milizianoak eta marinelak ez eze, itsasontzi batzuren kos-
tua be bere pentzura hartuaz) bai Erregeak eukazan diru-beharrizan
gero eta handiagoetarako “emoitzak” eginez —derrigorrezkoak ba-
rik borondatezkoak ziran prestazio ekonomikoak- Batzar Nagusietan
onartu behar izaten ziranak, eta esan behar dogu emoitzok ez zirala,
ez, huskeriak izan.

Jaurerriko zerga-sistemari buruz, Luis Maria BILBAO?® egileak
idatzi dauanez, hasiera baten gastuen ganeko aginpidea baino
ez euken Batzar Nagusiek, Jaurerriak ez baiteukan, XVI. mendean
zehar behintzat, ondasun partrimonialik ezta zergak ezarteko agin-
piderik (Koroaren aginpidea zan hori). Gastuei aurre egiteko he-
rrien arteko ekarpenak antolatzen ziran, bakotxaren fogerazioaren
araberakoak. Beraz, 1630ko Abenikoaren 12. atalburuan behin-be-
tiko ezarri zan “fogerazio-hainbanaketa” hori Jaurerriaren gastuei
aurre egiteko modutzat: “Jaurrerrikoek batera foruak zaintzeko dala
zein enparaduko eralgiketa orokor eta bearrezkoak direala egin bea-
rreko eralgiketa guztietan eta edozetarikoetan bakotxari joakozan
ainbanaketak fogeren arabera egin bediz, beti egin daroezan lez,
betiko ekandua ezertan aldatu bagerik; alandaze, Jaurerriak, ondo
deritxanean, fogerak barriro zenbatu dagizala, errepublika bakotxari
joakozan ainbanaketak benetan direan fogeren arabera eta ez beino-
la zireanen pentzu egin daitezan”.

Egoera horrek aldaketa sakona izan eban XVII. mendetik aurre-
ra, Batzar Nagusiak zerga-bilketarako aginpidea izango ebalako eta

zeharkako kontribuzioak nagusituz joango ziralako apurka-apurka.
Aldaketok eta Erregeak gero eta sarriago egiten zituan emoitza-es-
kaerak eskutik joan ziran, hor ez dago zalantzarik (Erret Ogasunak
ezin ebazalako jasan behin eta barriro gerran ibilteagaitik sortutako
gastuak), eta politika-zuhurtasunagaitik eskaeroi erantzutea komeni
zan, ohiko soldadutza-zerbitzuez aparte, beti be argi geratzen bazan
“emoitzok” borondatezkoak zirala. Horren ordez foru-erakundeek
eskatu egin eben zerbitzuoi aurre egin ahal izateko probintzia-mai-
lako zergak jarri ahal izateko baimena, Erret Fakultatearen bitartez
emongo litzatekeana. Horretara, bada, Jaurerritik kanpo itsasoz ata-
ratako mea (burdina) zala-ta zerga jartea eskatu eban Bizkaiak (1641.
urtean) eta 1696-1699.ean bardin kanpora bialtzen ziran gaztainak
zirala-ta. Ganera, zentsuak erabilten hasi ziran (zentsu horreen prin-
tzipala eta erredituak aitatutako zergen bidez ordaindurik). Zorra ge-
ro eta handiagoa zan, baina jasateko modukoa. BILBAO egilearen
esanetan, lurraldeko zerga-sistema horreri esker gitxiagotu egin zan
Batzarrak Udalei eskatzen eutsezan hainbanaketen zama, eta herrita-
rrek egin beharreko ekarpenak gitxitu egin ziran, horreen ordez he-
rri-ondasun “propioen” ganeko errentak eta kontsumoaren ganeko
zergak nagusitu zirala, emonkorragoak ziralako. Holantxe hasi ziran
areagotzen zeharkako kontribuzioak, eta joera hori nabarmen nagu-
situ zan aurrerantzean.

Gastuei jagokenez, LOPEZ ATXURRA®?! egileak ondo baino hobe-
to azaltzen deusku zeintzuk ziran. Langilego-gastuak nahiko urriak
ziran (berrogei pertsona inguru ziran politikari-administrari, lagun-
tzaile eta bestelako foru-langileak, horreek danak agertzen zirala
Kutxa nagusiaren soldata eta ordainketen zerrendan. Gastuok are-
gotu egin ziran XVIIl. mendeko azken herenean, lanpostu batzuk
funtzionarizatu egin ziralako Aholkularia, Idazkaria eta lanpostu ba-
rriak sortu ziralako matematika-maisua, burdin-ikuskatzailea, fiskal
eragilea, umezurtzen maiordomoa, partida volante eritxana, etab ).
Azpimarratzekoak dira be Gortera joateagaitiko ordezkaritza-gastuak
eta jai eta ospakizunetarakoak (Batzarretan eralgitakoak eurak baino
handiagoak ziranak). Beste alde batetik, justizia eta polizia-gastuak
handitu egin ziran modu nabarmenean, batez be XVIIl. mendearen
amaiera aldera: nekazaritzaren krisialdiak, Konbentzio-Gerra eta gi-

61



62

zartean egoan ondoeza-giroa zirala-ta gora egin eben bai gaizkileen
atzean ibilteagitiko gastuak zein kartzeletako gastuak eta ofiziozko
auzien ondorenezkoak be. 1784. urtetik aurrera organo barri bat
sortu behar izan eban Jaurerriak (eta, beraz, ordaindu be) herri-ba-
kea bermatzeko, zaindari-talde ibiltaria, “partida volante”!?2 zeritxa-
na, eta justiziaren jarduna arintzeko lanpostu barriak, esaterako fiskal
eragilearenal?.

Gastu militarrak be gora egin eban, Bizkaiak bere gain hartu
ebazalako XVII. mendetik aurrera babes-militarraren inguruko gas-
tu guztiak (artilieria erosi, gotorleku eta kostaldeko bateriak eraiki,
instalazio horreen iraunerazpena, zelatari edo begiraleen soldatak,
etab.). Gastuok nabarmen gora egin eben Konbentzio Gerran, 1793
eta 1795 urteen artean hain zuzen. Azpiegitura eta bideei jagoke-
nez, Udalek egiten ebezanak ikuskatu ez eze, Jaurerriak parte hartu
be egiten eban laguntza eta hainbanaketa orokorren bidez, nahiz
eta holakoak egiteko eta iraunarazoteko ardurea toki-erakundeena
izan (Foru Barriaren XXVII. Atalaren IV. Legea). XVIIl. mendearen
erdialdean Ordufiako errepidea egiteko lanetan parte hartu eban
Jaurerriak Bilboko Udalagaz eta Kontsulatuagaz batera. Gerorago,
XIX. mendearen hasieran, lurralde guztia egituratzeko bide-sarea
atontzeari ekin eutson Jaurerriak?4.

Hornigaiei buruzkoak be garrantzi handikoak izan ziran, batez be
krisialdietan (1789 eta 1803). Eregite-lanei eta ondasunei jagokenez,
Jaurerriaren ondasunak txukuntzeko izan ziran gehiago be: Batzar
Nagusiak egiteko lekuaren eta Antiguako zin-eleizaren ingurua. XVIII.
mendean zehar Jaurerriaren pentzu eskainitako gizarte-zerbitzuak be
gastuen artean sartu behar dira: hezkuntza (marinelen lan-heziketa,
Onatiko Unibertsitateko katedrak diruz hornitu), osasunketa eta gizar-
te-ongintza (batez be XIX. mendean). Azkenik, gerkakizun tamalgarri
batzuk (suteak) dirala-ta emondako diru-laguntzak, edo lanen bateri
ekiteko dirurik ez egoanean edo interesgarri izan leiteken libururen
bat argitaratzeko edo abarrekoetarako emondako laguntzak be aita-
tu behar dira. Edozelan be, gastu guztiok nabarmen gora egin eben
XVIIl. mendearen azkenaldean Konbentzio Gerraren ondorenez.

XVIIl. mendean ezarri zan, hain zuzen be, berariazko zerga-ad-
ministrazioa. Administrazio horren azalpen ezin hobea itxi deusku
LOPEZ ATXURRA?®? jrakasleak, eta azpimarratu egin ditu Diruzain
eta Kontulari karguak. Hasiera baten, Foruan aitatzen ziran errentak
Jaunak berak kudeatzen zituan, eta Jaurerriko erakundeek sortuz
joan ziran errentak eta arielak?® Jaurerriko Diruzainaren ardurapean
egozan. Diruzaina, lehenengotan, beste foru-karguen moduan izen-
datzen zan, baina 1720. urtetik aurrera Batzar Nagusiek Aldundiari
emon eutsoen aldibaterako izendapenerako eskumena, izendapen
hori onartzea Batzar Nagusien eskuetan geratzen zala. 1752. ur-
tean egonkortasun-aldi luzea izan zan kargu horretan, pertsona
bera (Bartolome Labayen) izan zalako Diruzain hil zan arte, nahiz
eta Korrejimendualdi bakotxean izendapenaren onarpena egin.
Diruzain izateko hurrengo baldintzak eskatzen ziran: adinez nagu-
sia (25 urte), auzokidetasuna izatea, etxe edegia izatea, aitonseme
izatea, irakurteko, idazteko eta kontuak egiteko (kontularitzarako)
gaitasuna eta dana dalako bermeak emoteko zenbait baliabide iza-
tea. lIkusi dogunez, karguaren iraupena urte bikoa izan zan hasie-
ran (enparaduko foru-kargu guztiak bezala) eta, XVIIl. mendearen
hasieratik aurrera, lau eta sei urte bitartekoa (Korrejimendualdiaren
iraupena).

Aro Modernoan, Diruzain Nagusi honen zereginak gero eta
zabalagoak izan ziran: Korrejidorearen Entzutegiaren Kamara-
zigorrak eta fogerazioen araberako hainbanaketak bildu; zentsuak
bilatu, Korrejidorearen eta Korrejidoreordearen soldatak kobra-
tu; gaztainiaren, burdinaren eta ardoaren ganeko arielaren gor-
dailuzain izan, baita lapurrak zigortzeko fogerako errealaren eta
Ordufiako bidea finantziatzeko ardoaren ganean ezarritako ariela-
ren gordailuzain be. 1799. urtetik aurrera bere ardurapera pasatu
ziran Jaurrerri guztiko ugazabarik bako ondasunak, itxitakoak eta
testamentuan emon bakoak, eta 1802. urtetik aurrera berari emon
jakozan Gerrako kutxak, tabakoarena eta emoitzarena. Beraz,
Diruzainak kudeatzen zituan Bizkaiko kutxa guztiak. Aldundiak
ikuskatzen eban Diruzainaren zeregina, eta Diruzainak hilero-hile-
ro emon behar izaten eutson Aldundiari aurreko hilean izandako
diru-sarreren eta gastuen barri. Edozelan be, Diruzainaren zere-

gina Batzar Nagusiak onetsi behar izaten eban urte birik behin,
agintaldia amaitutakoan.

Jaurerriko kontuak ikuskatzeko Kontulari Nagusiaren kargua sor-
tu zan XVII. mendean, eta kargu horren izena zan Superintendente y
Veedor de cuentas. Nahiz eta beste foru-karguak urte birako hauta-
tuak eta zozketa bidezkoak izan, Kontulari Nagusia luzaroagoan ari-
tzen zan, Aldundiak hautatu ondoren. Kontuak ikuskatzeko modua-
ri jagokonez, esan behar da zehatz-mehatz arautu zala eta horreri
esker Errejidore-kontulariek®” oso ondo aztertu eta miatu eikiezala
kontu guztiak.

Diruzainaren eta Kontulari Nagusiaren karguez ganera, aitatu
beharrekoa dogu Sindikoarena, Jaurerriaren organo guztiak koordi-
natzen zitualako, Jaurerriaren kontuen egoeraren barri danak izan
egien, baita, jakina, Korrejidoreak berak be, azken honek emoten
eutsola Erregeari Kamara-zigor guztien ondorenezko diru-bilketaren
barri. Korrejidoreak Jaurerriaren finantzetan eragina izan eikien era-
bagietan hartzen eban parte, hainbanaketak egiteko baimenak berak
emoten zitualako eta gastuaren kontrolean be parte hartzen ebala-
ko, Korrejidorearen oneritxia izan barik ezin izaten ziralako ordain-
keta-aginduak bideratu. Ganera, zergen arloan alderdi ezbardinen
arteko auziak Korrejidorearen Epaitegiak ebazten zituan.

Kontularitza-sistema nahiko korapilotsua zan, alkarregaz zerikusi-
rik ez euken kutxa ezbardinak egozalako (Kutxa Orokorra, gerrakoka,
tabakoarena, emoitzena, errepideena...) eta nahiz eta 1802. urtetik
aurrera Diruzain Nagusiaren menpe geratu danak, bakotxak bere al-
detik jarraitu eban eta aparteko kontularitza eukan (bakotxak bere di-
ru-sarrerak eta gastuak eukazan). Diru-bilketaren politikari jagokonez,
zuzeneko administrazioa eta errentamendua batera erabilten ziran.
Diru-bilketa zuzenerako, Jaurerriak bere ofizialak eta toki-administra-
zioa erabilten zituan eta zerga bakotxaren ardura ofizial batena zan:
Diruzaina (fogeretako kontribuzioa, ardoaren ganeko ariela), Sindikoa
(gaztainien ganeko ariela) eta Aholkularia (tabakoaren ganeko arie-

la). Errentamenduz bildutako arielei jagokenez, horixe izan zan gehien
erabili zan bilketa-modua XVIIl. mendearen azken hamarkadatik au-
rrera, 0so erosoa zalako sistema hori Jaurerriarentzat, ez eukan-eta
langile gehiago hartu beharrik (langile gehiago diru-biltzaile moduan
aritzeko). Ganera, Jaurerriak bermatuta eukan errematean ezarrita-
ko diru-kopuruak era egonkorrean eta aldian-aldian jasotea (hori bai,
erremateetan iruzurrik gertatu ez daiten berariazko bermeak ezarri on-
doren). Dana dala, burdin-mearen arielean, eta mearen esportazioa-
ri jagokonez, alcalde billetero'® zeritxan kargua azpimarratu behar
dogu, bere ardurapean egoala errentaria kontrolatu eta meategiaren
errentamendu-kontratuan zehaztutako kupoa eta mearen ganeko
arieletik bildutakoa bat etortea, iruzurra ekiditeko. Azkenik, tabakoa-
ren ganeko zergaren salbuespena aitatu behar dogu, beti egin baitzan
horren diru-bilketa administrazio zuzeneko sistemaren bitartez.

Laburpen modura, eta LOPEZ ATXURRA!? jaunak idatzi dauanez,
kontuen administrazio-kontrolean eta ikuskaritzan hurrengo maila-
keta egoan: a) lehenengo eta behin, administrazio-kontrolaren jar-
duera Aldundiaren eta bere Ofizialen ardurapekoa zan; b) ondoren,
horren gainikusia Errejidoreek egiten eben; c) jarraian, kontuak jen-
daurrean jarten ziran, inprimakietan idatzita zabaltzen zirala Batzar
Nagusietako deiagaz batera; d) Batzar Nagusiak bilduta egozan bi-
tartean, ldazkaritzan egozan kontuok edonork ikuskatu ahal izateko
eta Batzar Nagusietan beren-beregi horretarako osatutako Batzorde
batek aztertzen zituan; e) azkenik, Batzar Nagusiak onartzen zituan.

XIX. mendeari jagokon aldia, Foruak indarbakotu ziran artekoa,
zehatz-mehatz aztertu dabe Joseba AGIRREAZKUENAGA eta José Maria
ORTIZ DE ORRUNO irakasleek®, eta esaten deuskue foru-sistemea
behin eta barriro erasotua izan zala XIX. mendean zehar garai horretan
indarra hartzen joian konstituzionaltasun-jokeren aldetik. Hain zuzen
be, Cadizeko Konstituzioaren 8. artikuluak ezarri eban espainiar guztiek,
inolako berezitasunik egin barik, emon behar ebela, bakotxaren onda-
sunaren arabera, Estatuko gastuetarako eta 131. artikuluak Gorteen es-
kuetan izten eban Aurrekontuaren probintziakako banaketea eta zehaz-
tapena. Kontribuzio-egitasmo barriak Bizkaiari 5.548.759 erreal ezarri

eutsozan horretarako. Baina ez eban ahalegin horrek ondoren praktiko-
rik izan, sasoi liberal hori pikutara joan baitzan Fernado Vll.a Erregeak
absolutismoa ekarri ebanean. Halanda be, bigarren konstituzioaldi bat
be izan zan, 1820-1823. urteen bitartean, eta hor Foru Aldundiak eza-
batu eta Probitzi Diputazioak antolatu ziran. Ondorenez, foru-askatasu-
nen galerea eta zerga gehiago ordaindu beharra zein soldadutza egin
beharra alkarregaz joiazala ulertu eban Herriak.

Lehenago ikusi dogunez, 1839ko urriaren 25eko Legearen ostean
garai barria hasi zan, historialariek “neoforalitatea” izendatu dabena.
Garai horretan®®! Estatuko Ogasunean Mon-Santillan deritxan eraba-
rritzeari ekin jakon. Baina Foru Aldundiek, behin 1844. urtean barri-
ro be indarreratuta, ohiko burujabetasun administratiboa mantendu
eben, baita soldadutzarik egin behar ez izatekoa eta zergapidekoa
be, erabarritze horretatik kanpo geratu ziranez, trataera onuraga-
rria izan ebelako. Horretara bada, AGIRREAZKUENAGA eta ORTIZ
DE ORRUNO jaunek arrazoi guztia dabe esaterakoan Foru Aldundiek
jarraitu egin ebela zerga-aginpidea izaten Ogasuneko Ministeritzaz
aparte, askatasuna eukelako zergagaien eta bildutako diru-kopuruen
erabilereaz erabagiteko, nahiz eta azken horreri jagokonez eleizkizun
eta eleizgizonen mantenu-gastuak Aldundien pentzu izan, enpara-
duko probintzietan Estatuaren pentzu egolazala 1841tik aurrera.

Mon-Santillan deritxan erabarritzearen aurka azaldu ziran Foru
Aldundiak, eta uko egin eutsen, ganera, 1845. urtetik aurrera sortu-
tako zerga-mota barriei. Are gehiago, Gobernu zentralak berak be,
Erret Aginduen bitartez!®2, salbuetsi egin zituan Foru-Lurraldeak zer-
ga orokor batzutatik. Zerga-sistemaren erabarritze hori ez zan heda-
tu Foru-Lurraldeetara ez moderatuen agintaldian ezta progresiste-
nean be; beraz, ordura arteko “status quo” hori mantendu egin zan
eta Estatuko Ogasunari egin beharreko kontribuzioak egiteko ohiko
“emoitza” dalakoaren sistemea erabilten jarraitu eben Aldundiek.

Garai horretan Bizkaiko Foru-Ogasunak eukan egitureari jagoko-
nez, AGIRREAZKUENAGA eta ORTIZ DE ORRUNO jaunek aldi bi be-

reiztu dabez, lehenengo karlistadearen aurrekoa bata eta ostekoa
bestea. Aitatutako lehenengo aldian Aldundia erakunderik garrantzi-
tsuena bihurtuz joan zan, zergak sortzeko eta kudeatzeko gaitasun
eta guzti. Bigarren aldian, 1839ko urriaren 25eko Legearen ostean,
ordura arte Estatuaren aginpideko zereginak bereganatzen joan zan
Aldundia, eta Estatuaren ordezkarien eragina be indarbakotuz joan
zan (batez be Korrejidorea desagertu zanean). Kontsumorako gai ba-
tzuren ganeko zergari Bilboko Kontsulatuak uko egitea lortu eban
Bizkaiko Foru Aldundiak eta, bestalde, kendu egin eban hamarre-
naren zerga, bere pentzura joiazan-eta elizkizun eta abadeen man-
tenu-gastuak. Udal kontuen ganeko ikuskaritza eta kontrola izatea
be lortu eban (1853ko irailaren 12ko Erret Agindu garrantzitsuaren
bitartez) eta zergen zuzeneko kudeaketaren alde egin eban, zergen
errentamenduaren kaltetan (Aldundiaren funtzionariek eurek biltzen
eben patxarraren ganeko ariela, kanpora saldutako burdin-mearen
ganekoa, tabakoaren ganekoa eta kontsumoaren ganeko beste arie-
len kudeaketa eta bide-sariena be eurenganatu eben). Kutxa eta kon-
tularitza-sistemea be aldatu egin zan; zerga-urtekitaldiak itxi egiten
ziran (ordura arte ez zan egiten) eta aurkezten zan azken balantzea
bateratua zan (baztertuta geratu zala kontu eta kutxa ezbardinak
egotea); beraz, diru-sarrera guztiak zentralizatu egin ziran, osterago
izango eben erabilerea aintzat izan barik.

Diru-sarrerei jagokenez, fogerazioen araberako hainbanaketak
desagertuz joan ziranez, garrantzi handiagoa hartu eben kontsu-
moaren ganeko zeharkako zergek (gaztainia, olioa, ozpina, okelea,
makailoa, kolonietako gaiak, kanporatutako burdin-mea, ardaoa eta
likoreak). Konbentzio Gerraren ondoren, eta krisialdi-egoerea aintzat
izanda, kontsumoaren ganeko zergek gora egin eben eta beste zer-
ga barri batzuk be sortu ziran (tabakoaren eta gatzaren ganekoak),
eta gaion komertzializazioa Aldundien esku geratu zan. Ordurako,
zeharkako zergetatik etorren diru-sarreren zatirik handiena.

Gastuei jagokenez, Foru-Administrazioaren mantenutik era-
torritakoak, emoitzak eta finantza-zamak ziran handienak. Foru
Aldundiaren zereginak gero eta garrantzi gehiago eukan arlo guz-

tietan eta eragin haudia izan eban ekonomian, azpiegituretan (erre-
pide-sarea, Trianoko meaztegietarako trenbidea), arrantza-arloan
diru-laguntzak emon zituan, abere-azokak sustatu, nekazaritza prak-
tikarako eskolak sortu... Ganera, gizarte-gastuetarako aurrekontuak
be era nabarmenean handitu zituan (umezurtzen etxeak, ospitaleak,
asiloak, barruti medikoak eta lehen eta bigarren hezkuntza —Ilurral-
de-instituturako egindako eraikin handia barruan zala—, edota mai-
su-maistrentzako eskola...).

Goratxoago aitatutako ikerlari biok idatzi dabenez, “... Aldundiek
kudeaketa eraginkorra egiteko erakutsi eben gaitasunari esker eta,
batez be, foru-jaurpideari eusteko izan eben trebetasunari esker —
heritarrentzat begibistakoa baitzan zergapidean eta soldadutza-gau-
zetan egozan onurak— indartuz joan zan Aldundion agintaritza.”
Ganera, gizarte-ongizaterako erabilitako diruegitamuak gero eta
handiagoak izateak klaseen arteko alkarkidetza-sentimendua zabal-
du eban eta euskal gizartea bateratu egin eban foruen inguruan, er-
kidego-nortasunaren muintzat hartzen zirala foruak. “Ahobatasun”
hori, J. CORCUERA jaunaren esaerea erabilita, argi dago ez zala egon
mendearen lehenengo herenean eta horreri esker ulertu geinke
1876.ean foruak kendu izanak ekarri eban frustrazio ikaragarria ez
eze, gerorago Ekonomi Itunaren jaurpidea emon izana be, azken ba-
ten hori ez baitzan besterik sustrairik sakonenean erasotua sentitzen
zan Herriaz barriro adiskidetzeko-edo Canovas jaunak asmatutako
beranduko konponbidea baino”*3,

Halanda ze, mendeku argi ta garbi moduan, 1876ko uztailaren
21eko Legeak foru-sistemaren azken aztarnak ezabatu zituan be-
re 1. artikuluagaz (“1. Atala. Konstituzio politikoak betidanik ezarri
deutse espainiar guztiei, legeak hartara deitzen deutsenean, armen
zerbitzura paretako betebeharra eta Estatuaren gastuetan norbera-
ren ondasunen araberako ekarpena egitekoa. Betebeharrok, bada,
konstituzioaren eskubideak be emoten jakezan ereduan, aurreran-
tzean Bizkaia, Gipuzkoa eta Arabako herritar guztiengana zabalduko
dira, Nazioko enparadukoakaz jazoten dan lez” eta 3. artikuluagaz
(“Era berean, lege hau argitaratu dadinetik hara, Bizkai, Gipuzkoa

eta Arabako Probintziek, bakotxari jagokon ereduan, ordaindu egin
beharko dabez gastu publikoetarako Estatuko diruegitamu nagusietan
agertu daitezan kontribuzio, errenta eta zega arrunt zein bereziak™).
Foru-sistemea ezabatzea kolpe ikarragarria izan zan Herriarentzak.
Ordutik aurrera gauzak aldatu egingo ziran, ez ziran izango ordura
artekoen modukoak, eta nahiz eta Ekonomi Ituna indarreratu 1878.
urtean, Foruetatik eratorritako zergak ordaindu behar ez izatea ber-
tan behera geratu zan.

116 Erret Ogasunagazko zergen salbuespenaz eta foruzko zergapideaz hurrengo lanotara jo

leiteke: AGIRREAZKUENAGA ZIGORRAGA, ., Vizcaya en el siglo XIX: las finanzas pUblicas

de un Estado emergente, Euskal Herriko Unibertsitatea, Bilbo, 1987; AGIRREAZKUENAGA
ZIGORRAGA, 1./ORTIZ DE ORRUNO, J. M3., “Las Haciendas forales de Alava, Guipuzcoa y
Vizcaya entre 1800 y 1878, Ekonomiaz, 9-10 (1988), 69-92. orr.; AGIRRREAZKUENAGA
ZIGORRAGA, J., “Bizkaiko herrien finantzak lege zaharrean kinka larrian: 1841”, Ernaroa, 6
(1991), 103-116. orr.; ALZOLA P. de, Régimen econémico-administrativo antiguo y moderno
de Vizcaya y GuipUzcoa, Bilbo, 1910; ARANGUREN Y SOBRADO, F., Demostracion..., op. cit.,
353-370. orr.; ARTINANO Y ZURICALDAY, A., El Sefiorio de Vizcaya..., op. cit., 421-430. orr.;
ARTOLA, V., “La Hacienda de los pequefios municipios vascos”, Asamblea de Administracion
Municipal Vasca, Donostia, 1920, 107-144. orr.; ARTOLA GALLEGO, M., La Hacienda en

el Antiguo Régimen, Alianza Editorial, Madril, 1982, 312. orr. eta hurr.; BALPARDA Y DE

LAS HERRERIAS, G., Historia critica... op. cit., Ill. Iki., 46-51. orr. eta 160-164. orr.; BASAS
FERNANDEZ, M., “Importancia de las villas en la estructura histérica del Sefiorio de
Vizcaya”, Edad Media y Sefiorios, El Sefiorio de Vizcaya, Bilbo, 1972, 93-121. orr.; BILBAO
BILBAO, L. M., “La fiscalidad en las Provincias exentas de Vizcaya y Guipuzcoa durante el
siglo XVIII” in ARTOLA GALLEGO, M./BILBAO BILBAO, L. M. (argit.), Estudios de Hacienda:
de Ensenada a Mon, (Seminario de Hacienda Publica Espafiola: Del Antiguo Régimen al
sistema liberal izenburupean Santanderren 1983.ean egindakoa), Instituto de Estudios
Fiscales, Madril, 1984, 67-83. orr.; BILBAO BILBAO, L. M., “Haciendas Forales y Hacienda
de la Monarquia. El caso vasco, siglos XIV-XVIII”, Hacienda Publica Espafiola. Historia de

la Hacienda en Espafia (siglos XVI-XX). Homenaje a D. Felipe Ruiz Martin, 1, (1991), 43-58.
orr.; CANGA ARGUELLES, J., Diccionario de Hacienda con aplicacion a Espafia, Madril, 1968;
FERNANDEZ DE PINEDO, Crecimiento econémico y transformaciones sociales del Pais Vasco,
1100-1850, Madril, 1974, 61-77. orr. eta 391-405. orr.; FERNANDEZ DE PINEDO, E.,
“Coyuntura y politica econémicas”, in Historia de Espafia, VII. Iki. (Centralismo, llustracion
y agonia del Antiguo Régimen), Labor, Barcelona, 1980, 83. orr. eta hurr.; FERNANDEZ
DE PINEDO, E., “Un caso regional de baja presion fiscal: el Pais Vasco peninsular”, Historia
General del Pais Vasco, Haranburu, Donostia, 1981, VI. Iki., 93-106. orr.; FERNANDEZ

DE PINEDO, E., “Haciendas forales y Revolucién burguesa. Las Haciendas Vascas en la
primera mitad del siglo XIX”, Hacienda Publica Espafiola, 108/109 (1987), 197-220. orr.;
FERNANDEZ DE PINEDO, E., “Gasto publico y reformas fiscales. Las vascas” in Zenbait
Egilek, Historia de la Hacienda en Espafia (siglos XVI-XX), Homenaje a Don Felipe Ruiz Martin,
Instituto de Estudios Fiscales, Madril, 1991; FERNANDEZ DE PINEDO, E., “Haciendas
Forales y Revolucién burguesa: las haciendas vascas en la primera mitad del siglo XIX”,
Hacienda Publica Espafiola, 108/109 (1987), 197-220. orr.; FLORANES, R., Discurso histérico
y legal sobre la exencion y libertad de las tres Nobles Provincias Vascongadas. Origen del
Derecho de diezmos y el de las Aduanas de Cantabria, Vitoria, 1776; FONTECHA Y SALAZAR,
P., Escudo de la mas constante fe..., op. cit., 177-193. orr.; GARCIA DE CORTAZAR RUIZ DE
AGUIRRE, F./MONTERO, M., Diccionario de Historia del Pais Vasco, Donostia, 1983, 395-
402. orr.; GARCIA DE CORTAZAR RUIZ DE AGUIRRE, J. A., Vizcaya en el siglo XV: aspectos
econdémicos y sociales, Caja de Ahorros Vizcaina, Bilbo, 1966, 271-296. orr.; GARCIA DE
CORTAZAR RUIZ DE AGUIRRE, J. A., Vizcaya en la Edad Media: evolucién demogréfica,
econémica y politica de la comunidad vizcaina medieval, Haranburu, Donostia, 1985, IV. Iki.;
GASCUE, F., “El Concierto Econémico y las Haciendas Municipales Vascas”, Asamblea de
Administracion Municipal Vasca, Donostia, 1920, 53-104. orr.; GOMEZ RIVERO, R., Sarrera:
“Hacienda”, Diccionario Enciclopédico Vasco, Aufiamendi, Donostia, 1985, XVIII. Iki., 29-
52. orr.; GUIARD, T., Historia de la noble villa de Bilbao, La Gran Enciclopedia Vasca, Bilbo,
1971, Ill. Iki., 202. orr. eta hurr.; LABAYRU, E. J., Historia General del Sefiorio de Vizcaya, La
Gran Enciclopedia Vasca, Bilbo, 1969, VI. Iki., 623. orr. eta hurr.; LARREA SAGARMINAGA,
M. A., Caminos de Vizcaya en la segunda mitad del siglo XVIII, Bilbo, 1974; LOPEZ ATXURRA,

R., La Administracién Fiscal de las instituciones centrales del Sefiorio de Vizcaya en el contexto
del sistema foral (1630-1804), Deustuko Unibertsitatean 1991.eko martiaren 22an
irakurritako doktoradutza-tesia, (microfilmaturik dago Deustuko Unibertsitatean, Bilbo,
1995); LOPEZ ATXURRA, R., La Administracion Fiscal de las instituciones centrales del Sefiorio
de Vizcaya en el contexto del sistema foral (1630-1804), 1991.eko martiaren 22an Deustuko
Unibertsitatean irakurritako doktoradutza-tesia; oraintsu argitaratu da, izenburu honegaz:
La Administracién fiscal del Sefiorio de Bizkaia (1630-1804), Bizkaiko Foru Aldundia (Ogasun
eta Finantzetako Saila)/Euskal Herriko Zuzenbide Historikoaren Institutuak (UPV-EHU),
Bilbo, 1999 (Foru Ogasunari buruzko doktoradutza-tesien Bilduma, 1. zkia.); LLORENTE, J.
A., Noticias histéricas..., op. cit., 106-122. orr.; MARICHALAR, A./MANRIQUE, C., Historia 'y
Fueros..., op. cit., 328-334. orr.; MONREAL ZIA, G., “Instituciones Vascas”, Cultura Vasca,
Erein, Donostia, 1977, 351-382. orr.; MORAL RUIZ, J. de, Hacienda central y Haciendas
locales en Espafia (1845-1905), Instituto de Estudios Administrativos, Madril, 1977; NOVIA
DE SALCEDO, P., Defensa histoérica.., op. cit., lll. Iki., 254-327. orr.; OLAECHEA, R., “El
centralismo borbdénico y las crisis sociales del siglo XVIII en el Pais Vasco”, Historia del
Pueblo Vasco, Erein, Donostia, 1979, 175. orr. eta hurr.; ORTIZ DE VINASPRE, J., “Mencidn
histérico-critica de la tributacion en Vizcaya”, Estudios de Deusto, 3 (1912-1913), 152.

orr. eta hurr.; PEREZ MATURANA, . A., “Periodo 1800-1876", in BADIOLA, M. (zuz.),
Financiaciéon y Endeudamiento del Territorio Histérico de Bizkaia, Bizkaiko Foru Aldundia/
Deustuko Unibertsitatea, Bilbo, 1989, 13-42. orr.; PORTILLO, J. M., “Foralidad y fiscalidad.
Las Provincias Exentas y la reforma ilustrada de 1760-1800""; RAMERY, L. de, El liberalismo
y los Fueros Bascongados, Madril, 1896, 97-132. orr.; TEJADA, E. de, El Sefiorio..., 124-127.
orr., 130-134. orr. eta 173-179. orr.; UGARTEGUI EGUIA, 1., Estado, Provincia y Municipio.
Estructura y coyuntura de las Haciendas Municipales Vascas. Una vision a largo plazo
(1580-1900), Herri-Arduralaritzaren Euskal Erakundea, Ofiati, 1993, 13-70. orr.; ZABALA
OTZAMIZ-TREMOYA, A., “La independencia tributaria”, Euzkadi, (1908), 339-347. orr.

Sarrera: “Hacienda”, op. cit., 30-31. orr.

Horren erakusgarri, esaterako 1615.eko lan bat, Alonso Jeronimo SALAS BARBADILLO-rena
(Correccion de vicios en boca de todas las verdades, Novela VIII, “La nifia de los embustes”,
Coleccién de Escritores Castellanos, 18, 253-254. orr.) non heriotzaren ezaugarrien
zerrendea egiterakoan hurrengo hau dinoan: “Esta, pues, mas amarilla que membrillo nacido
y criado en la insigne vega de Toledo; més ladrona que un corchete mulato; mas resuelta
que un catalan agraviado; tan libre de pecho como Vizcaya”. Bestalde, Pedro Antonio de
ALARCON Y ARIZA idazleak bere Narraciones inverosimiles lanean (1. zatiaren azkenaldean,
in Obras completas, Fax, Madril, 1943, 232. orr.), zuritasunaren maitasunaren kokalekuak
zerrendatzerakoan hurrengo hau dino: “... En las Provincias Vascongadas, donde no hay
papel sellado sino blanco, por excelencia foral...”. (Ikus LEGARDA, A. de, Lo vizcaino en la
literatura castellana, op. cit., 401 eta 405. orr.).

Erderaz “Estanco de la Sal” deritxo matxinada horri eta “estanco” kontzeptu hori erabilten
da merkatugairen bat askatasunez ibiltearen ganeko debekua aitatzen danean, lagun jakin
batzuk edo erakunde zehatz batzuk baino ezin leikiela saldu. 1631.ean Erret Ogasunak gatza
monopoliopean ipini gura izan eban euskal probintzietan; handik aurrera derrigorrezko
kupoetan salduko zan gatza, ordura arte baino %60 garestiago, horregaitik, bada, herria
matxinatu izana.

BILBAO, L. M., “La fiscalidad en las provincias exentas...”, op. cit., 75-76. orr.

LOPEZ ATXURRA, R., op. cit., 1179-1182. orr.

BATZAR NAGUSIAK
JUNTAS GENERALES

BIZKATA



BATZAR NAGUSIAK
JUNTAS GENERALES

BIZKATA

22 Urte horretan sortu zan Jaurerrian “partida volante™ eritxan zaindari-talde ibiltaria; bederatzi
lagunek osatzen eben (kabo batek eta zortzi zaindarik); herri-bakea gorde behar eben
tokian-toki, Pielek edo Foru Aldundiak hartarako eskaria egiten eutsen bakotxean (Ilkus LOPEZ
ATXURRA, op. cit., 1064. orr. eta hurr.). Arlo horretaz gogoratu egin behar da herri-bakea
zaintzeaz ordurik aurrera mikeleteak eta minoiak arduratuko zirala, beti be Foru Aldundiaren
agintaritzapean.

123 Abokatu fiskal eragilearena 1789.etik aurrera sortu zan, Jaurerriko Epaitegietan egozan
ofiziozko auzi kriminalen bideraketen arintasuna suspertzeko hain zuzen. (LOPEZ ATXURRA,
op. cit.,, 1094. orr. eta hurr.).

124 Gai honetaz ezinbestekoa da hurrengo lan honetara jotea: LARREA SAGARMINAGA, M. A.,
Caminos de Vizcaya en la segunda mitad del siglo XVIII, Bilbo, 1974.

125 Deskribapen bikain hori bere doktoradutza-tesiaren ondorenetatik atara dot: La
Administracion Fiscal del Sefiorio de Vizcaya (1630-1804), op. cit., 1156. orr. eta hurr.

126 1703.etik hara erreal bateko zerga egoan bizkaitarrek erreteko sartzen zan tabako libera
bakotxeko eta beste erreal batekoa Bizkaitik kanpora ataratako gaztaina fanega bakotxeko.
1712.ean ardoaren ganeko ariela indarreratu zan (marabedi bi kanpotik ekarritako ardo
azunbre bakotxeko eta marabedi bat Jaurerriko bertako txakolinarentzako).

27 Errejimendu Nagusia sortu zanik hara, Errejidore-kontulariak arduratu izan ziran Jaurerriaren
kontuen ikuskaritzaz. Eurok eskatzen ebezan kontuak Jaurerriaren herri-diruagaz lotutako
ofizial eta enparaduko guztiei.

.
N

8 “Alcalde Billetero” eritxan karguaren ardurapean egoan Bizkaiko Jaurerritik burdin-mearik
kontrabandoz atara ez eiten zaintzea, foruz galerazota egoan-eta (galerazpen hori Foru
Barriren |. Atalaren XVII. Legean agertzen zan eta Bizkaiko olak burdin barik ez geratzea
lortu gura eban). Kargu horren sorrerea, LABAYRUren aburuz, 1534.ekoa da. Jatorriz ez
zan foruetatik sortu, Batzar Nagusien eta Errejimendu Nagusiaren Dekretuetatik baino.
“Billeteroak” ikuskatu egin behar izaten eban ontzi guztien garraio-zerrendea, zenbat
burdin-mea eroen eta horretarako euken garraio-baimena; izan be burdinik kanpora
garraiatzeko ezinbestekoa zan-ta “Alcalde Billeteroak” emondako garraio-gida. Ontziak
itzultzen ziranean barriro be ikuskatu egin behar izaten ebezan eta burdina jaso eban olak
jasotako mearen barri emoteko jaulkitako egiaztagiria eskatzen eben. Holako “alkateen™
kopuruan gora-beherak izan ziran: XVIl. mendean hiru egozan (Muskizen, Portugaleten eta
Galindon). XVI. mendea hasita, Uribilduek eta Uriak be holako “alkate” kargu hori sortuerazo
eben, izendapena euren arteko txandaka egiten ebela, Bermeoko Uribildutik hasita.
“Billeteroek” euren “alkateordeak” izendatu eikiezan; soldatak Jaurerriaren eta olen pentzu
izaten ziran; XIX. mendean ezabatu egin zan kargu hori.

129 LOPEZ ATXURRA, R., op. cit., 1178. orr.

130 AGIRREAZKUENAGA , J./ORTIZ DE ORRUNO, J. M2, “Las Haciendas Forales...”, op. cit., 75.
orr. eta hurr.

131 Aro horretako gora-behera historikoez eta juridikoez hurrengora jo leiteke: LARRAZABAL
BASANEZ, S., Contribucién a una Teoria de los Derechos Histdricos Vascos, Herri-
Arduralaritzaren Euskal Erakundea, Ofati, 1997, II. Kapitulua, 81-146. orr.

132 1852.eko urtarrilaren 7ko Erret Aginduak (paper zigilatua foruen aurkakoa izatea), 1868.eko
martiaren 3koa (zaldi eta burdien ganeko zerga ezarri ezina).

133 AGIRREAZKUENAGA, 1./ORTIZ DE ORRUNO, J. M2, op. cit., 92. orr.

9. Merkataritza-askatasunat®*

Foru-jaurpidetik eratorritako merkataritza-askatasunak eta euskal
aduanak kostaldean eta Frantziako mugan barik barrualdean, Foru-
Lurraldeen mugetan, egoteak lotura zuzena dauke forutasunagaz,
alde batetik berariazko ekonomia eta merkataritza eragin ebelako
eta, beste batetik, bere horretan mantentzeko burrukatu ebelako
euskal foru-agintariek, aduanok kostaldera eta Frantziako mugara al-
datzeko Estatuko botereen ahaleginen aurka. Horretara, bada, XVIII.
mendean zehar lehenengo eta, azkenik, XIX. mendean zehar, adua-
nen inguruko auzi horrek oso garrantzi handia izan eban foru-jaurpi-
dearen azkenaldian®®,

Merkataritza-askatasuna Bizkaiko Foru Zaharrean agertzen da
araututa, VII-IX. eta XVI. atalaburuetan hain zuzen be. Bere aldetik,
1526ko Foru Barrian be agertzen dira gai honen inguruko arau na-
gusiak. Horretara, bada, I. Atalaren X. Legeak hurrengo hau dino:
“Baita, esan eben: Foruz, usarioz eta oituraz eta erri-eskubidez ebela,
aitaturiko Bizkaitarrak Aitonen seme diranez, euren etxeetan gura da-
ben guztia erosi, saldu ta artzeko aukera izan dabela ta onantxe izan
dagiela, orretan aske izanik, euna dala, burdifia dala naiz beste edozer
dala, saldu ta erosi daitekena izan ezkero, orain arte beti izan diranez”.
Beraz, askatasuna egoan Bizkaian eta enparaduko foru-lurraldeetan
herritarren erabilera eta kontsumorako edozein merkatugai sartzeko
eta bertoko merkatugai guztiak kanpora saltzeko inolako zerga edo
arielik ordaindu barik. Baina Estatutuko gainontzeko lurraldeetatik
etorritako merkatugaiak, eta eurotara saldutakoak, zergapetuta ego-
zan. Horren ondorenez, beraz, kanpotik zergak ordaindu barik eka-
rritako merkatugai guztiak foru-lurraldeetan baino ezin izan eiteke-
zan erabili edo kontsumitu, eta ez Erreinura bialdu, kontrabandorik
egon ez eiten, nahiz eta hori inoiz ez zan guztiz lortu.

Horren guztiorren inguruko arau zehatzak ikusten doguz Foru
Barrian, hain zuzen be XXXIIl. Atalean. Halanda ze, I. Legeak debeka-
tu egiten dau kanpora ataratea Bizkaira ekarritako bizikaiak; Bizkaira
bizikai eta hornigaiak ekarten ebezan itsasontzien betebeharrak ezar-
ten dira (ll. Legea); Bizkaira bizikaiakaz etorritako itsasontziek ber-
matuta eukela euren jatorrizko portuetara itzultzea, beti be daroezan

merkatugaiak kanporatzeko mugarik ez baegoan®® (lll. Legea); eta ,
azkenik, barriro be gogoratzen zan bizkaitarrek askatasun osoa euke-
la edozein bizikai-mota saltzeko eta erosteko (IV. Legea).

Berariazko jaurpide juridiko hori ondo sustraituta egon zan beti-
danik eta guztiek onartzen eben, horren erakusgarri dala Espainiak
nazioarteko mailako enparaduko potentziakaz izenpetutako Itunetan
be jaurpide hori beren-beregi aitatu izana. Noraino helduko zan ho-
ri ze jaurpide berezi hori mantendu egin zan bardin Espainiagaz
gerran egozan nazioak baziran be. Ildo horretatik, Espainiaren eta
Ingalaterraren artean 1713ko urriaren 9an izenpetutako Utrecht-eko
Itunaren 3. klausulan ezarri ziran Espainiaratutako merkatugaiak in-
gelesek ordaindu beharrakoak, Bizkaia eta Gipuzkoa salbuetsita, lu-
rraldeok aurreko Espainiako Errege izan zan Carlos Il. garaian euken
jaurpideagaz jarraituko ebelako (hau da, merkataritza-askatasunagaz
eta aduanen salbuespenagaz jarraitzen eben, foru-tradizioaren ara-
bera). Bizkaitik eta Gipuzkoatik Gaztelara edo Aragoira kanporatzen
baziran, orduan bai ordaindu behar izango zala sarrerako aduanan
merkatugaioi egokien zerga. Eta Utrecht-eko Itunaren aurretik be
gauza bera ezarri zan Espainiaren eta Ingalaterraren arteko 1666ko
Itunaren 4. atalburuan. Goragoan idatzi dodanez, hain sustraituta
egoan ze, Gipuzkoako edota Bizkaiko eta Lapurdiko kostaldeko eus-
kaldunen arteko itunak Aro Moderno guztian zehar jarraitu ebela,
Lapurditik etorritako bizikariak askatasun osoz sartzen zirala gure
portuetan, nahiz eta Espainia eta Frantzia alkarren kontrako gerran
ibilise,

Ez da harritzeko, beraz, euskaldunen merkataritza-askatasunaren
garrantzia deigarri izatea Alexis de TOCQUEVILLE jaunaren mailako
idazle batentzat, “La democracia en América”**® lan ospetsua idatzi
ebanean beren-beregiko aitamena egiten dau-eta: “... Espainian bazi-
ran probintzia batzuk berariazko aduana-sistema eta guzti, eta horreta-
rako gaitasuna, berenez, burujabetasun nazionala daben herriei jagoke.
Ameriketan Kongresuak baino ez dau Estatuen merkataritza hartu-emonak
arautzeko aginpidea. Konfederazioaren Gobernua, beraz, Espainiako errei-
nua baino zentralizatuago dago horretan. Bestalde, egia da be Frantzian

eta Espainian erregeen aginteak, halan baleritxo, indarrez ezarri leikeala
erreinuaren Konstituzioak eragozten ebana; baina, edozelan be ondorenak
berberak ziran. Ni teoriari buruz nabil baina...”.

Ikusi dogunez, bada, aduanetan zergarik ordaindu behar ez izate
horren barruan bertoko herritarren erabilerarako eta kontsumorako
atzerritik ekarritako bizikari eta hornigai guztiak sartzen ziran, bai-
ta atzerrira bialdutako merkatugai, industriagai eta nekazaritzagai
guztiak be. Aduanak, hortaz, Foru-Lurralde ziranen eta ez ziranen
arteko mugan egozan. Eta aduanen sistema hori aduana-mota bik
osatzen eben, alde batetik aduana nagusiak ziranak eta, beste alde
batetik “aduanatxo” izenarekin ezagutzen ziranak. Aduana nagusiak
Nafarroa eta Aragoiren arteko mugan hasi eta Ebro ibaian zehar joia-
zan Tuteratik eta Balmasedaraino. Nafarroak Araba eta Gipuzkoagaz
eukan merkataritzaren ganeko eskubideak kobratzeko lekuak zi-
ran aduanatxoak. Aduana Nagusiak ondorengoak ziran: Aragoin
Salvatierra de Ezcakoa, Nafarroan (“tabla” izenarekin ezagutzen
ziranak) Zangozakoa, Tuterakoa eta Bianakoa, Araban Gasteizekoa
eta Bizkaian Ordufiakoa eta Balmasedakoa. “Aduanatxo” zeritxa-
nen kokalekuak zirala-ta, hurrengo herriotakoak aitatu geinkez:
Gipuzkoan Tolosa, Villafranca de Oria, Ataun eta Segura; Nafarroan
Etxarrri-Aranaz, Lekunberri, Amaiur eta Lizarra; eta Araban Bernedo
eta Kanpezu.

Bizkaiari jagokonez, aduana bi izan zituan, Ordufiakoa eta
Balmasedakoa, Gaztelagazko mugan. Alberto ANGULO MORALES®
jaunak aduanen sistemari buruz argitaratutako liburu bikainean azal-
tzen deuskunez, Gaztelako Zerga-Administrazioak Kantabriako Barruti
zeritxanaren barruan sartzen zituan aduana biok, eta eurokaz ba-
tera Gasteizekoa eta menpeko aduanak; barruti horren arduradun
Gobernadore bat egoan eta zeregintzat eukazan bai “erregistroa”
(aduanako erregistroaren eta pertsonalaren jardueraren ganeko kon-
trola) bai “erresguardoa”*** (iruzurraren eta kontrabandoaren gane-
ko kontrola). Ganera, Barruti guztirako berariazko epaile-aginpideak
eukazan errenta orokorren aurka egindakoei buruzko edozein auzi-
tan (langileek euren zeregina txarto egin izanaren ingurukoak, esku-

bideak ordaintzea gura ez edo atzeratu egiten ebenenen ingurukoak,
eta iruzurgile eta kontrabandisten ingurukoak). Gobernadore horrek
Aholkulari baten laguntza eukan beti eta Administratzaileak (auzia-
ren fiskal eragile lez) eta errondetako kaboek (sumarioak prestatzen)
be hartzen eben parte auzibideotan. Eta auziotan Gobernadore ho-
rrek igorpen-agiriak emoteak eta lehen auzialdiko aginpidea iza-
teak eragin ebazan, hain zuzen be, foru-agintariakazko tira-birak,
Gobernadorearen igorpen-agiriok kontrolatu gura izan ebezalako fo-
ru-baimenaren bitartez.

Gobernadorearena ez eze, beste kargu garrantzitsu batzuk be ba-
ziran. Esate baterako, Ordufiako eta Balmasedako aduana bakotxa-
ren arduradun Administratzaile bat egoan. Azpimarratzekoa da be
Errenten Eskribaua, hurrengo zereginak baino ez eukazana Ordufia
eta Balmasedan: igarotako merkatugaiak ikuskatu eta zerrendatu, gi-
da-errolden eraentzaz arduratu, aduanen inguruko auzi eta negozioen
eskriturazioak egin eta bere organoek emondako bandoak eta edik-
tuak argitaratu Uri horretan zein Uribildu horretan. Beste alde batetik,
eta errondak egiterakoan, errondetako eskribauak joaten ziran erron-
da ibiltariakaz batera, eta fedemoile publikoen zereginak egiten ebe-
zan orduan.

Gane-ganetik azaldu gura izan dodan hori izan zan Euskal Herriko
aduanen ohiko antolaketea, baina Felipe V.a Espainiara heldu zanean
gauzak aldatzen hasi ziran. Ideia bateratzaileakaz heldu zan, eukan
jatorri frantziarretik eratorritakoak, eta berehala indarbakotu zituan
Aragoiko Koroaren Foruak, “Decretos de Nueva Planta” eritxenen in-
darrez. Euskal Foruak ez zituan indarbakotu, ostera, foru-lurraldeok
bere alde izan zitualako Suzesio Gerran. Baina merkataritza-askatasu-
na, Aduanak barrualdean egotea eragiten ebana, bai jarri ebala bere
jomugatzat. M2 Angeles LARREA eta Rafael MIEZA#? historialariek ida-
tzi dabe egoera hori iraintzat hartzen ebala Erret Ogasunak eta, gane-
ra, galera handiak eragiten eutsozala uste ebala. Beraz, 1717ko abuz-
tuaren 31n*3 Erret Dekretu istilotsua emon eban Felipe V.ak aduanak
Frantziako mugara eta kostaldera aldatzeko. Foruen aurkakotzat jo
zan agindu hori, baina Erregeak mantentzea erabagi eban eta, horren

ondorenez, “Aduanen aldaketeagaitiko matxinada” izenagaz ezagu-
tzen diran iskanbila eta liskar ospetsuak gertatu ziran, batez be Bilbon.
Matxinada hori menderatzeko indar handiz aritu zan Erregearen ar-
mada, eta lurraldearen zati bat soldaduakaz hartuta izan eban. Baina
nahiz eta aduanak kostaldera eta mugara aldatu, Aduana barriakaz
lortutako diru-bilketak gehitu beharrean gitxitu egin ziran, merkatari
gehienak Baionara joan ziralako. Aitatutako idazleok argitaratu dabe-
nez, kontuan hartuta merkataritzatik ataratakoa zala Gobernuarentzat
etekinik garrantzitsuena, enparadukoetan Foru-Lurraldeak ez ziralako
aberatsak, ba Aduanak barriro be ohiko tokietara aldatzea erabagi zan
1722ko abenduaren 16ko Erret Dekretuaren bitartez. Hori, PORTILLO
VALDES!* jaunaren eritxian, foru-kultura probintzialaren “topoi” go-
gokoenetarikoa bihurtu zan, baita “salbuestitako probintzien beneta-
ko erreferente konstituzionala” be.

Beste ade batetik, Alberto ANGULO MORALES jaunak euskal lu-
rraldeetako aduana-administrazioari buruz argitaratutako liburuan
atal osoa eskaintzen deutso aztertzeari zelangoak izan ziran XVIII.
mendean Araba, Bizkaia eta Gipuzkoaren hartuemonak Borboitarren
Etxeagaz!“s. ldazle horrek esaten deusku aduanen ikuspuntutik lu-
rraldearen bardintasun-prozesuari ekitea ezinbestekoa zala barru-
ko merkatua sortzeko. Prozesu horren aurrean foru-lurraldeak tinko
mantendu ziran merkataritza-askatasunaren aldeko, euren ekono-
mia lehorreko aduanek eskaintzen ebezan abantailen arabera an-
tolatuta eukelako, eta horreri esker baliapide gitxi eukan Herriaren
horniketea egin eitekean, atzerritik ekarritako kontsumogaiak 0so
prezio erakargarrian lortu eikiezan-eta, ez egozalako zergapetuta.
Horrek, dana esan beharra dago, Gaztela eta Aragoiranzko kontra-
bando itzela egotea eragin eban. Merkatuaren batasuna lortzeko,
Felipe V.a Erregeak lehorreko aduanak (barrualdekoak) kendu egin
zituan Aragoi, Katalunia eta Valentzian (1714ko azaroaren 16ko Erret
Agindua) eta gauza bera egitera joian gure lurraldeetan lehenago be
aitatu dogun 1717ko abuztuaren 31ko Erret Dekretuaren bitartez6.

Horrek eragin oso kaltegarria ekarriko eutsen kontsumitzaileei, eta
gehitzen badeutsagu uzta negargarriak izan zirala orduantxe, ba haor

1718ko Matxinadaren arrazoiak. Foru-Lurraldeak berehala agertu zi-
ran kexu, eta, matxinada zabalduko zan bildurrak eraginda, ebazpen
barriak emon ziran 1718an bizikai, fruitu eta kontsumogaien gane-
ko zerga barrietatik salbuetsita geratu eitezan lurraldeotako herrita-
rrak. Hata guzti be, kexak jarraitu egin eben alde batetik eta, bestetik,
hartutako neurriekin ezin izan ziran ekidin kontrabandoa eta iruzurra,
galera handiak eraginez Erret Ogasunari (eskubideakaitiko diru-bilke-
tak murriztu egin ziran eta “erresguardoak” kostu handiak eukazan).
Guzti horren ondorenez, 1722ko abenduaren 16ko Erret Dekretuaren
bidez Aduanak betiko lekura barriro be bueltatea erabagi zan eta au-
ziaren konponbidea 1723an etorri zan Arabaren kasuan eta 1727ko
Kapitulatuaren bidez Bizkai eta Gipuzkoarenean.

Tira-birak barriro be izan ziran XVIIl. mendearen azkenaldian,
euskal gizartea azaldatu eben neurri bi hartzea erabagi zanean:
Ameriketagazko = merkataritza-askatasunerako  1778ko  Araudia
(Ameriketako koloniakaz merkataritza-hartuemonak izateko zen-
bait portu baimendu ziranean, Bilboko eta Donostiako portuek ez
eben baimen hori lortu, Gobernuak argi eukalako lehorreko aduanak
kostaldera aldatzen ez ziran bitartean euskaldunek ez ebela izango
Ameriketako koloniakaz askatasun osoko merkataritza izatearen onu-
rarik#”) eta Nafarroako Erreinutik eta Salbuetsitako Probintzietatik#®
Gaztelara eta Aragoira sartutako bizikai eta fruituen ganeko 1789ko
Aduana-zerga, Espainia barruko merkatua galtzea ekarri ebana, hain
zuzen be zerga horrek garestitu egiten zitualako euskal merkatugaiak.
Horrek guztiorrek eztabaida latzak eragin zituan merkataritza-askata-
sunaren eta Foruen inguruan eta, FERNANDEZ ALBALADEJO® idaz-
learen esanetan, aduanen auzia foruen auzi bihurtu zan, auzi horren
ondorio latzak XIX. mendearen lehenengo erdian azaldu zirala.

Gai guztion inguruko azterlan sakona argitaratu dau Coro RUBIO
POBES™® idazleak oraindik oraintsu, eta azterlan horren ildotik jarrai-
tuko dot hurrengo lerrootan. Arazoak laster azaldu ziran, ze 1815ean
eratu zan Junta de Reforma de Abusos de la Real Hacienda de las
Provincias Vascongadas eritxana, egoerea aztertu eta konponbide-neu-
rriak bilatzeko. Harek emondako eizpena —1819. urtean— negarga-

rria zan foru-jaurpiderako: aduanak kostaldera eta Frantziako muga-
ra aldatzea proposatzen eban. Fernando Vll.a Erregeak ez eban hori
egin, baina aduanetako trafikoaren ganeko kontrola areagotu egin
eban, Gobernuaren ordezkarien aginpide-eremua indartu eta adua-
na-zergak egokitzeko politika gogorra ezarri eban, kolonietako mer-
katugaietan eragin ebana (horren inguruan esan behar da 1817ko
uztailaren 10eko Erret Aginduak zerga gehiago ezartzen eutsezala
Euskal Probintzietatik Gaztelara eta Aragoira sartutako kolonietako
merkatugaiei eta, beraz, merkatalgoiok asko garestitzen ziran jatorriz-
ko baimendutako portuan ordaindutako zergei beste horreek be gehi-
tu ezkero).

Cadizeko Konstituziotik eratorritako jaurpidea indarreratu za-
nean 1820an, aduanak kostaldera eta Frantziako mugara aldatu zi-
ran (1821ko urtarrilaren lean), eta euskal ekonomi sistema derri-
gorrean sartu zan merkatu espainiarrean. Hata guzti be, hirurteko
liberala amaitu zanean, neurri hori bertan behera geratu zan. Baina
Donostiako Udala, merkatari donostiarren agindupean, Gipuzkoaren
aurka azaltzen hasi zan, merkatariok ikusten ebelako eurentzat inte-
resgarria zala alde batetik Ameriketatik merkatugaiak zuzenean ekar-
teko Donostiako portuak baimena izatea eta, bestetik, aduanak kos-
taldean egokeran Gaztelako, Nafarroako eta Aragoiko merkatuetan
askatasunez aritu eitekezala. Auzi horrek ekarri eban, hain zuzen be,
Donostiako Uriaren eta Gipuzkoako Probintziaren arteko hartuemo-
nak etetea, nahiz eta Donostiako Udalak aduanen aldaketea ez eska-
tu, beren-beregi, 1831. urtera arte.

Bizkaian, ostera, gauzak beste era batera egozan. Udalak,
Kontsulatuak eta Foru Aldundiak bat egiten eben®s? Foruen, por-
tuen baimenaren edo aduanen inguruko edozein gora-beheratan.
Jarrera hori azaltzerakoan, Coro RUBIO POBES idazleak esaten dau
eutsi egin eutsiela “... jarrera kontserbatzaileari, argi ta garbi adie-
razten ebana ez zala gura inolako merkataritza onuruarik, baldin eta
Foruen galeraren bat baekarran.” Baina Donostiako merkatariek ez
eben nahikotzat joten portua baimenduta izatea, horretatik ezer gi-
txi atara eikielako foru-lurraldeen eta enparadukoen artean adua-

na-zergaren muga baeuken. Beharrezkoa eben, beraz, alde batetik
aduanak kostaldera eta Frantziako mugara aldatzea eta, bestetik, sis-
tema babesgarria ezartzea euren merkataritza-jarduera frantziarren
konpetentziatik babesteko.

Araban eta Bizkaian, ostera, interesak beste batzuk ziran, Bilbok
irabazi handiak lortzen ebazalako kostaldearen eta barrualdearen ar-
teko kontrabando ugariari esker eta Gasteizek aduana-zergatan eu-
kalako diru-iturririk garrantzitsuenetakoa (hortik etorkozan-eta uri-
bilduak eukan diruzko zein merkataritzazko bizitasuna eta lanpostu
ugaritasuna). Foru-Lurralde biotan, Bilbon eta Gasteizen bizi eta ne-
gozioak eukezanak ziran udalak zein foru-erakundeak kontrolatzen
ebezanak eta, beraz, uriburuaren interesak eta probintziarenak guztiz
bat etozan. Gipuzkoan ez zan holan gertatu, Donostiako Udalean na-
gusi ziran merkatarien interesak eta foru-erakundeetan agintzen eben
“handikien” interesak guztiz kontrakoak ziralako. Horrenbesteraino
heldu zan gatazka ze, 1840ko abuztuan Donostiako Udala eskatze-
kotan izan zala Gobernuari —azkenean modu ofizialean egin ez eban
arren— Nafarroagaz bat egitea, Gipuzkoako Probintziak ukatu egi-
ten eutsazalako Udalak eskatutako eta ezetara be galdu gura ez zi-
tuan foru-aldaketa batzuk (esaterako aduanen ingurukoak; 1837ko
Konstituzioagaz lortutako eskubide politikoen ingurukoak; kargu pu-
blikoetara heltzeko aitonseme izan beharra kendu izanaren inguru-
koak; Udala Aldundiagazko burujabe izatearen ingurukoak; eta udal
hauteskundeetarako foru-sistemaren ordez sistema erkidea ezartea-
ren ingurukoak, sistema horren bitartez merkatari burgesek kontro-
latu egin eikielako Udala). Nafarroa prest egoan aduanak Pirinoetara
aldatzeko eta, orokorrean, bere foru-sisteman aldaketen batzuk sar-
tzearen alde egoan, bai justiziaren eta eskubide politiko eta zibilen
ingurukoetan, bai Udaletan, Aldundian edota merkataritzan eta aba-
rrekoetan, eta hori guztiori Foruen alderdi ekonomikoa mantentzeko
eragozpen barik.

Bilbon, Udalak eta Merkataritzarako Batzarrak (1829ko
Merkataritza Kodea indarreratu zanetik Kontsulatua ordezkatzeko
sortutakoa) Foru Aldundian egoan indarren oreka berbera euken es-

kala txikiagoan. Merkatari bilbotarrak oso gustora egozan foru-jaur-
pideagaz, interes handiak eukezalako bertan (foru-errepide sareko
inbertsioak, Aldundiari emondako maileguak, etab.) eta librekanbio-
zaleak ziran ganera (librekanbioa eta Bizkaiko Foruak guztiz bate-
ragarriak baitziran); ez euken, beraz, aldaketarako arrazoi askorik.
Horreri gehitu behar deutsagu herritarrek aduanak lehorrean man-
tentzearen guztiz alde egozala, betiko Foruak babesteagaitik ez eze,
aduanok kostaldera eta Frantziako mugara aldatzeak kontsumogaiak
asko garestituko ebazalako.

Espartero Jenerala agintera heldu zanean 1840an aldibaterako
Erregente lez, Diputazio Probintziala bere aginpide guztiakaz barriro
be indarreratzea eskatu eban Donostiako Udalak (Foru Aldundia ber-
tan behera iztea ekarrela horrek ondoren moduan). Nafarroakoak,
bere aldetik, berariazko jaurpidea konstituzio-arauetara egokitzea
onartu eban 1840ko abenduan (eta horren ondorenez izan ziran
1840ko abenduaren 15eko Erret Dekretua lehenengo, foru-egokitza-
pena egin arte Nafarroan aldibaterako indarrean izango ziran zenbait
neurriri buruzkoa, eta 1841ko abuztuaren 16ko “Ley Paccionada”
deritxana gero). Beraz, ez da harritzekoa “konponbide nafarra” do-
nostiarren gustukoa izatea. Bilboko merkatariei jagokenez —Bilboko
Merkataritza Batzarra ordezkaritzagune ebela— esan beharra dago
merkataritzaren egoerea hain kaskarra izakeran (lehen karlistadaren
ondorenezko krisialdia batetik eta aduanak aldatzea ez bazan onar-
tzen euskal merkatugaien ganean ezarritako zerga ugariak handitze-
ko eta handitzeko Gobernuaren joerea bestetik), merkatariok gero
eta kezkatuago ikusten ebela Madrileko Gobernu aurrerakoiaren ja-
rrerea, foruen guztiz aurkakoa. Horregaitik, bada, Foru Aldundiari
eskatu eutsoen prest egon eitela 1839ko urriaren 25eko Legeak eza-
rritako Foruen behin-betirako konponbidea atontzeko eta alde ba-
tera itxi egiala beste Foru Aldundiakaz batera gai horren inguruan
erakutsitako jarrerea, hau da, denborea irabazi gurean ibiltearena.

Bilboko merkatariak, Jaurerriaren jarrerearen alde egon izan zira-
nak beti, foru-jaurpidearen babesle sutsu izatetik aldentzen hasi zi-
ran, praktikotasun hutsezko arrazoiakaitik. Ikusi barri dogunez, karlis-

tadaren osteko egoerea 0so larria zan eta Esparteroren Gobernuaren
foruen aurkako aduana-zergen jokaerea gero eta gogorragoa zan.
Ildo horretatik, Gobernu zentralak kendu egin eban “beneficio de
bandera” eritxana (Bilboko Uribilduak eukan pribilegioa, portuan iz-
ten ziran merkatugaiak sartzeko baimena emoten eutsana), adua-
na-zerga barrietatik kanpo itxi zituan bere merkatugaiak (euskal
trafikoari ezarritakoak baino mesedegarriagoak ziranak) eta Bilboko
merkataritzaren hondamendia ekarriko leukien beste neurri batzuk
hartzeko mehatxua egin eban.

Bizkaiko Jaurerria kezkatu egin zan eta, jarrera oso diplomatikoa
hartuaz, merkatari bilbotarren joera hori aldatzeko ahaleginak egin
zituan. Merkatariok Jaurerriagaz ordura arte izandako leialtasuna go-
raldu eta bizkaitar guztien batasuna (merkatariak be barruan zirala)
eskatu eban foru-erakundeen inguruan; Gobernuari beste konponbi-
deren bat eskatuko eutsola agindu eutsen merkatariei, hain zuzen be
Herriaren industriarako eta merkataritzako barrikuntza kaltegarririk
sartzea galerazoteko®3. Coro RUBIO POBES!* idazleak ondo baino
hobeto adierazo dauanez, “... Jaurerriaren eta merkatarien arteko
ezadostasunak ez eben aurrerago egin. Urriko gertakizunek arazo
guztion amaiera ekarri eben bat-batean”.

Euskal Probintziakaz konponbidea negoziatzeko Gobernuaren
Batzordeak bere kabuz prestuturiko “Foruak Aldatzeko Lege-
Egitasmoa” aurkeztu eban 1841eko urrian. Egitasmo horren bitar-
tez foru-jaurpidea indarbakotu egiten zan eta euskal lurraldeei ez
jaken gertzen zelanbaiteko administrazio-autonomia baino. Une
horretan Esparteroren aurkako altxamendu moderatua gertatu
zan, O’Donnell eta Narvaez buru zirala Maria Cristina Erreginaren
laguntza eukana Frantziatik. Euren asmoa Erregentea agintetik
kentzea zan eta Aldibaterako Gobernua izendatzea iparreko pro-
bintzien altxamenduaren bitartez, Foruak inolako baldintza ba-
rik berreskuratuta eta guzti. Altxamendu horren alde agertu ziran
Foru Aldundiak, baina Donostiako Udala lehenengo-lehenengota-
rik egon zan Jeneral-Erregentearen alde. Altxamenduak porrot egin
eban eta, mendeku moduan, zoritxarreko eta ondo ezaguna dan

1841eko urriaren 29ko Erret Dekretua indarreratu zan. Dekretu ho-
rrekin Korrejidoreen ordez Goi-Agintari Politikoak jarri ziran, Udalek
foru-sistemaren arabera barik sistema arruntaren arabera antolatze-
ko agindua jaso eben, Foru Aldundiak eta Batzar Nagusiak bertan
behera geratu eta Diputazio Probintzialak eratu ziran, zerga-bilke-
taz eta herri-diruen banaketeaz eta inbertsioez arduratuko ziran
Batzorde Ekonomikoak sortu ziran lurralde bakotxean Diputazio
Probintzialak horretan aritu arte eta foru-baimena kendu egin zan.
Azkenik, bere 9. artikuluan, aduanak kostaldera eta Frantziako mu-
gara aldatzea agintzen zan. Merkataritza-askatasuna eta aduanen
salbuespena indarbakotu egin ziran eta ez ziran barriro sekula be
indarreratuko®®s.

134 Merkataritza-askatasunaz eta Aduanez, hurrengootara jo leiteke: ANGULO MORALES,

A., Las puertas de la vida y la muerte: la administracion aduanera en las provincias vas-

cas (1690-1780), Euskal Herriko Unibertsitateko Argitalpen Zerbitzua, Bilbo, 1995;
ARALAR, J. de, Los adversarios de la libertad vasca, eta honetan be: Felipe V y las Aduanas
Vascas, (IX. Kapitulua, 167. orr.), Ekin, 15-16. orr.; 1995; ARANGUREN Y SOBRADO,

F., Demostracion..., op, cit., 371-378. orr.; ARTINANO Y ZURICALDAY, A., El Sefiorio de
Vizcaya..., op. cit., 431-451. orr.; BASURTO LARRANAGA, R., Comercio y Burguesia Mercantil
de Bilbao en la segunda mitad del siglo XVIII, Bilbo, 1983; BASURTO LARRANAGA, R.,
“Algunas ideas sobre la economia de Vizcaya y de Bilbao en el siglo XVIII”", IX Congreso de
Estudios Vascos. Antecedentes proximos de la sociedad vasca actual, siglos XVIII y XIX, Eusko
Ikaskuntza/Sociedad de Estudios Vascos, Donostia-San Sebastian, 1984, 371-373. orr.;
BILBAO, L. M., “Transformaciones econémicas en el Pais Vasco durante los siglos XVI y
XVII”, Historia del Pueblo Vasco, Donostia, 1979, II. Iki., 111-144. orr.; CANGA ARGUELLES,
J., Diccionario de Hacienda con aplicacién a Espafia, Fabrica Nacional de Moneda y Timbre,
Madril, 1968, 409. orr.; CIAURRIZ, A., Sarrera: “Comercio”, Diccionario Enciclopédico
Vasco, Aufiamendi, Donostia, 1976, VII. Iki., 373-402. orr.; CORONAS GONZALEZ, S.,
“Derecho mercantil y Derecho de la Mar de las villas vizcainas medievales*, Congreso

de Estudios Histéricos: Vizcaya en la Edad Media, Eusko Ikaskuntza/Sociedad de Estudios
Vascos, Donostia, 1986, 91-112. orr.; DIAZ DE MENDIVIL, A., Linterna méagica, o sea,
revista a los partidos politicos de Bilbao, Madril, 1941, 16-17. orr.; ECHEGARAY, B., La

vida civil de los vascos a través de sus instituciones juridicas, Donostia, 1923; FERNANDEZ
ALBALADEIO, P., La crisis del Antiguo Régimen en Guipuzcoa, 1766-1833. Cambio econd-
mico e historia, Akal, Madril, 1975, 239-244. orr.; FERNANDEZ ALBALADEJO, P., “Algunos
textos sobre la polémica entre libre comercio y Fueros hacia 1780”, Boletin de la Real
Sociedad Bascongada de los Amigos del Pais, XXXII, 1. eta 2. Koadernoak (1976), 229-269.
orr.; FERNANDEZ DE PINEDO, E., “Etapas del crecimiento de la economia vasca, 1700-
1850”, Papeles de economia espafiola, 20 (1984), 309-318. orr.; FONTECHA Y SALAZAR,
P., Escudo..., op. cit., 137-172. orr.; FLORANES, R., Discurso histdrico y legal sobre la exen-
cion y la libertad de las tres Nobles Provincias Bascongadas, Bilbo, 1766, in LABAYRU, E. .,
Historia General de Bizkaya, La Gran Enciclopedia Vasca, Bilbo, 1971, Epilogoa, 751-883.
orr.; GARATE OJANGUREN, M., “Comercio directo con América y Fueros: 1778-1780",
Boletin de la Real Sociedad Bascongada de los Amigos del Pais, XLI (1985), 3-36. orr.;
LABORDA MARTIN, J. J., “El arranque de un largo protagonismo: la recuperacién comer-
cial de Vizcaya a comienzos del siglo XVIII”, Saioak. Revista de Estudios Vascos, 2 (1978),
136-181. orr.; LABORDA MARTIN, J.J., “Materiales para el estudio de la politica comercial
durante el primer reinado de Felipe V: el valor ilustrativo del caso vizcaino (1700-1727)”,
Cuadernos de Investigacion Histérica, 5 (1981), 73-112. orr.; LARRANAGA ELORZA, K.,
Sarrera: “Consulado”, Diccionario Enciclopédico Vasco, Aufiamendi, Donostia, 1976, VII.
Iki., 515-527. orr.; LASALA Y COLLADO, F., La ultima etapa..., op. cit., 155-156. orr.;
LLORENTE, J. A., Noticias histéricas..., op. cit., 339-349. orr.; MARICHALAR, A./MANRIQUE,
C., Historia y Fueros..., op. cit., 334-335. orr.; NOVIA DE SALCEDO, P., Defensa histérica...,
I1l. Iki., 327-363. orr.; MUNOZ PEREZ, I., “Mapa aduanero del XVIII espafiol”, Estudios
Geogréficos, 61 (1955), 747-764. orr.; PORTILLO VALDES, J. M., Monarquia y Gobierno
Provincial. Poder y Constitucién en las Provincias Vascas (1760-1808), Centro de Estudios
Constitucionales, Madril, 1991, 460. orr. eta hurr.; RODRIGUEZ GARRAZA, R., “Fueros,
liberalismo y carlismo en la sociedad vasca (1770-1841)”, Il Euskal Mundu Biltzarra.
Antzinako Erregimenaren krisia, Txertoa, Donostia, 1988, IV. Iki., 303-330. orr.; RUBIO
POBES, C., Revolucién y tradicién. El Pais Vasco ante la Revolucion liberal y la construccion del
Estado espafiol, 1808-1868, Siglo XXI, Madril, 1996, 91-126. orr.; SARRABLO AGUARALES,
E., “El comercio de Vizcaya en el siglo XVIII”, Revista Financiera del Banco de Vizcaya, 78
(1951); Sarrera: “Aduana”, Diccionario Enciclopédico Vasco, Aufiamendi, Donostia, 1970, I.

Iki., 127-130. orr.; Sarrera: “Fuero”, Diccionario Enciclopédico Vasco, Aufiamendi, Donostia,
1982, XIV. Iki., 319-347. orr.; SORALUCE, N., “El libre comercio vascongado”, Revista de
Espafia, XLVI (1875), 330-356. orr.; ZABALA, A., La funcion comercial del Pais Vasco en el
siglo XVIII, Haramburu, Zarautz, 1983.

Merkataritzarako askatasunaren eta forutasunaren hartu-emonaz eta foru-aroaren azkenal-
dean aduanen gaiak izandako garrantziaz aitamen berezia egin dau MONREAL irakasleak
(MONREAL ZIA, G., “El Derecho Histérico Vasco y su originalidad”, op. cit., 143. orr.).

Gogoratu dagigun Foru Barrian bertan galerazota egoala atzerrirako burdin-mearik ataratea
(I. Atalaren XVII. Legea).

FLORANES, R. de, “Discurso...”, op. cit., 789. orr.; MARICHALAR , A./MANRIQUE, C., op. cit.,
265. orr.

CIAURRIZ, A., Sarrera: “Comercio”, op. cit., 384. orr.

TOCQUEVILLE, A. de, La democracia en América, Ouvres complétes, J. P. Mayer jaunaren
zuzendaritzapean argitaratutako behin betiko edizioa, I. Iki., De la Démocratie en Amérique,
Gallimard, Paris, 1961. (Lehenengo Zatia, VIIl. Kap., 118. orr., —Atribuciones del gobier-
no federal—). Gaztelerazko testuaren argitalpena: TOCQUEVILLE, A. de, La democracia en
América, Sarpe, Madril, 1984, I. Iki., 124-125. orr.

ANGULO MORALES, A., Las puertas de la vida y la muerte: la Administracién aduanera en las
Provincias Vascas (1690-1780), op. cit., 59-62. orr. eta 67-90. orr.

Foru Lurraldeeetan oso gauza zabaldua zan kontrabandoa, eta hori kontrolatzeko (“erresguar-
doa”) eta galerazoteko zaindari-taldeak atondu ziran. Kantabriako Barrutian, bada, bost “zal-
dun-erronda” edo talde egozan (Gasteizen bi, Ordufian, Agurainen eta Balmasedan) eta ha-
maika “oinezko zaindari-talde” (Ataunen, Tolosan, Seguran, Bernedon, Kanpezun, Artziniegan,
Alegria, Gasteizen, Ordufian, Balmasedan eta Agurainen). Kantabriako Barrutiko zaindari
guztion ganetik Zaindari Nagusia egoan eta teniente bat erronda bakotxaren buru (Gasteizen
bi) eta errondako eskribauak eta zaldizko zaindari edo ministroak be baegozan. Oinezko zain-
dari-taldeko kabo bat eta oinezko hiru ministro egozan. Lege-hausteen aurkako burrukarako
aginpide berezien jabe izaten ziran zaindari-taldeok, arma zuriak eta su-armak erabili eikiezan,
leku sakratuetan sartu egin eitekeazan, merkatarien etxeak —atzerritarrenak be bardin— ara-
katu egin eikiezan, beste jurisdikzio batzuetakoak —militarrak zein eleiz-gizonak— harrapatu
eikiezan eta beste era bateko onura eta salbuespenak eukezan, esaterako kinta-zozketetatik eta
soldaduratzeetatik salbuetsita egotea.

LARREA SAGARMINAGA, M3, A./MIEZA MIEG, R., Euskalerriko Historiaren Sarrera, Bizkaiko
Batzar Nagusiak, Bilbo, 1991, 116-118. orr.

Beste Erret Dekretu batek, 1718.eko abenduaren 31koak, osatu egin eban.

PORTILLO VALDES, J. M., Monarquia y Gobierno provincial. Poder y Constitucion en las
Provincias Vascas (1760-1808), op. cit., 461. orr. Idazle horren aburuz, hurrengo hau bihurtu
zan euskal probintzien “topoi” gogokoen: “...por su especialisima fidelidad y amor a la que mi
animo no ha sido ni sera nunca perjudicarlos ni minorarlos sus Privilegios, Exempciones, Fueros y
pesando mas en mi estimacion confirmarles este concepto que qualesquiera intereses que pudie-
sen de lo contrario resultar a favor de mi Real Hacienda”.

145 [kus, Las Puertas de la Vida y la Muerte: La Administracion aduanera en las Provincias vascas

(1690-1780), op. cit., 205-231. orr.

146 Horren ondorenez, Bizkaiko aduanak lekuz aldatu eta Bilbora eroan ziran, haren ordezkaritza

-bulegoak Portugaleten eta Bermeon egozala.

Pablo FERNANDEZ ALBALADEJO jaunak idatzitakoaren aburuz, (“Algunos textos sobre la
polémica entre Libre Comercio y Fueros hacia 1780, op. cit., 229-230. orr., 1. oharra),
Gobernuak halako jarrerea izatearen arrazoia alde batetik kontrabandoa (diruarena batez be)
aienatu gurean bilatu behar da eta, beste batetik, Ameriketagazko merkataritza-hartuemo-
nak oztopatu gura izatean, izan be aduana-egoera berezia izanik Euskal Herrian, merkatu-
gai ugarien hornidura egoala, gehitu baino ez zalako egiten kontrabandoa eta Gaztelako
merkatariak egoera txarragoan geratzen ziralako Bilboko eta Donostiako merkatarien aldean.
Horrezaz gain, gogoratu bedi 1727.eko Kapitulatuetan autortutako “hornigaiak bertoratze-
ko askatasunak” zerga bako inportazioa ezarten ebala, beti be Euskal Herrion kontsumitzeko
baziran; halanda be, behin merkatugaiak bertoratu eta gero, barriro be atzerrira esportatzeko
edo Penintsula barrura kontrabando bidez sartzeko arriskua hor egoan.

Orduko terminologiaren arabera, Salbuetsitako Probintziok Bizkaia, Gipuzkoa eta Araba ziran.

FERNANDEZ ALBALADEJO, P., “Algunos textos sobre la polémica entre Libre Comercio y
Fueros hacia 1780”, op. cit., 231. orr.

RUBIO POBES, C., Revolucién y tradicion. El Pais Vasco ante la Revolucion liberal y la construc-
cion del Estado Espafiol, 1808-1868, Siglo XXI de Espafia editores, Madril, 1996, 91-126. orr.

1828.eko otsailaren 21eko Erret Aginduz lortu eben Donostiako eta Bilboko portuek
Ameriketagaz zuzeneko merkataritza-hartuemona izateko baimena. Edozelan be, baimen
horretakoa gauzatu ezinik ebilzan. Dana dala, Donostiak, 1836eko urtarrileko Erret Agindu
baten bitartez, lortu egin eban hori.

Jaurerriak eta Bilbo uribilduak alkarren artean historian zehar izaniko hartuemonak tira-bi-
raz beterik agertzen diran arren, berezian iskanbilatsua izan zan XIX. mendearen hasierea,
Bake Portuaren “eta “Zamakolada” ospetsuaren arazoen sasoia nonbait. M@ Angeles LARREA
eta Rafael MIEZA irakasleek idatzitako liburu baten (Euskalerriko Historiaren Sarrera, Bizkaiko
Batzar Nagusiak, Bilbao, 1991, 139-141. orr.), hurrengo hau adierazten dabe horren in-
guruan: “Orretan osorik sartu barik Bilbo artean batetik, eta bestetik Jaurerri artean egoan
larritasuna erakusten dauan gertaera bat gogoratu bear dogu. Bien arteko asarreak ez ziran
gauza barri. 1630 urtean izenpetutako itunak antxifiatik etorran egoera biurri bat amaitu nai
izan eben, eta azken baten Batzar Nagusietara Uriak joan barik gelditzera eldu arte. Geroago,
larrialdi au Bilbo eta Jaurerriko beste zati guztietan zeaztu zan, euren ekonomiagaitik aren-
gandik gitxi aldebanatzen zan uriak be tartean sartuta. lkusi dogu, giza-bideko gorakadetan,
asarreak nastetsu gertaten zirala ain zuzen be Bilbo’n. Bere ekonomiaren alak indarra eukan
Jaurerri guztian, orren eragin asko bere alde erabiliaz. Ifioiz Jaurerriak Bilbo’ren indar andi zan
merkataritzako monopolioa menperatu nai izan eban. 1802 urtean, Batzar Nagusietan, Dima’ko
ordezkari zan Simon Bernardo Zamkola jaunak Abando’ko erriberan, Nerbion’en uretan, merka-
taritzarako portu bat egitea eskatu eban. Ori aurrera eroatekotan, Bilbo’ren monopolioa etenda
geratuko zan, Jaurerriaren mesedean. Asmo orrek Godoi’ren oniritzia eukan, eta origaitik Bake
Portu deitura emon jakon. Bilbo’k, bai Bizkai barruan, eta bai kanpoan, orren aurka jokatu eban
al bestean eta ekian bestean. Eta auzia bere aurka erabagiko zala uste zanean, barrurako egin
zan erakunde militar baten egitasmua aitzakitzat artuta, Foru aurkakoa zala esaten asi zan (nai

eta 1802 urtean Batzar Nagusiak ontzat artuta euki) eta orren errua Zamakola’ri ezarri eutsan,
Nerbion be-inguruko eleiz-atetan sekulako asarreak sortu eragifiez. Au zala ta (Zamakolada),
Bake Portuko lanak gelditu eragin ziran bat batean, eta gudari talde ugari sartu ziran Bilbo’ra
eta Gipuzkoa’ko alde batzutara. Epaikariaren erabagia gogor agertu zan Zamakola’ren arerioen
aurka, baifia lanak barriro asi barik, geratu ziran, euren eragille nausia, Zamakola, burua galdu-
ta laster il zalako, eta bestetik Napoleon’en asmoen aizeak satzen asita egozalako”.

153 Konponbide hori ez zan besterik izan Kapitulatu barria eskatzea baino, halan egitea era-
bagi eben-eta hiru Probintziek 1841.eko uztailaren 27an Bergaran izaniko Konferentzian.
Kapitulatu horren arabera, edozelan be gorde beharrekoa zan: aduanek egozan leku berean
jarraitzea, hau da, kostaldera eta Frantziako mugara ez eroatea, Bilboko merkataritzak “be-
neficio de bandera” deritxanagaz jarraitzea eta adostu beharreko Kapitulatu barriak ezetariko
kalterik edo gitxipenik ez ekartea bertokoek merkataritzan eta industrian artean izan daroe-
zan Foru eta eskubideei.

Konferentzia horreek —*“Konferentzia Politiko” deritxe doktrinarik itzaltsuenak (eta “Foru
Konferentzia” beste idazle batzuek)— ez ziran besterik hiru probientzietako ordezkariek
lurraldeon baterako intereseko gaiez egindako bilerak baino. 1775.ean egin zan lehenen-
goa eta 1936.ean azkena. 1775-1877 bitartekoetan (aro hori dogu-ta liburu honen aztergai,
foru-aroa hain zuzen be) batzarrotara joaten ziran Batzar Nagusiek horretarako izendatutako
eskuordekoak, Probintziaren Legelari Aholkulariak lagun ebezala. XIX. mendean, ostera, Aldun
Nagusiak eta Aholkulariak izaten ziran ordezkaririk ohikoenak, eta 1850.etik aurrera, erakun-
de-sendotasuna lortu eta polikaren ildo nagusiak ezarri ebezan Konferentziok, baterako admi-
nistrazio-zerbitzu eta guzti. Ekonomi Itunen aroan (1878-1936), foru-erakundeak daborduko
ezabaturik zirala, Probintzia bakotxeko Diputatuak batzartzen ziran. Konferentzia guztion
batzar-agiriak, sarrera-azterlan bikain batez horniturik, agertzen dira hurrengo argitalpenean:
AGIRREAZKUENAGA ZIGORRAGA, l. (argit.), La articulacion politico-institucional de Vasconia:
Actas de las Conferencias firmadas por los representantes de Alava, Bizkaia, Gipuzkoa y eventual-
mente de Navarra (1775-1936), Bizkaiko Foru Aldundia, Bilbo, 1995, 2 Iki. Zehaztearren, ar-
gitalpen horretako 6-7. orrialdeak erabili dodaz erakunde horren kontzeptua azaltzeko. 1841.
eko uztailaren 27ko Beragrako bilereari gatxakozala, haren batzar-agiriak I. liburuakian dagoz,
83. zenbakian, 361-362 orrialdeetan.

154 RUBIO POBES, C., Revolucion y tradicion..., op. cit., 122-123. orr.

155 Dekretu horrek gizartean izan eban eraginaz esan behar itzelezko astinaldia emon eutsala
foru-sistemeari. 1844.ean, Narviezen gobernu moderatuan, foru-erakundeak barriro be in-
darreratu ziran arren, bere horretan itxi ziran gobernu-, justizia- eta aduana-batasuna eta ba-
rriro itzuli barik geratu ziran foru-erakundeen herrizaintza-aginpideak. Esparteroren 1841.eko
Dekretua nabarmen ondo hartu eben Donostiako Udalean (merkaritza-burgesiak nonbait).
Bestelako jarrerea izan eban Bilbokoak eta kalteordainak eskatu ebazan sistema indarreratu
barriaren arabera bertako merkataritzak ebazan galerakaitik, nahiz eta merkatari bilbotarrek,
euren arterako, onuragarritzat eritxi aduanen leku aldaketa horri. Gasteizeko burgesentzat,
barriz, hondamendi hutsa izan zan, aberastasun-iturririk handiena agorturik, kanpora joatea
edo bertan geratu eta egoanari egokitzea baino ez jaken geratu-eta.

10. Foru-Baimenat®®

Orain arte aztertu ditugun foru-erakunde guztien babeserako
tresnarik behinena zan “foru-baimen” ospetsuori. Holan definitu
dau GOMEZ RIVERO jaunak: “gaztelar erreinuaren eskumeneko Euskal
Herrian egoan Zuzenbide Publikoko tresna juridikoa, Exekutiboak
egin eikezan agintekeriak zuzentzeko tresnatzat eukena Arabako,
Bizkaiko eta Gipuzkoako Batzar Nagusiek eta Nafarroako Erresumako
Diputazioak™*®’. Gai horri buruz, MONREAL irakaslearen idatzietan
agertzen da foru-baimena “erakunde bat dala, erreinuko beste lurral-
de batzuk be baeukena (gogoratu Briviescako Gorteek XIV. mendearen
hasieran erabagitako ha) [eta] euskal berezitasun lez bizirik egon zana
Aro Modernoan zehar, baita erregimen konstituzionala bera indarrera-
tu eta gerora arte be. Berariazko legeak babesteko tresna eraginkorra
zan. Euskal lurraldeetako agintariek tresna horretaz baliatu eitekeazan
Erregetzaren organoek emondako arau eta erabagiek foruei eraso egi-
ten eutsela uste izan ezkero.”1%®

Eta holantxe da, jatorriz estu loturik baitago Gaztelako zuzen-
bidagaz®*®, batez be “men egin bekio, baina ez daitela bete” esae-
reari jagokonean. Esaera horren bidez gauzatzen zan, bada, ber-
toko Zuzenbidearen aurkako aginte-erabagiak egozanean men
egin behar jakela, baina bete barik, eta hori egiteak berez-berez
ekarran Erregearen borondatearen esaneko agertzea bai, baina
Zuzenbidearen aurkakotzat jotako araudia indarrean sartzea etenik
itxita, harik eta Erregeak, jazoten zan horren jakinaren ganean ipi-
ni eta gero, ebazpena emoten eban arte. Formula hori zabal ebilen
1379.eko Burgoseko Gorteetan, 1387.eko Briviescakoetan eta Enrike
lll.ak 1397.ean emondako Pragmatika baten. Edozelan be, hori ez
da Gaztelako erreinuan bakarrik gertatzen zan zeozer. MONTANOS
FERRAN eta SANCHEZ ARCILLA jaunek idatzi dabenaren araberale,
“tokian tokiko erreinuetan zenbait baliabide gauzatu ziran Erregearen
eskutik etorritako lege-egintzak (pragmatikak, probisioak, pribile-
gioak...) kontrolatu gurean, erreinuon lege-araudiek kalterik izan ez
egien’16L,

Dana dala, GOMEZ RIVEROk dinoan lez'%2, Araba, Gipuzkoa eta
Bizkaia Gaztelako koroara hain laster lotu izanari esker, lurraldeotan

Gaztelako Zuzenbideak eragin handia izan eban eta gaztelar formu-
la hori Foruetan jaso egin zan. Hortik dator “foru-baimena” foruak
babesteko tresnarik behinena bihurtu izana Gipuzkoan, Araban eta
Bizkaian. Erakundea bera “men egin bekio, baina ez daitela bete” for-
mulatik sortu zan jatorriz eta “foru-baimena” deiturea XVIIl. mendea-
ren erdialdean euskal Batzar Nagusiek formula horri deitzeko doktri-
naz atondutakoa da'®® eta holantxe eritxiko jakon Foru-Zuzenbide
Publikoan, 1841.ean ezabatu ostean be.

Foru-baimenaren erakundea bardintsu erabili zan Araba, Gipuzkoa
zein Bizkaian. Holantxe erabilten zan: Lurraldeotan Erregearen era-
bagirik eta epaitegien probidentziarik aplikatu aurretik, foru-orga-
noek aztertu egin behar eben ea aginduok-eta bat etozan bertoko
askatasun, salbuespen eta eskubideakaz. Bat baetozan foru-baimena
emoten jaken (indarreratu egiten ziran), baina bat ez baetozan, esa-
neko agertu eta men egiten jaken, baina bete barik. Bizkaiari jago-
konean, horixe da-ta liburu honen aztergai nagusia, esan dagigun
foru-baimena jasorik dagerrela 1452.eko Foru Zaharraren XV. Atal
ospetsu haretan, formula tradizionalean: “Otrosi, cualquier carta que
el Sefior de Vizcaya diere contra fuero de Vizcaya que sea obedecida
€ non cumplida”, baita CCVII. Atalean be. 1487.eko Chinchillaren
Ordenamenduak, barriz, 8. artikuluan guztiz galerazo eban foru
-baimena erabiltea. Zorionez gauzak lehengora itzuli ziran 1526.
eko Foru Barrian. Foru Barri horrek —Bizkaiko foru-baimenaren tes-
tu arautzaile nagusienak— barriro indarreratu eban formula hori,
|. Atalaren Xl. Lege ospetsu haretan: “Baita, esan eben: Foruz eta
Legez eta frankezaz eta erri-eskubidez ebela, Bizkai’ko Jaunak Bizkai’ko
Legeen eta Foruen aurka emoniko edo emon eragifiiko Errege-Eskutitzik
edo Erabagirik edozertarikoa izanda bere, edo-ta Legeon eta Foruon
aurkakoa izan badaiteke, zuzenka naiz zearka dala, ez daitela bete,
baifia men egin bekio”. Era berean, foru-baimenaren aitamenak ager-
tzen dira I. Atalaren |I. Legean (Jaunak Foruei zin egin aurretik bi-
daldutako agindu eta betebeharrak dirala-ta) eta XV. Legean (odol
garbiko ez izanik Jaurerrian bizi gura ebenek irabazitako Zedula edo
Probisioak dirala-ta); VII. Atalaren II. Legean (bizkaitarrei Bizkaitik
kanpoko lehen auzialdiko epaitegietan agertu daitezan egindako au-
ziratze-deiak dirala-ta); XXXII. Atalaren Il. Legean (eleiz-zaindaritza

kentzeko ekarriko litzatekezan buldei buruz) eta XXXVI. Atalaren III.
Legean (nahiz eta Bizkaiko legeak agindutakoa bete behar, beteki-
zun horri huts egiten deutsoen Zedula eta Probisioak dirala-ta).

Erakunde hori zertan erabilten zan aztertu ezkero, esan behar da
“foru-baimena” izatea beharrezko ebela Jaurerritik kanpo emonda-
ko erabagi eta agindu guztiak (horreen barruan zirala Erregeak edo
bere ministroek hartutako erabagiak; edozetariko Kontzejuek edo
Valladolideko Kantzileritzak ataratako legeak, pragmatikak, zedu-
lak, aginduak, dekretuak, probisioak eta beterazpenak; Auzitegi eta
Epaitegien deiak, abertimentuak eta igorpenak; ordena zibil eta mi-
litarren probisioak, buldak, etab.). Foru-baimenerako prozedureari
jagokonean, denporearen poderioz aldaketa batzuk izan ziran, bai-
na beti be gauza bati eutsiz: Jaurerriaren Sindikoek horretan eben
berebiziko zeresanari, euren betebeharrik gorenetarikoa zan-eta
legeak jagotea, herri-interesa zaintzea eta foru-sistemea babestea.
XVIII. mendera arte hurrengo era honetan egiten zan foru-baime-
naren bideraketa!®*: Korrejidorearen eta Jaurerriaren bestelako jus-
tizien eritxipean jarritako agiri guztiak, indarreratu baino lehen,
Sindikoetariko bati emon behar jakozan, Legelari Aholkulariagaz
bat etorri eta erizpena emon egian; erizpen hori Errejimendu
Nagusiaren eritxipean geratzen zan. Errejimendu hori batzarturik ez
baegoan, Aldundi Nagusiak hartzen eban “foru-baimena” emoteko
edo ez emoteko erabagia. Erregeak, 1714.eko abenduan, erabagi
eban “foru-baimena” emoteko gaitasuna Korrejidoreari egoztea,
baina 1715.eko otsailaren 26ko Batzar Nagusiak ohiko bidera itzuli
eitela erabagi eban.

Orduko Erregea beste dinastia batekoa zan baina, eta erregetza-
peko guztiak bardintzeko eginahaletan ebilen, ekin eta ekin, harik
eta XVIIl. mendearen erdialdean barriro be Korrejidoreari egotzi
gura izan eutsan arte foru-baimena emoteko edo ez emoteko ahal-
mena. Horretara, bada, 1752.eko urriaren 12ko Erret Agindu baten
bitartez ebatzi eban eze 1714.eko bidera itzuli eta Korrejidorearen
eskuetan ipini eiteala dana dalako erret erabagien ganeko foru-bai-
mena emoteko edo ez emoteko gaitasuna. Korrejidoreak ebatzi au-

rretik, Sindikoetariko baten eritxipean ipini behar zan ea erabagiok
Foruak erasoten ebezanentz, baina azken erabagia Korrejidorearena
zan, edozelan be Sindikoak gora-deia egiteko aukerea zabalik eukala.
Bizkaiko Jaurerriak foruen aurkako barritasun horregazko desadosta-
suna agertu eban arren, azkenean erregearen gogoari men egitea
baino ez jakon geratu.

Horrek ekarri eban 1752.etik aurrera jardunbide barria izatea fo-
ru-baimenean. Jardunbide hori ederto azaltzen dau GOMEZ RIVERO
irakasleak: Jaurerriaren Sindiko Prokuradore Nagusiak foru-baimena-
ren beharrean egoan kanpoko dana dalako xedapenari buruzko txos-
tena egiten eban Legelari Aholkulariagaz bat etorrita. Xedapenorri
“Foruen aurkako” erizten baeutsan, indarreratu barik eta bete ba-
rik geratu eitela eskatzen eban. Korrejidoreak, txosten hori ikusirik,
beste barik emoten eban Autua, zeinetan agintzen zan xedatutakoa
bete eitelala eta Sindikoari, halan baeritxon, gora-deia egiteko auke-
rea zabalik laga ekiola. Horren ostean, Sindikoak gora-deia aurkezten
eutsan Korrejidoreari, dana dalakoaz azken ebazpena heldu arte, in-
darreratzea eta betea etenda geratu eitela eskatzeko. Korrejidoreak
Autua emoten eban aurkeztu jakon gora-deia onartu egiten ebala
edo ez ebala onartzen adierazoteko. Hori eta gero, Aldun Nagusiek
beste Autu bat emoten eben adierazoteko eze aztergai egoan xeda-
penean foruen aurka egoan guztia etenda geratuko zala, harik eta
Erregeak, Sindikoak jakinerazpenetik harako zortzi eguneko epe ba-
rruan egindako gora-deia aintzat izanik, bestelakorik agindu ezean.
Laburtzearren, GOMEZ RIVERO jaunak adierazo dauan lez, Bizkaiko
foru-baimenaren azken aroetan erakunde hori aldatu egin zan eta,
foruen aurkako xedapenetan, Erregeari gora-deiak aurkezteko aukera
huts bihurtu zan, hau da, lehenengo eta behin etenda geratzen zan
foruen aurkako xedapenak indarreratzea eta osteragoko pausoa zan
xedapena baliobakotu egian Erregeari aurkezten jakon gora-deia.

Halanda be, “foru-baimena” erakundea gero eta begi txarragoa-
kaz ikusten eben erreinuko agintariek, izan be erakunde horrek itze-
lean eragozten eutselako organo zentraloi euren arau, erabagi edo
epaiak Foru-Herrialdeetan indarreratzea, baldin eta dana dalako xe-

dapenotako zatiren bat foruen aurkakotzat joten bazan. Halanda ze,
erakunde hori ezinbestekoa zan foruak babesteko, noiz eta eraso-za-
parrada jasaten egozan sasoi hareetan. XIX. mendea heldu eta agiriko
gauza bihurtuz joaianean foru-ereduaren eta konstituzio-ereduaren
arteko topeka, foru-baimena jopuntu bihurtu zan forutasuna aienatu
gura ebenentzat. 1839.eko urriaren 25eko Legea eta gero eta batez
be Lege horretako “Monarkiaren konstituzio-bateratasunaren kalte-
rako ez dala” esaldi ospetsu horri emon jakon ulerkerearen erruz,
desagertzeko arrisku bizian geratu zan erakundea. “Monarkiaren
konstituzio-bateratasun” horren itzalpean, egoera politikoa nahasia
zala eta foru-erakundeek Erregenteagaz (Espartero Jenerala) eukezan
tira-bira gogorrak zirala, azkenean Gobernu Zentralak, bere kabuz,
ezabatu egin eban foru-baimena.

Guztiz ezabatu arteko lehenengo pausoa izan zan Erregenteak
1841.eko urtarrilaren 5ean emondako Agindua, foru-baimena suste-
rretik ezabatzen ebana. Horretarako arrazoia izan zan Bilboko lehen
auzialdiko epaile batek (Barcenak) Aldundiaren eritxipean ipini barik
bete ebala Burgoseko Lurralde Auzitegian emondako beterazpen-a-
gindu bat. Aldundiak Gobernuari protesta egin eta epaile hori kargu-
tik kentzeko eskatu eban; Epaitegi Gorenak, barriz, epaile harek bere
egitekoak ondo bete ebazala ebatzi eban eta Erregentziak, Epaitegi
Gorenaren eritxiagaz bat etorrita, foru-baimena ezabatuerazotea
erabagi eban. Agindu horretan esaten zan foru baimena zala: “ahul-
garria Gorteen ahalmenetarako, Goi-Gobernuaren aginterako, emon-
dako epaien indarrerako eta justizia-auzitegien indenpendentziarako”.

Jaurerrian, hoba ez, zurtz eginda geratu ziran eta Aldundi
Nagusiak behingoan itxi eban indarreratu eta bete barik Aginduori,
foruen aurkako eritxi jakon-eta. Hiru Aldundien arteko Batzarra
egin eben Bergaran, 1841.eko urtarrilaren 26an®s, eta adierazpen
arrazoitua igorri eutsoen Erregentziari Agindu hori kendu egian,
herri-erabidea gordeko bazan; baina Espartero Jeneralak jaramonik
be ez. Maria Cristina Erreginak Frantziatik emondako bultzadagaz
O’Donnell eta Narvaez buru zirala Esparteroren aurkako altzamen-
dua jazo zanean, Foru Aldundiek altzamenduaren aldeko agertu

ziran, baina porrot egin ebanez, Esparterok mendekua hartu eta
1841.eko urriaren 29ko zoritxarreko Dekretua atara eban, hain zu-
zen be foru-baimena kentzeko bidean emondako bigarren pauso
garrantzitsua. Dekretu hori itzelezko “astinaldia” izan zan foru-sis-
tematik geratzen zanerako, izan be 8. artikuluak betirako ezabatu
eban-eta “foru-baimena”, sekula barriro berreskuratu ez dogunat®e.

Foru-baimena ezabatzeak ondoren larri baino larriagoak ekarri eu-
tsezan Foruetatik geratzen ziran apurrei, ordurik aurrera horreek be
Espainiako Gobernuaren eta Gorteen nahieraren pentzutan geratu zi-
ralako. Horrela, bada, kanpotik etorren dana dalako xedapenari Foruen
aurkako eritxi arren, ezin eitekean indarreratu barik itxi eta derrigorrez
bete behar zan, ezetariko gora-deirik bage. Esan dogunez, foru-bai-
mena erakunderik behinetarikoa zan itunbidean eta aspaldirengoeta-
ko susterretan oinarrutako sistema haretan; baina, hori gora-behera,
“Foru-baimen” bakotzea bat be begirune barik egin zan, lege izatera
be heltzen ez ziran araudi-mailako arauen bitartez, alderdi bakarrez
eta mendeku hutsez, guztiz legez kanpoko neurriez nonbait, Bizkaia,
Gipuzkoa eta Araba babesbakotasunik gorrienean izteraino. 1841.a eta
gero, foruetako erakunde bi baino ez ziran geratzen: zerga-salbuespe-
na eta soldadutzarik eza. Horreen hainbakotzea be laster etorri zan,
1876.eko uztailaren 21eko Legearen eskutik, euskaldunentzak zorigaiz-
tokoa benetan.

82, 83, 84 - Gernikako Batzar-Etxea

85 — Dantzaria

87 — Balmasedako Udaletxea

89 — Eleiza baten aurriak (Karrantza)

90 - San Anton zubia eta eliza (Bilbo)

91 - Bilboko Zazpi Kaleak

92, 93 — Zubi-Zuri (Bilbo)

94 — Zabalburuko tren-geltokia (Bilbo)

95 — Abandoko tren-geltokia (Bilbo)

97 — Abandoko tren-geltokia (Bilbo)

99 — Zamudioko Teknologi Elkartegia

100, 101, 102 - Bilboko Metroa

103 - Metroaren 2. linearen eregite-lanak
105 - Pozalaguako kobazuloak (Karrantza)
107 - Atxibiribil hondartza (Sopela)

108 - Traineruen arraunketa/lehiaketa

109 - San Nicolas uhartea (Lekeitio)

111 - Bermeoko portua

112 - Lekeitioko portua

113 - Bermeoko portua

115 - Bermeoko portua

117 - Itsasontziaknoiz helduko (Elantxobe)
118, 119, 120 - Bermeoko portua

121 - Oleatua Plentziako kaia ganetik

123 - Lekeitio

125 — Gaztelugatxeko San Juan

126 — Arrantzaleen etxeak Elantxoben

127 — Sareak Ondarroako portuan

128, 129 - Itsasontziak konpontzen Bermeoko portuan
130 - Plentziako itsasadarra

131 - Elantxobe

133 - Arrantzarako itsasontzi zaharrak Bilboko itsasadarrean
135 - Bilboko portuaren zabaltze-lanak

136, 137, 138 - Ekaitza Uribe-Kosta aldea
139 - Garraio-itsasontzi bat Santurtziko portutik urtetan
141 - Garraio-itsasontzi bat Abratik urtetan
143 - Langilea Bilboko portuan

144 - Bilboko portuaren ikuspegia (Santurtzi)

145 — Zamalanak Bilboko portuan

147 - Itsasontzi bat txatarratarako Cadagua ibaian (Zorrotza)
148 - Gabarra bat Axpen

149 - Aingura bat konpontzen Deustuko erriberan
151 - Bilboko aireportuareneregite-lanak

153 - Zierbenako portua

154, 155, 156 — Argalario mendiko komunikazioetarako torrea
157 - Bilboko aireportuaren terminal barria (Loiu)
159 - Bilbo-Porsmouth ferriaren urteera

161 - Tirolekua Gallartan

162 - Mea-zamaleku zaharrak Cobardn aldean
163 - Rontegi zubia

164, 165 - Sestao

166 — Guggenheim Museoa

167 - Eregite-lanak Abandoibarran

169 - Biltegi baten eregite-lanak (Lemoa)

171 - Zamudioko Teknologi Elkartegia

172, 173, 174 - Aireportuaren terminal barriaren eregite-lanak (Loiu)
175 - Garabiak Bilboko itsasadarrean

177 — Trena Zornotzan

179 - Manariako baserria

180 - Atxondo

181 - Artzaina Atxondon

183 - Idi-probak Erandio Goikoan

184 - Gizon-proba

185 — Kodainia zorrozten (Orozko)

187 - Epeltegiak Dudoletan

189 - Atxondo

190, 191, 192 - Karrantzako baserria

193 - Metak Gernika ingurua

195 - Bizkaiko Behategitik begira

197 - Pagadia Pagomakurren

198 - Pagadia Orozkon

199 - Ikuspegia Nabarnizetik

201 - Frontoia Atxondon

203 - Zesta Punta Durangoko frontoia

205 - Butron ibaia

207 - Udagoiena Dfia. Casilda parkean (Bilbo)

208, 209, 210 — Omako basoa

211 - Omako ibarra

213 - Abellanedako Batzar-Etxea

215 - Gran Via (Bilbo)

216 - Zorrotzako errepidea

217 — Euskalduna Jauregia (Bilbo)

218, 219 - Guggenheim Museoa (Bilbo)
220 - Ziortzako Kolegiata

223 — Saski-balioa Dfia. Casildako parkean (Bilbo)

225 - Plaza Barria (Bilbo)

226, 227, 228 - Egunsentia Serantes menditik
229 - Autoen txatarralekua Enekurin

231 - Santiago katedralaren klaustroa (Bilbo)
233 - Uribitarteko pasealekua (Bilbo)

234 - Plaza Biribila (Bilbo)

235 - Arriaga antzokia (Bilbo)

236, 237 — Trafikoa Bilboko kaleetan

239 - Burdinezko habedia josten

241 — Zubi-Zuri (Bilbo)

243 — Arte Ederretako Museoa (Bilbo)

244, 245, 246 — Guggenheim Museoa (Bilbo)
247 - Behelainoa egunsentian (Mungia)

249 - Esneak batzen egunsentian (Orozko)
251 - Artzaina Gorbeia inguruan

252 - Soloan lanean (lurreta)

253 - Txarribodea Muxikan

255 — Erriberako merkatua (Bilbo)

257 — Sukaldeko txapan (Mafaria)

259 — Errotari baten eskuak (Zeanuri)

261 - Ubidea

262, 263, 264 — Orduiia

265 - Bedarrak batzen Belendizen

267 - Astoa Anboto aldean

269 - Zeanuriko landa bat

270 - Artzentaleseko baserria

271 - Urdaibaiko parke naturala

272, 273 — Ogella hordartzako berezko kobazuloa (Ispaster)

274 — Bakioko kostaldea

275 - Astondoko itsas-bazterra

277 — Ogofo lurmuturraren ingurua

279 — Mundaka

280, 281, 282 - San Juan suak (Bermeo)
283 — Piperrak txoritxeroak eskegiten (Muxika)
285 — Arrantza-itsasontzia hondoratuta Plentziako itsasadarrean
286 — Plentziako itsasadarra

287 - Zorrotzako zamalekua

289 — Kateak egiten Vicinay enpresean

290, 291 - Abran Pretroliontzi bat atoain
292 — Axpeko angura-lekua

293 — Gurutzetako Ospitalea (Barakaldo)
294 — Zamudioko Teknologi Elkartegia

295 - Bilboko Erakustazoka

297 - Bilboko Aireportua (Loiu)

298, 299, 300 - Bilboko Aireportua (Loiu)
301 - Bilboko Aireportua (Loiu)

303 - Arrantzaleak Punta Luceron

304 - Egunsentia Bilboko portuan (Santurtzi)
305 - ACB (Sestao)

307 - Itsasontzi ugertua

308, 309 - Rontegiko zubia (Barakaldo)

311 - lkuspegia Andra Mariren elizako kanpandorretik (Portugalete)

312 - Martiartuko torretxea

313 - Gerediagako ermitea (Abadifio)
315 - Nabarniz aldea

316, 317, 318 — Abellanedako hilerria
319 - Potoka

321 - Zugaztieta

322 — Malato zugatzaren oroitarria (Luxaondo)
323 - Argifietako nekropolia (Elorrio)
325 - Arrazola

326, 327 - Sestao

328 - Balmaseda

329 - Otxandio

321 - La Magdalenaren eleiza (Plentzia)

